
ᐊᓄᑭᐎ ᑭᑭᓇᐗᑕᑕᒪᑫᐎ ᐯᐸᓐ ᐅᐦᐅᐌ ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᔭᐦᐃᒃ ᐱᐗᐱᑯᑲᓂᒃ ᑲᐎᔑ ᐊᓯᓂᑫᓇᓂᐗᒃ
 
ᐅᐦᐅᐌ ᐊᓄᑭᐎ ᑭᑭᓇᐗᑕᑕᒪᑫᐎ ᐯᐸᓐ ᐁᑭ ᐅᓇᔑᒋᑲᑌᒃ ᑫᐱᒥᓂᔐᐦᐃᑲᑌᒃ ᐊᓂᓐ ᑫᑐᒋᑲᑌᒃ, ᐅᓀᑕᒧᐎᓇᓐ ᐁᑯ ᐊᓂᓐ ᑫᐃᔑᓇᑯᒃ 
ᒪᑕᓄᑭᐎᓇᓐ ᔭᐦᐃᒃ ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᔭᐦᐃᒃ ᐱᐗᐱᑯᑲᓂᒃ ᑲᐎᔑ ᒪᒋ ᐊᓯᓀᑫᓇᓂᐗᒃ (ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ) 
ᐁᑯ ᑲᔦ ᒋ ᒪᒪᐤ ᑲᑴ ᓂᓯᑐᒋᑲᑌᒃ ᑲᑭᓇ ᑲᔑ ᐊᐱᑕᒪᑫᐗᒡ ᒥᓯᐌ ᑲᒥᒃ ᓇᓇᑐᑭᑫᒋᑫᐎᓇᓐ ᐊᓄᑭᒪᑫᐎᓂᒃ (ᐊᐱᑕᒪᑫᐎᓂᐗᒃ) 
ᑲᐃᓇᑭᓯᐗᒡ, ᑫ ᐃᓇᓄᑭᐗᒡ, ᐁᑯ ᐊᓂᓐ ᐁᔑᓇᑯᒃ ᑫᐱᒥᓂᔕᐦᐅᒧᐗᒡ ᐅᑕᓄᑭᐎᓂᐗ.

ᔭᐦᐃ ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᔭᐦᐃ ᐁᑕ ᒋᐅᓐᒋ ᑭᑫᒋᑲᑌᒃ ᐊᐗᔑᒣ ᐊᓂᓐ ᑫᑐᒋᑲᑌᒃ ᑭᔥᐱᓐ ᐎᒪᒋ ᐊᓯᓂᑫᓇᓂᐗᒃ ᐃᐦᐃᒪ 
ᑲᑭᔑᒥᑭᑲᑌᒃ ᔓᓂᔭᐎ ᐊᓯᓂᒃ ᐁᑯ ᐊᓂᓐ ᑫᐃᔑᓇᑯᒃ ᑭ ᐃᔥᑾ ᐊᓯᓂᑫᓇᓂᐗᒃ ᐃᐦᐃᒪ ᓂᑲᓂᒃ ᐁᑯ ᑲᔦ ᐸᐸᒥ ᐊᓄᑭᐗᒡ ᐃᐦᐃᒪ 
ᒥᓯᐌ ᑲᔑᑎᐯᒋᑫᐗᒡ ᐊᓂᔑᓇᐯᒃ ᒥᐦᐅᐌ ᑫᐅᓐᒋ ᑭᑫᒋᑲᑌᒃ ᐊᓂᓐ ᑫᔑ ᑾᔭᑯ ᐅᓀᑕᒧᐗᒡ ᐅᑕᓄᑭᐎᓂᐗ ᒋᑄ ᒪᒋ ᐊᓯᓂᑫᓇᓂᐗᒃ.

*ᒥᑭᓇᒃ ᒪᓯᓂᐱᐦᐃᑫᐎᓐ ᓂᑲᓐ ᒪᓯᓇᐦᐃᑫᐎ ᐯᐸᓂᒃ 
ᓇᑯᓯ ᐁᑯ ᑕᑯ ᐊᐸᑎᓯ ᒥᑭᓇᒃ ᒥᓯᐌ ᒪᓯᓇᐦᐃᑲᓂᒃ 

ᔭᐦᐊ ᐅᒪᓯᓂᐱᐦᐃᑲᓐ ᐁᕆ ᐸᐸ, ᔭᐦᐊ ᐯᔑᒃ 
ᐊᐱᑕᒪᑫᐎᓂᓂ ᔭᐦᐃᒃ ᐅᓐᒋ ᐁᐸᒣᑐᓐᒃ ᑕᔑᑫᐎᓂᒃ.

“ᑭᑕ 
ᑭᐌᔥᑲᒥᓐ 

ᓇᑐ ᑐᑕᒧᐎᓇᓐ 
ᑭᒋ ᐅᑕᓇᒃ ᑲᑭ ᐃᔑ 

ᐱᒪᑎᓯᔦᒃ ᐁᑯ ᑕᑯ ᓄᑯᒻ ᐃᐦᐃᐌ ᑭᑫᑕᒧᐎᓇᓐ 
ᑕᑭ ᒥᑴᐗ ᐃᐦᐃᐌ ᑭᑭᓄᐦᐅᒪᑫᐎᓇᓐ. ᑭᔥᐱᓐ ᐁᑲ ᑭ 
ᑭᑫᑕᒪᓐ ᐅᐦᐅᐌ ᓇᑐ ᑐᑕᒧᐎᓇᓐ. ᓇᑕᐗᐸᒻ ᑭᒋ ᐊᓂᔑᓇᐯ ᒋ ᐎᑐᑲᐎᒃ 

ᒋᓐᐅᒋ ᑭᑭᓄᐦᐅᒪᒃ ᐁᑯ ᒥᐌ ᑫᑭᐅᓐᒋ ᑭᐌ ᑭᑭᑫᑕᒪᓐ ᓇᑐ ᐊᓂᔑᓇᐯ 
ᑭᑫᑕᒧᐎᓇᓐ.” 

- ᑭᒋ ᐊᓂᔑᓇᐯ ᐊᓇᓇᔭᔅ ᐃᔅᐯᓐᔅ ᑲᑭ ᐃᔑᓂᑲᓱᐸᓐ,  

ᐅᐦᐅᐌ ᐎᑕᓄᑭᒥᑎᐎᓐ ᑲᑭᓂᑲᓀᒋᑲᑌᒃ ᒥᐦᐅᐌ ᓂᓱ ᐱᐳᓐ ᑲᑭᑐᑕᒣᒃ ᒪᒪᐤ ᑲᑭᓇ ᐊᓂᔑᓇᐯᐎ ᑕᔑᑫᐎᓇᓐ ᒋᐅᓐᒋ ᑌᐱᓇᒣᒃ ᑭᒋ 
ᐅᑭᒪᐎᓐ ᒋᓇᑴᑕᒧᐗᒡ ᐅᐦᐅᐌ ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᑲᑭ ᒪᒪᐎ ᓂᑲᓂᔥᑲᑌᒃ ᐁᑭ ᐎᑕᓄᑭᒥᑎᔦᒃ ᑲᑭᓇ ᐊᓂᔑᓇᐯᐎ 
ᑕᔑᑫᐎᓇᓐ ᑕᑯ ᑭᒋ ᐅᑭᒪᐎᓐ ᑲᓇᑕ. ᒥᐦᐅᐌ ᑲᑭᐅᓐᒋ ᑐᒋᑲᑌᒃ ᐁᑭ ᐊᓂᒧᒋᑲᑌᒃ ᑭᒋ ᐅᑭᒪᐎᓐ ᑲᓇᑕ ᐊᐗᔑᒣ ᑫᑯᓐ ᒋᑭ ᑐᑕᒧᐗᐸᓐ 
ᒋ ᑲᑴ ᒥᓄᓇᒧᐗᒡ ᑲᑭᓇ ᑲᑭᐱᔑ ᐗᓂ ᑐᑕᐗᐗᒡ ᐊᓂᔑᓇᐯᓐ, ᒥᑕᔥ ᐅᐦᐅᐌ ᒋᓇᑯᑐᐗᒡ ᐊᓂᓐ ᐁᐱᒋ ᑭᒋᓀᓂᒪᐗᒡ ᐊᓂᔑᓇᐯᒃ ᐁ 
ᑎᐯᑕᑎᓱᐗᒡ ᐊᓂᓐ ᑫᔑ ᑲᔥᑭᑐᐗᒡ ᐅᑐᑕᓯᒧᐗ ᓂᑲᓂᒃ ᐃᐦᐃᒪ ᑲᔑᑕᐗᒡ ᐊᑭᒃ ᐁᑯ ᑲᔦ ᑲᑭᓇ ᐃᐦᐃᒪ ᑲᑕᐗᒡ, ᐁᑯ ᑾᔭᒃ ᐌᐌᓂ, 
ᐱᓇᒪ, ᒋ ᑲᑴᒋᒪᑲᓀᐗᒡ ᒋᑄ ᑫᑯᓐ ᑐᒋᑲᑌᒃ ᐃᐦᐃᒪ ᑲᔑᑕᐗᒡ. ᒥᐦᐅᐌ ᑲᑭᔑ ᒪᒋ ᑭᑫᒋᑲᑌᒃ ᒋᐅᔑᐱᐦᐃᑲᑌᒃ ᐅᐦᐅᐌ ᐊᓄᑭᐎ 
ᑭᑭᓇᐗᑕᑕᒪᑫᐎ ᐯᐸᓐ ᑭᒋ ᐅᑭᒪᐎᓐ ᑲᑭᔑ ᓂᓯᑐᑕᒧᐗᒡ ᒥᐦᐅᐌ ᐊᐗᔑᒣ ᒋᐅᓐᒋ ᒥᓄ ᐎᑐᑲᐗᒋᓐ ᐊᓂᔑᓇᐯᒃ ᒋ ᒥᓄ ᓂᑲᑌᑭᓐ ᑲᑭ 
ᐱᔑ ᐗᓂ ᑐᑕᑲᓀᐗᒡ ᑲᑭᓇ ᐊᓂᔑᓇᐯᒃ.

ᔭᐦᐃ ᐊᓄᑭᐎ ᑭᑭᓇᐗᑕᑕᒪᑫᐎ ᐯᐸᓐ ᐁᑭᔑ ᐅᓇᔑᒋᑲᑌᒃ ᓂᔑᐗᓯ ᑲᔑᓇᑕᐌᑕᑯᒃ ᒋᐱᒥᓂᔐᐦᐃᑲᑌᒃ ᒋᒪᒪᐎ ᐎᑕᓄᑭᒥᑎᓇᓂᐗᒃ 
ᒥᓯᐌ ᑲᒥᒃ ᓇᓇᑐᑭᑫᒋᑫᐎᓇᓐ ᐅᐦᐅᐌ ᐊᓂᔑᓇᐯᒃ ᑲᑭ ᐅᔑᑐᐗᒡ (ᑭ ᐊᑯᓯᒋᑌᐗᒡ ᐯᐸᓇᓐ 1 ᐁᑯ 3) ᐁᑯ ᑲᔦ ᐁᑭ ᓇᑴᑕᒃ ᑭᒋ ᐅᑭᒪ 
ᐊᑭ ᐱᒪᑎᓯᐎᓐ ᑲᓇᑲᒋᑐᓐ (ᑭᒋ ᐅᑭᒪ) (ᑭ ᐊᑯᒋᑲᑌ ᐯᐸᓐ 1). ᐅᐦᐅᐌ ᑲᓇᑕᐌᑕᑯᒃ ᒋᐱᒥᓂᔐᐦᐃᑲᑌᑭᓐ ᐁᑭ ᐅᓀᒋᑲᑌᒃ ᒥᓯᐌᑲᒥᒃ 
ᓇᓇᑐᑭᑫᒋᑫᐎᓇᓐ ᑾᔭᒃ ᐌᐌᓂ ᒋ ᓇᓇᑲᒋᒋᑲᑌᒃ ᐊᓂᓐ ᑫ ᐃᓯᓭᒃ ᑭᔥᐱᓐ ᒪᒋ ᐊᓯᑫᓇᓂᐗᒃ ᐃᐦᐃᒪ ᐗᑲᐦᐃ ᐊᑭᒃ; ᒋ ᑭᑌᓂᑲᓀᐗᒡ 
ᑲᑭᓇ ᐊᓂᔑᓇᐯᒃ ᐅ ᐱᒪᑎᓯᐎᓂᐗ, ᑲᔑ ᑎᐯᑕᑎᓯᐗᒡ, ᐅ ᑐᓇᑯᓂᑫᐎᓂᐗ, ᐅ ᑎᓇᑎᓯᐎᓂᐗ, ᐁᑯ ᐅ ᑐᑕᒧᐎᓂᐗ, ᐁᑯ ᒋᓇᑕᒪᑌᒃ 
ᐊᓂᔑᓇᐯᒃ ᐅᑭᑫᑕᒧᐎᓂᐗ. 
  
ᑲ ᑕᑴᐗᒡ ᐊᓂᔑᓇᐯᐎ ᑕᔑᑫᐎᓇᓐ ᐁᑯ ᑕᑯ ᑭᒋ ᐅᑭᒪᐎᓐ ᑲᓇᑕ ᐁᒪᒪᐎ ᐸᑯᓭᑕᒧᐗᒡ ᐅᐦᐅᐌ ᒥᓯᐌᑲᑭᒥᒃ ᓇᓇᑐᑭᑫᒋᑫᐎᓐ ᐊᐗᔑᒣ 
ᒋ ᐊᓂ ᒥᓄᓭᒃ ᑲᐎᔑ ᒪᒪᐎ ᓂᑲᓂ ᑕᑯᑭᔦᒃ ᐊᐗᔑᒣ ᒋᐊᓂ ᐅᔑᒋᑲᑌᒃ ᑲᔑᑭᑫᑕᒣᒃ, ᐊᐱᑌᓂᒧᐎᓐ, ᐁᑯ ᐊᐗᔑᒣ ᒋᐊᓂ ᓴᓇᑭᓯᔦᒃ 
ᐃᐦᐃᒪ ᑲᐎᔑ ᐎᑕᓄᑭᒥᑎᔦᒃ, ᐁᑯ ᒋᐎ ᑲᔥᑭᑐᔦᒃ ᐅᐦᐅᐌ ᒋ ᒥᓇᐗᔑᒃ ᐁᑯ ᐁᑲ ᒋᐸᑭᒋᔦᒃ, ᑲᔦ ᒋᑭᑫᒋᑲᑌ ᐁᐱᒋ ᑭᒋᓀᑕᑯᒃ ᐅᐦᐅᐌ 
ᑲ ᐊᓄᑲᑕᒣᒃ.

ᒪᐗᒡ ᑭᑌᑕᑯᓐ ᐅᐦᐅᐌ ᑲᐎᔑ ᒪᒋ ᒪᒪᐎ ᑕᑯᑭᓇᓂᐗᒃ
ᔭᐦᐃ ᐊᓄᑭᐎ ᑭᑭᓇᐗᑕᑕᒪᑫᐎ ᐯᐸᓐ ᑲᑭ ᐅᔑᐱᐦᐃᑲᑌᒃ 
ᐅᐦᐅᒪ ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᑲᐎᔑ ᒪᒋ ᐊᓯᓂᑫᓇᓂᐗᒃ 
ᐱᐗᐱᑯᑲᓂᒃ ᔭᐦᐊᒃ ᑲᑭ ᐊᓄᑲᑕᒧᐗᒡ ᐅᐦᐅᐌ ᐯᐸᓐ ᔭᐦᐊᒃ 
ᒪᑕᐗ ᑕᔑᑫᐎᓂᒃ, ᐁᑯ ᒪᔥᑭᑯᒃ, ᐎᓇᔅᒃ ᑕᑯ ᑭᒋ ᐅᑭᒪᐎᓐ 
ᑲᓇᑕ ᐁᑭ ᒪᒪᐎ ᐊᓇᑐᐗᒡ ᑫᐃᔑᐱᐦᐃᑲᑌᒃ ᐅᐦᐅᐌ ᐯᐸᓐ. 
ᔭᐦᐃ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᑲᑭ ᐅᓐᒋ ᒪᒋᒋᑲᑌᒃ ᔭᐦᐃ 
ᑲᐎ ᒪᒋ ᐊᓯᓀᑫᓇᓂᐗᒃ ᑭᐌᑎᓄᒃ ᐁᑯ ᑲᔦ ᑲᐎ ᒪᒋ 
ᐊᓄᑭᐗᒡ ᐃᐦᐃᒪ ᐊᑭ ᑲᐎᔑ ᐅᔑᒋᑲᑌᒃ ᐊᓯᓂᑫᐎᓇᓐ ᐃᐦᐃᒪ 
“ᐱᐗᐱᑯᑲᓂᒃ” ᔓᓂᔭᐎ ᐊᓯᓂᒃ ᑲᑭᔑ ᒥᑲᐗᑲᓀᒡ. ᐃᐦᐃᒪ 
ᑲᔑ ᑕᔑᐎᑐᐗᒡ ᒥᐦᐃᒪ ᐊᓂᔑᓇᐯᒃ ᑲᑭᔑ ᑕᓇᑭᐗᒡ, ᑲᑕᔑ 
ᑲᓇᐌᑕᒧᐗᒡ, ᐁᑯ ᑲᔦ ᐅᑎᐯᒋᑫᐎᓂᐗ ᑲᑭᐱ ᐃᔑᑕᐗᒡ. 
ᒥᑕᔥ ᑲᓂ ᑭᒋ ᐊᓐᒋᐌᐸᒃ ᒥᓯᐌ ᐅᐦᐅᐌ ᑲᐎᐱ ᒪᒋ ᐊᓄᑭᐗᒡ 
ᒥᐌ ᒋ ᐊᓐᒋᓭᒃ ᐃᐦᐃᒪ ᐊᑭ ᐁᑯ ᑲᔦ ᑕᑯ ᑲᑭᓇ ᐊᐎᔭᔑᔕᒃ 
ᐃᐦᐃᒪ ᑲᑕᓇᑭᐗᒡ, ᒥᑕᔥ ᐅᐦᐅᐌ ᒥᓯᐌᑲᒥᒃ ᓇᓇᑐᑭᑫᒋᑫᐎ 
ᐯᐸᓐ ᑲ ᑲᑴ ᑭᒋᓀᒋᑲᑌᒃ ᐊᓂᔑᓇᐯᐎ ᑎᐯᒋᑫᐎᓐ ᑲᔦ ᑾᔭᒃ 
ᒋᐎᑕᒪᐗᑲᓀᒡ ᑭᒋ ᑭᐅᒪᐎᓐ ᑲᓇᑕ ᐊᓂᓐ ᑫᑭᔑ ᓂᑲᓀᑕᒧᐗᒡ 
ᐅᑐᑕᒧᐎᓂᐗ ᑫᔑᑭᑫᑕᒧᐗᒡ ᐁᑲ ᒋ ᐗᓂᑐᒋᑲᑌᒃ ᐊᓂᔑᓇᐯᒃ 
ᑲᔑ ᑭᒋᓀᑕᒧᐗᒡ ᐅᑕᑭᐎ ᐱᒪᑎᓯᐎᓂᐗ. ᐊᓂᔑᓇᐯᒃ ᑕᑯ 
ᑭᒋ ᐅᑭᒪᐎᓐ ᑲᓇᑕ ᐁ ᑭᑫᑕᒧᐗᒡ ᒣᑾᒡ ᑲᐱᒥ ᐊᓐᒋᐌᐸᒃ 
ᒥᓯᐌ ᐊᑭᒃ ᑕᑯ ᑲᔦ ᑲᐱᒋᐳᐎᓭᒃ ᑲᑭᓇ ᑫᑯᓇᓐ ᐅᐦᐅᒪ 
ᐊᑭᒃ, ᒥᑕᔥ ᒪᐗᒡ ᐌᐌᓂ ᒋ ᐊᓐᑾᒥᑐᑕᒧᐗᒡ ᑫᑯᓇᓐ ᑲᐎ 
ᐅᓀᒋᑲᑌᒃ ᐁᑲ ᒋᒪᒋᓭᒃ ᒥᓯᐌ ᐊᑭᒃ. 
ᐅᐦᐅᐌ ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᒥᐦᐅᐌ ᐊᑴᓇᒃ 
ᐁᑐᒋᑲᑌᒃ ᐊᓂᔑᓇᐯᒃ ᑕᑯ ᑭᒋ ᐅᑭᒪᐎᓐ ᑲᓇᑕ ᐁᑭ 
ᐎᑕᓄᑭᒥᑐᐗᒡ ᐅᐦᐅᐌ ᒋ ᐊᓄᑲᑌᒃ ᑲᐎ ᔕᐳᓂᑲᑌᒃ 
ᐊᓄᑭᐎ ᑭᑭᓇᐗᑕᑕᒪᑫᐎ ᐯᐸᓐ - ᐁᑯ ᑕᑯ ᒥᓯᐌᑲᒥᒃ 
ᓇᓇᑐᑭᑫᒋᑫᐎᓇᓐ ᒪᐗᒡ ᐁᑭ ᑭᒋᑐᒋᑲᑌᒃ ᐅᐦᐅᐌ ᑲᑭ 
ᑲᔥᑐᔦᒃ ᒋᒪᒋᒋᑲᑌᒃ ᑭᒋ ᑐᑕᒧᐎᓐ.

ᐅᐦᐅᐌ ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᔭᐦᐃ ᑲ ᐱᒥᓂᔕᐦᐊᒥᓐ ᑲᑭᔑ ᐅᓇᔑᒋᑲᑌᑭᓐ ᐅᐦᐅᐌ 
ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᑲᑭᔑ ᒪᒪᐎ ᐅᓀᒋᑲᑌᑭᓐ:

          
ᒋ ᓂᑲᓀᒋᑲᑌᒃ ᐊᓂᔑᓇᐯᒃ 

ᑲᔑ ᑭᒋᓀᑕᒧᐗᒡ, ᐅ ᑎᐯᒋᑫᐎᓂᐗ 
ᐁᑯ ᑲᔑ ᓂᑲᓀᑕᒧᐗᒡ ᒥᐦᐃᐌ ᓂᑕᒻ ᑫ 

ᑲᓇᐗᐸᒋᑲᑌᒃ ᐅᐦᐅᐌ ᓇᓇᑐᑭᑫᒋᑫᐎᓐ ᐊᓂ 
ᒪᒋᑐᒋᑲᑌᒃ; ᐅᐦᐅᐌ ᑲ ᑭᒋᓀᑕᑯᑭᓐ ᐁᑯ ᐅ 

ᑎᐯᒋᑫᐎᓇᓐ ᔭᐦᐃᒃ ᑭ ᐅᓐᒋᓭᐗᒡ ᑲᑭᓇ ᑲᔑ 
ᒥᔑᓂᐗᒡ ᐊᓂᔑᓇᐯᐎ ᑕᔑᑫᐎᓇᓐ ᑲᑭ 

ᐸᑭᑎᓇᒧᐗᒡ ᐅᑎᓀᑕᒧᐎᓂᐗ 
ᐁᑯ ᐅ ᑎᔑᑭᔑᐌᐎᓂᐗ.

ᒋ ᒪᒪᐎ 
ᑐᒋᑲᑌᒃ, ᒋ 

ᐎᑕᓄᑭᒥᑎᔦᒃ 
ᐁᑯ ᒋ ᑕᑯᓂᑲᑌᑭᓐ 

ᑲᔑ ᒥᔑᓂᓇᑯᑭᓐ 
ᐊᓄᑭᐎᓇᓐ ᑕᑯ ᑲᔦ 

ᒥᓯᐌ ᒋᑲᓇᐗᐸᒋᑲᑌᒃ ᑲᔑ 
ᑭᑫᑕᒧᐗᒡ ᐊᓂᔑᓇᐯᒃ ᑕᑯ 
ᑲᔦ ᐌᒥᒋᑯᔑᐎ ᓴᓇᑭᓯᐎᓐ 
ᑭᑫᑕᒧᐎᓇᓐ; ᐅᐦᐅᐌ 
ᑲᐎᔑ ᒪᒋ ᐊᓄᑲᑌᒃ ᔭᐦᐊᒃ 
ᐅᑲᓂᑲᓂᔥᑲᓇᐗ ᐊᓂᔑᓇᐯᐎ 
ᑕᔑᑫᐎᓇᓐ ᑕᑯ ᑲᔦ ᐅᑲ 
ᐎᑐᑲᑯᐗᒡ ᑭᒋ ᐅᑭᒪᐎᓐ 
ᑲᓇᑕ.

ᑲ ᒪᒪᐎᓂᑲᑌᒃ ᐊᓂᔑᓇᐯᐎ 
ᑐᑕᒧᐎᓇᓐ ᑕᑯ ᑭᑭᓄᐦᐅᒪᑫᐎᓇᓐ, 

ᑲᔦ ᐌᒥᒋᑯᔑᐎ ᓴᓇᑭᓯᐎ 
ᑐᑕᒧᐎᓇᓐ, ᑕ ᐅᓐᒋ ᐊᐗᔑᒣ ᒥᓄᓭ 

ᐅᐦᐅᐌ ᐊᓄᑭᐎᓐ ᑲᔦ ᐊᐗᔑᒣ 
ᑕᐅᓐᒋ ᑭᑫᒋᑲᑌ ᐊᓂᓐ ᑲᐃᔑ 

ᐱᒪᑎᓯᐗᒡ ᐊᓂᔑᓇᐯᒃ ᐅ ᑕᔑᑫᐎᓂᐗ.

 
ᒋ ᑾᔭᑯ 
ᒪᐎᑐᓂᑲᑌᒃ 

ᑭᑫᑕᒧᐎᓇᓐ ᐁᑯ ᒋ 
ᒪᒪᐎ ᓇᓇᑲᑕᐗᐸᒋᑲᑌᒃ 
ᐅᐦᐅᐌ ᐊᓄᑭᐎᓇᓐ ᑲᑭ 

ᒪᒪᐎ ᑐᒋᑲᑌᒃ ᑭᒋ ᐅᑭᒪᐎᓂᒃ 
ᐁᑯ ᑲᔦ ᐊᓂᔑᓇᐯᐎ ᑕᔑᑫᐎᓇᓐ 
(ᑎᓄᑲᓐ, ᑕᔑᑫᐎ-ᑐᑕᒧᐎᓇᓐ ᑲᔑ ᑭᒋᓀᒋᑲᑌᑭᓐ ᑫᑐᒋᑲᑌᒃ) ᐁᑯ 
ᑲᔭ ᐱᓇᒪ ᒋᑭᑫᒋᑲᑌᒃ ᒥᔑᓐ ᐊᓂᔑᓇᐯᒃ ᓂᑲᓐ ᑫᐎᓇᐗ ᐅᐦᐅᐌ 

ᒋᑐᑭᔥᑲᑯᐗᒡ (ᓂᔑᐗᓯ ᐱᒪᑎᓯᐎᓇᓐ ᑭᑭᓄᐦᐅᒪᑫᐎᓇᓐ).

ᒥᓯᐌ 
ᐊᐗᔑᒣ ᒋ ᐅᔥᑭ ᑐᒋᑲᑌᒃ 

ᐎᑕᓄᑭᒥᑐᐎᓇᓐ ᔭᐦᐃᒃ ᑲᓇᑌ ᐁᑯ 
ᑲᑭᓇ ᐊᓂᔑᓇᐯᒃ ᑲᔦ ᒋ ᓂᓯᑕᐌᓂᑲᑌᒃ 

ᐅ ᑎᐯᓂᒥᑎᓯᐎᓂᐗ, ᒋ ᐊᐱᑌᓂᒪᑲᓀᐗᒡ, 
ᐁᑯ ᒋ ᐎᒋ ᐊᓄᑭᒥᑎᔦᒃ ᑕᑯ ᒋ ᒪᔥᑾᒃ ᔭᐦᐃ 
ᐊᓄᑭᐎᓇᓐ ᐊᐗᔑᒣ ᒋ ᒥᓄᓂᑲᑌᒃ ᑲᑭ ᐱᔑ 
ᐗᓂ ᑐᑕᐗᑲᓀᐗᒡ ᐊᓂᔑᓇᐯᒃ ᐊᐗᔑᒣ 

ᒋᐅᓐᒋ ᒥᓄᓭᐗᒡ ᒥᓯᐌ ᐅ ᑕᔑᑫᐎᓂᒃ ᐅ 
ᐱᒥᐎᒋᑫᐎᓂᐗ.

 
ᒋ ᐸᑭᑎᓂᑲᑌᒃ 

ᐊᐗᔑᒣ ᒋᐅᓐᒋ ᑭᑫᒋᑲᑌᒃ ᑕᑯ 
ᒋ ᐸᑭᑎᓇᒪᓐ ᑭᑭᑫᑕᒧᐎᓇᓐ, ᑕᑯ ᐊᐗᔑᒣ 

ᐊᓂᔑᓇᐯᐎ ᑕᔑᑫᐎᓇᓐ ᒋᐅᓐᒋ ᒪᔥᑲᐎᓯᐗᒡ ᐅ 
ᐊᓄᑭᐎᓂᐗ ᑕᑯ ᒋ ᑕᑴᐗᒡ ᓇᓇᑐᑭᑫᒋᑫᐎᓂᒃ, ᑐᑕᒧᐎᓇᓐ, 

ᐁᑯ ᑫᔦ ᒋᑕᑯᓇᒧᐗᒡ ᐅᑭᑫᑕᒧᐎᓂᐗ ᐃᐦᐃᒪ ᐃᔥᑾᒡ 
ᐸᑭᑎᓂᑲᑌᒃ ᐎᑕᒪᑫᐎ ᐯᐸᓐ.

ᑾᔭᒃ 
ᒋᓇᓇᑲᒋᒋᑲᑌᒃ 
ᐅᐦᐅᐌ ᓇᓇᑲᒋᒋᑫᐎ 
ᑐᑕᒧᐎᓇᓐ ᑕᑯ ᑲᔦ ᑲᓂ 
ᑭᑫᒋᑲᑌᑭᓐ ᑫᑯᓇᓐ ᒋᓇᑯᒃ 
ᐁᑲ ᒋᑲᑐᔦᒃ, ᐅᐦᐅᐌ ᑲᔑ 

ᐎᑕᓄᑭᒥᑎᓇᓂᐗᒃ ᓇᓇᑐᑭᑫᒋᑫᐎᓐ 
ᑕᑯ ᑲᑭᔑ ᒥᑭᑲᑌᑭᓐ ᑫᑯᓇᓐ ᒋᐌᓐᒋ 

ᑌᐱᓂᑲᑌᑭᓐ, ᑕᑯ ᒪᐗᒡ ᒋ ᑭᑌᐯᒋᑲᑌᑭᓐ 
ᑫᑯᓇᓐ ᐁᑲ ᒋ ᐎᒋᑲᑌᒃ ᑲᔦ ᐁᑲ 
ᑲᓇᑕᐌᑕᑯᒃ ᑭᑫᑕᒧᐎᓇᓐ 
ᒋᐸᑭᑎᓂᑲᑌᑭᓐ.

ᐊᐗᔑᒣ ᒋᐅᓐᒋ ᒥᓄᓭᐗᒡ ᒋᑕᑴᐗᒡ ᐊᓂᔑᓇᐯᒃ ᐁᑯ ᑲᔦ ᐅᑕᔑᑫᐎᓂᐗ, 
ᐅ ᑎᐯᓂᒥᑎᓯᐎᓂᐗ ᑕᑯ ᑲᔑ ᑭᒋᓀᑕᒧᐗᒡ ᑫᑯᓇᓐ ᐃᐦᐃᒪ ᑲᔑᑕᐗᒡ ᐊᑭᒃ, 
ᑲᔦ ᒥᓯᐌ ᑯᑕᒃ ᐊᐎᔭᒃ, ᔭᐦᐊᒃ ᑲᔦ ᒋᑕᑯᓇᑲᓀᐗᒡ ᑲ ᓴᓇᑭᓯᐗᒡ, ᑯᑐᑭᔭᓐ 

ᐸᐸᒥᓯᐎᓇᓐ ᐁᑯ ᑲᔦ ᑯᑕᑭᔭᒃ ᑲᐎᑕᑴᐗᒡ ᐃᐦᐃᒪ ᐊᓄᑭᐎᓂᒃ.

ᒋ 
ᑕᑯᓂᑲᑌᒃ 

ᐊᓂᔑᓇᐯᐎ 
ᑭᑫᑕᒧᐎᓇᓐ, ᓇᑐ 
ᐅᓇᑯᓂᑫᐎᓇᓐ, 

ᑲᑭᑌᑕᑯᑭᓐ ᐁᑯ 
ᑐᑕᒧᐎᓇᓐ ᒋᐅᓐᒋ 
ᓂᓯᑕᐌᓂᑲᑌᒃ 

ᐃᐦᐃᒪ ᒥᓯᐌᑲᒥᒃ 
ᓇᓇᑐᑭᑫᒋᑫᐎᓇᓐ.

ᑲᐎᑕᓄᑭᒪᔦᒃ ᐊᓂᔑᓇᐯᒃ ᐁᑯ 
ᑯᑕᑭᔭᒃ ᐊᓂᔑᓇᐯᐎ ᐃᓂᓂᐗᒃ 

ᑕᐗᔥ ᒋ ᑎᐯᓂᒥᑎᓯᐗᒡ ᐎᓇᐗ 
ᒋ ᐅᓀᑕᒧᐗᒡ ᐊᓂᓐ ᑫᑐᒋᑲᑌᒃ 
ᐅᓇᑐ ᑭᑫᑕᒧᐎᓂᐗ ᑕᑯ 
ᑯᑕᑭᔭᓐ ᐊᓂᔑᓇᐯᐎ 
ᑐᑕᒧᐎᓇᓐ ᒋ 

ᑭᒋᓀᒋᑲᑌᒃ ᐁᑲ ᑯᑕ 
ᒋ ᐸᑭᑎᓂᑲᑌᒃ.

ᐃᓂᓄᐤ ᐅᒥᓂᑯᓯᐎᓐ 
ᒥᐦᐅᐌ ᒪᔥᑭᑯᒃ ᑲᐃᔑ ᒪᒪᐎ ᐗᐸᑕᒧᐗᒡ ᐅ ᐊᑭᒥᐗ. ᒥᑕᔥ ᐅᐦᐅᐌ ᐯᔑᑯ ᐃᑭᑐᐎᓐ ᐅᒥᓂᑐᓯᐎᓂᐗ/ᑲᐃᔑᐱᒪᑎᓯᐗᒡ ᑲᑭᔑ ᐅᓇᓴᑲᓀᐗᒡ 
ᐃᐦᐃᒪ ᐊᑭᒃ. ᒥᐦᐃᐌ ᐁᔑᐎᒋᑲᑌᒃ ᐯᔑᑯ ᐃᑭᑐᐎᓐ ᑲᑭᔑ ᒥᓄᑯᓯᐗᒡ/ᐅᐱᒪᑎᓯᐎᓂᐗ ᑲᑭᔑ ᐅᓇᓴᑲᓀᐗᒡ ᑲᔑ ᐊᐃᔑ ᒪᔥᑭᑯᐎᐗᒡ. ᒥᐦᐃᐌ 
ᐊᑭ ᑲᑎᐸᑕᑌᒃ ᐁᑯ ᑲᔦ ᑲᑭᓇ ᑫᑯᓇᓐ ᑲᑭ ᒥᓂᑯᓯᐗᒡ ᐊᑭᒃ ᑫᐊᐸᒋᑐᐗᒡ ᒋᐅᓐᒋ ᒪᒪᐎ ᒥᓄ ᐱᒪᑎᓯᐗᒡ ᑲᑭᓇ ᐊᐎᔭᒃ ᐃᐦᐃᒪ ᑲᔑᑕᓇᑭᐗᒡ.

1.	ᑲᐃᔑ ᑭᑫᒋᑲᑌᒃ 
ᐊᓂᔑᓇᐯᒃ ᐅᐦᐅᒪ ᑲᑕᐗᒡ ᒉᒥᔥ ᐎᑴᑐᒃ ᑲᔑ ᒪᔥᑭᑯᐗᒃ ᐊᑭᒃ
ᐅᐦᐅᒪ ᑭᐌᑎᓄᒃ ᒉᒥᔥ ᐎᑴᑐᒃ ᐊᑭᒃ ᒥᐦᐅᒪ ᐁᐃᔑᑕᐗᒡ ᐊᓂᔑᓇᐯᒃ, ᐁᑯ ᑲᐯᐦᐃ ᐃᐦᐃᒪ ᐁᑭ ᑕᓇᑭᐗᒡ ᒋᑄ ᑕᑯᔑᓂᐗᒡ ᐌᒥᒋᑯᔑᒃ 
ᐅᐦᐅᒪ ᑭᑕᑭᒥᓇᓐ. ᑲᑭᓇ ᐊᓂᔑᓇᐯᒃ ᐅᐦᐅᒪ ᐊᑭᒃ ᐁᑭ ᑕᐗᒡ ᐁᑭ ᑎᐯᑕᑎᓯᐗᒡ, ᐁᐱᒥᓂᔕᐦᐊᒧᐗᒡ ᑲᓂ ᑐᓱ ᐊᓐᑕᑭᐗᒃ ᐁᑯ ᐁᑭ 
ᐸᐸᒥᑯᓯᐗᒡ ᑲᐱᐳᒃ ᐁᑯ ᑲᓂᐱᒃ ᐁᑭ ᐊᓐᒋᑕᐗᒡ. ᒥᑕᔥ ᑲᑭᐅᓐᒋ ᐊᓐᒋᑕᐗᒡ ᐊᓐᑎ ᑲᔑ ᒥᒋᒥᑲᒃ ᐃᐦᐃᒪ ᐊᑭ, ᑕᑯ ᐊᐎᔭᔑᔕᒃ, ᒪᔥᑯᔑᓐ 
ᐁᑯ ᑯᑕᑭᔭᓐ ᑫᑭ ᐊᐸᒋᑐᐗᒡ ᑫᐅᓐᒋ ᐱᒪᑎᓯᐗᒡ ᐃᐦᐃᒪ ᑲᑭᔑ ᐊᓐᒋᑕᐗᒡ. ᑲᑭᓇ ᑫᑯᓐ ᑲᑭᔑᓇᑕᐌᑕᒧᐗᒡ ᐅᑭ ᐊᔭᓇᐗ ᐁᑯ ᒥᐦᐃᒪ 
ᑲᑭᑕᔑ ᐱᒪᑎᓯᐗᒡ ᐃᐦᐃᒪ ᐊᑭᒃ ᑲᑭᔑ ᒥᓂᑯᓯᐗᒡ ᑭᔐ ᒪᓂᑐᐗ. ᑲᑭᐱ ᑕᑯᔑᓂᐗᒃ ᐌᒥᒋᑯᔑᒃ ᑲᑭᐱ ᐸᑭᑎᓇᒧᐗᒡ ᐊᑕᐎᑲᒥᑯᒃ ᑲᑭᔑ 
ᒣᔥᑯᑎᓂᑲᑌᑭᓐ ᐗᓂᐦᐃᑫᐎ ᒥᑭᑕᑲᓇᓐ 1600 ᐱᐳᒃ ᒥᐦᐃᐌ ᑲᑭᔑ ᐊᓐᒋᓭᒃ ᑲᑭᓇ ᐊᓂᔑᓇᐯᐎ ᐱᒪᑎᓯᐎᓐ ᐃᐦᐃᒪ ᑲᑭᓇ ᑲᔑᑕᐗᒡ. ᒥᐦᐃᒪ 
ᑲᑭᐅᓐᒋ ᐸᑭᑎᓇᒧᐗᒡ ᐅᒣᔥᑯᑎᓀᑫᐎᑲᒥᑯᒃ ᐁᑭ ᓇᑕᐌᑕᒧᐗᒡ ᒥᑭᑕᑲᓇᓐ ᑫᑭᐅᓐᒋ ᔓᓂᔭᑫᐗᒡ ᐁᑯ ᐁᑭ ᒣᔥᑯᑎᓇᒧᐎᐗᒡ ᐊᓂᔑᓇᐯᓐ 
ᐊᐸᒋᑕᑲᓇᓐ ᐁᑯ ᑲᔦ ᒥᒋᒪᓐ. ᒥᐦᐃᐌ ᑲᑭᒣᔥᑯᑎᓂᑫᓇᓂᐗᒃ ᐅᑕᓇᒃ ᒥᐦᐃᐌ ᑲᑭᐅᓐᒋ ᑌᐱᓇᒥᐗᒡ ᐊᐸᒋᑕᑲᓇᒃ ᐁᑭ ᐅᓐᒋ ᐌᒋᓭᓂᒃ ᐅ 
ᐱᒪᑎᓯᐎᓂᐗ. ᑕᑯ ᑲᔦ ᐁᑭ ᐅᓐᒋ ᐗᓇᒋᑫᒪᑲᒃ, ᐁᑭᐱᐅᓐᒋ ᑕᑯᔑᓂᐗᒡ ᐌᒥᒋᑯᔑᒃ ᐃᐦᐃᒪ ᐊᓂᔑᓇᐯᒃ ᑲᔑᑕᐗᒡ ᐁᑯ ᐁᑭ ᐗᓇᑐᐗᒡ 
ᑲᑭᔑ ᐌᐌᓂ ᐱᒪᑎᓯᐗᐸᓐ ᐃᐦᐃᒪ ᐊᓂᔑᓇᐯᒃ. ᑭᔥᑾ 1870 ᐱᐳᒃ ᐅᑕᓇᒃ, ᑲᑭ ᐅᔥᑭ ᒪᒋᒋᑲᑌᒃ ᑭᒋ ᐅᑭᒪᐎᓐ ᑲᓇᑕ ᐁᑭ ᐅᔑᐱᐦᐊᒧᐗᒡ 
ᐅᓇᔑᑕᒪᑫᐎᓇᓐ ᑫ ᓇᑴᑕᒧᐗᒡ ᐃᐦᐃᒪ ᐊᓂᔑᓇᐯᒃ ᒥᓯᐌ ᑲᑕᐗᒡ᙮ 1905 ᐅᑕᓇᒃ ᐱᐳᒃ, ᐅᓇᔑᑕᒪᑫᐎᓐ 9 ᑲᑭ ᓇᑴᔑᑐᐗᒡ ᐊᓂᔑᓇᐯᒃ 
ᐃᐦᐃᒪ ᑲᑕᐗᒡ ᒥᓯᐌ ᑭᐌᑎᓄᒃ ᐅᑕᕆᔪ. ᑭᒋ ᐅᑭᒪᐎᓐ ᑲᓇᑕ ᐁᑯ ᐅᑌᕆᔪ ᐁᑭ ᐊᔓᑕᑲᑫᐗ ᐁᑲ ᒋᐱᑯᓇᒧᐗᒡ ᑲᐃᔑᐱᐦᐃᑲᑌᒃ ᐃᐦᐃᐌ 
ᐊᓄᔕᑕᒪᑫᐎ ᐯᐸᓂᓂ, ᒥᐦᐃᐌ ᒋ ᑲᑴ ᓂᓱᑐᑕᒧᐦᐃᑲᓀᐗᒡ ᐊᓂᔑᓇᐯᒃ ᐁ ᑭᒋ ᓀᑕᑯᒃ ᐁᑯ ᒋᓇᑕᒪᑌᒃ ᐊᓂᔑᓇᐯᐎ ᐱᒪᑎᓯᐎᓇᓐ ᐃᐦᐃᒪ 
ᐊᑭᒃ ᐁᑯ ᐅᑎᐯᓂᒥᑎᓯᐎᓂᐗ, ᐁᑯ ᑕᑯ ᑫᐎᓂᐗ ᑭᒋ ᐅᑭᒪᐎᓐ ᒋ ᑲᑴ ᑭᒋ ᓀᑕᒧᐗᒡ ᐅᓇᔑᑕᒪᑫᐎᓇᓐ ᑲᑭ ᐃᑭᑐᐗᒡ ᐊᑭ ᒋᓇᑕᒪᑕᒧᐗᒡ 
ᐁᑯ ᑲᔦ ᑲᑭᓇ ᑫᑯᓇᓐ ᐃᐦᐃᒪ ᑲᔑᑕᓇᑭᐗᒡ ᐊᓂᔑᓇᐯᒃ. ᑲᔑ ᒪᒪᐎᐱᑲᑌᒃ ᐅᐦᐅᐌ ᐅᓇᔑᑕᒪᑫᐎᓇᓐ ᐁᑯ ᑲᔦ ᑲᔑ ᑲᓇᐌᑕᒧᐗᒡ ᑲᑭ 
ᐃᑭᑐᐗᒡ ᒋ ᑲᓄᒋᑲᑌᒃ ᑲᑫ ᑭᔥᐱᓐ ᐱᑯᓇᒧᐗᒡ ᐅᓇᔑᑕᒪᑫᐎᓇᓐ.

ᑯᑕᑭᔭᓐ ᑫᑯᓇᓐ, ᔭᐦᐃ ᐅᓇᔑᑕᒪᑫᐎᓇᓐ ᐁᑭ ᐅᓐᒋ ᐅᔑᑐᐗᒡ ᐃᔥᑯᓂᑲᓇᓐ. ᐊᓂᔑᓇᐯᒃ ᐁᑭ ᐎᑕᒪᐗᑲᓀᐗᒡ ᑭᒋ ᐅᑭᒪᐎᓐ ᐁᓇᑕᐌᑕᑯᓯᐗᒡ 
ᐃᐦᐃᒪ ᐃᔥᑯᓂᑲᓂᒃ ᒋᔑ ᑕᐗᒡ ᒥᐦᐃᒪ ᐁᑕ ᑲᔑᓇᑕᒪᑌᑭᓐ ᐅ ᑎᓇᑎᓯᐎᓂᐗ ᐃᐦᐃᒪ ᐊᑭᒃ, ᔕᑯᒡ ᒥᔑᓐ ᑫᑯᓇᓐ ᑭ ᐎᑕᒪᐗᑲᓀᐗᒃ 
ᒋᒥᓄᓭᐗᒡ ᑭᔥᐱᓐ ᐃᔑᑯᓯᐗᒡ ᐃᐦᐃᒪ ᑲᑭᔑ ᐅᓇᔑᑕᒪᐗᒡ ᐃᔥᑯᓂᑲᓂᒃ, ᐁᑯ ᑕᐗᔥ ᓄᑯᒻ ᐁᑭ ᒪᒋᓭᒃ ᐅᐦᐅᐌ ᑲᑭᑐᑕᐗᑲᓀᐗᒡ ᐊᓂᔑᓇᐯᒃ. 
ᐊᐗᔑᒣ, ᑲᔦ ᑲᑭ ᒪᓂᐱᓇᑲᓀᐗᒡ ᐊᐗᔑᔕᒃ ᒋ ᐊᓐᑐ ᑭᑭᓄᐦᐅᒪᑯᓯᐗᒡ ᔕᐗᓄᒃ, ᐁᑭ ᐅᓐᒋ ᐗᓂᑲᑕᒧᐗᒡ ᐅ ᐅᑎᐯᒋᑫᐎᓂᐗ ᑲᔦ ᐁᑭ 
ᐗᓂᑐᐗᒡ ᑲᒥᔑᒥᓂᑯᓯᐗᒡ ᐊᑭ. ᒣᑾᒡ 1965 ᔭᐦᐃ ᐊᓂᔑᓇᐯᐎ ᐊᔑᒋᑫᐎᓇᓐ ᒉᑯᒻᐁᑭ ᒥᓇᑲᓀᐗᒡ ᐊᓂᔑᓇᐯᒃ ᑭᔥᐱᓐ ᐁᑕ ᐃᐦᐃᒪ 
ᐃᔑᑕᐗᒡ ᐃᔥᑯᓂᑲᓂᒃ ᑲᑭᔑ ᒥᓇᑲᓀᐗᒡ ᒋ ᐃᔑᑕᐗᒡ ᑕᓱ ᑭᓯᔅ ᒋᑌᐱᓇᒧᐗᒡ ᐅ ᐊᔑᒋᑫᐎᓇᓐ ᒉᑯᒻ. ᒥᔑᓐ ᑕᐗᔥ ᑭᔭᐸᒡ ᐊᓂᔑᓇᐯᒃ 
ᐃᔑᑕᐗᒃ ᐃᐦᐃᒪ ᐃᔥᑯᓂᑲᓂᒃ ᐁᑯ ᑲᔦ ᒥᐦᐃᐌ ᑲᑭᔑ ᐅᔑᒋᑲᑌᑭᓐ ᐃᔥᑯᓂᑲᓇᓐ ᒥᐦᐃᒪ ᐊᐱ. ᔕᑯᒡ, ᐊᓂᔑᓇᐯᒃ ᑲᐎᑕᓄᑭᒪᔦᒃ ᑕᐗᔥ ᐅ 
ᑭᑫᑕᓇᐗ ᐅ ᐊᓂᔑᓇᐯᐎ ᑐᑕᒧᐎᓂᐗ ᐁᑯ ᑲᔦ ᐁ ᐅᓂᒧᑕᒧᐗᒡ ᑲᔑ ᑎᐯᓂᒥᑎᓯᐗᒡ ᐁᑯ ᑲᔦ ᒋ ᑭᒋᓀᒋᑲᑌᑭᒃ ᐅ ᑎᐯᓂᒥᑎᓯᐎᓂᐗ.

ᐱᐗᐱᑯᑲᓂᒃ ᐁᑯ ᒉᒥᔥ ᐎᑴᑐᒃ ᑲᔑ ᒪᔥᑯᐗᒃ ᐊᑭᒃ
ᔭᐦᐃᒃ ᒉᒥᔥ ᐎᑴᑐᒃ ᑲᔑ ᒪᔥᑭᑯᐗᒃ ᐊᑭ ᔭᐦᐃᒃ ᑭᒋ ᑭᐌᑎᓄᒃ ᐅᑌᕆᔪ ᐃᔑ ᐊᑌ, ᐌᑎ ᓇᐗᒡ ᐗᐸᓄᒃ ᐃᐦᐃᒪ ᐊᓂᒥᑭ ᐎᑴᑐᒃ, 
ᐅᑌᕆᔪ. ᑲᑭᑕᑯᓂᑲᑌᒃ ᐅᓇᔑᑕᒪᑫᐎᓐ 9 ᐯᐸᓐ (ᔭᐦᐃ ᒉᒥᔥ ᐎᑴᑐᒃ ᐅᓇᔑᑕᒪᑫᐎᓐ), ᒥᐦᐃᒪ ᐁᐱᒋ ᒥᔕᒃ ᐁ ᑭᒋ ᓄᐱᒥᐗᒃ 
ᒥᓯᐌ ᐃᐦᐃᒪ ᐊᑭ ᐁᑯ ᑲᔦ ᐁ ᒪᔥᑭᑯᐗᒃ, ᒥᑕᔥ ᔕᑯᒡ ᑲᐯᐦᐃ ᐃᐦᐃᒪ ᐁᑭᑕᐗᒡ ᐊᓂᔑᓇᐯᒃ, ᑭᔭᐸᒡ ᓄᑯᒻ ᐁᑲ ᒪᔑ ᐁᑐᑭᓂᑲᑌᒃ 
ᐊᓯᓂᑫᐎ ᐊᓄᑭᐎᓇᓐ. ᒥᐦᐅᒪ ᐁᔑᒥᑲᐗᑲᓀᐗᒡ ᑭᓄᔐᒃ ᐁᑯ ᐊᐎᔭᔑᔕᒃ ᑕᑯ ᑲᔦ ᒪᐗᒡ ᑲᒥᔕᒃ ᑲᐅᒋ ᐸᑭᑕᓇᒧᓇᓂᐗᒃ 
ᑲᑯᑕᐎᔥᑲᒪᑲᒃ ᐊᑭᒃ, ᒥᐦᐃᐌ ᒪᔭᒻ ᑲᐅᓐᒋ ᑭᒋ ᓀᑕᑯᒃ ᐅᐦᐅᐌ ᒥᓯᐌ ᐗᑲᐦᐃ ᐊᑭᒃ ᑲᐅᓐᒋ ᐸᑭᑕᓇᒧᓇᓂᐗᒃ, ᒥᑕᔥ ᐅᐦᐅᐌ 
ᑲᓇᑕᐌᑕᑯᒃ ᐁᑲ ᒋᐅᓐᒋ ᐊᓐᒋᐌᐸᒃ ᒥᓯᐌ ᐊᑭᒃ. ᒥᑕᔥ ᑲᔦ ᐅᐦᐅᒪ ᐊᑭᒃ ᒪᐗᒡ ᐁᔑ ᒥᔑᓂᐗᒡ ᐊᓂᔑᓇᐯᒃ ᐅᑌᕆᔪ, 30,000 
ᐁ ᑕᔑᐗᒡ ᐊᓂᔑᓇᐯᒃ, ᑕᑯ 34 ᑕᔑᑫᐎᓇᓐ ᐊᔭᐗᓐ ᐃᐦᐃᒪ ᐊᑭᒃ ᒥᐦᐃᒪ ᑲᑭᐱ ᐃᔑᑕᐗᒡ ᑲᐯᐦᐃ ᑲᑭᑫᒃ. 
ᒉᒥᔥ ᐎᑴᑐᒃ ᑲᔑ ᒪᔥᑭᑯᐗᒃ ᐊᑭᒃ ᑲᔦ ᔭᐦᐃ ᒥᑌᐦᐁ ᔓᓂᔭᐎ ᐊᓯᓂᒃ ᐁ ᒥᔑᓂᐗᒡ ᐃᐦᐃᒪ ᐊᑭᒃ ᒥᑕᔥ ᐅᐦᐅᐌ ᓄᑯᒻ ᐁᐃᔑᓂᑲᑌ 
ᐱᐗᐱᑯᑲᓂᒃ. 2003 ᐱᐳᓄᒃ ᑭᔑᒥᑭᑲᑌ, ᔭᐦᐃ ᐱᐗᐱᑯᑲᓂᒃ ᒥᐦᐃᐌ ᒪᐗᒡ ᒥᑌᐦᐁ ᔓᓂᔭᐎ ᐊᓯᓂᒃ ᐁᑭ ᒥᑭᑲᑌᒃ ᐅᐦᐅᒪ ᑲᓇᑕ 
ᐁᑯ ᒥᐅᐌ ᑫᐅᓐᒋ ᐊᐗᔑᒣ ᒥᓄᓭᒃ ᐅᓐᑕᑎᓯᐎᓇᓐ ᒥᑕᔥ ᐅᐦᐅᐌ ᑲᑭᑯᒋᑐᐗᒡ ᒋᒪᒋ ᓇᑕᐎ ᐊᓯᓂᑫᐗᒡ ᑕᑯ ᑲᔦ ᒋᐸᐸᒥ 
ᐊᓄᑭᐗᒡ ᐃᐦᐃᒪ ᓯᐌ ᑲᑭᔑ ᒥᑭᑫᐗᒡ. ᒣᑾᒡ 2023 ᐱᐳᓄᒃ, 31,000 ᑭᑕᓯᓄᓐ ᐊᓯᓂᑫᐎ ᑎᐸ ᐊᑭᐎ ᐯᐸᓇᓐ ᐃᐦᐃᒪ ᐊᑭᒃ, 
ᒥᑫᑲᑦ 5,000 ᐁᑭᒋ ᒥᔕᒃ ᑎᐸ ᐊᑭᐎᓇᓐ. ᓂᑕᒻ ᑲᑭ ᐸᑭᑎᓇᒧᐗᒡ ᑲᐎ ᒪᒋ ᓇᓇᑐ ᐊᓯᓂᑫᐗᒡ ᐃᐦᐃᒪ ᐱᐗᐱᑯᑲᓂᒃ ᔭᐦᐃᒃ ᓄᕈᓐᑦ 
ᐊᓄᑭᐎᓇᓐ ᒥᑭᓯ ᐅᐗᓯᓴᓐ ᐁᑯ ᑭᔥᑲᑕᐱᑲᒃ ᐊᓯᓂᑫᐎ ᐊᓄᑭᐎᓇᓐ ᒣᑾᒡ 2011 ᐱᐳᓄᒃ, ᒥᑕᔥ ᐱᓇᒪ ᑭ ᓇᑕᐌᑕᑯᓯᐗᒃ ᔭᐦᐃ 
ᑭᒋ ᐅᑭᒪᐎᓐ ᐅᓇᑯᓂᑫᐎᓇᓐ ᒋ ᐱᒥᓂᔕᐦᐊᒧᐗᒡ ᑲᓇᓇᑕᐎᑭᑫᒋᑲᑌᒃ ᑫᐃᔑᓄᑲᒋᒋᑲᑌᒃ ᐊᑭ. ᒥᑾᒡ, ᑭᒋ ᐅᑭᒪ ᐅᓇᔑᐌᐎᓂᐁᑭ 
ᐅᓀᑕᒃ ᐅᐦᐅᐌ ᒋᐱᒥᓂᔐᐦᐃᑲᑌᒃ ᑲᓇᓇᑕᐎᑭᑫᒋᑲᑌᒃ ᑫᐃᔑᓄᑲᒋᒋᑲᑌᒃ ᐊᑭ ᒋᑄ ᑯᒋᒋᑲᑌᒃ ᒪᒪᐎ ᓇᓇᑲᑕᐗᐸᒋᑫᐎᓐ ᐊᓂᔑᓇᐯᒃ 
ᑲᑭᔑ ᑲᑴᑌᐗᒡ ᒥᑕᔥ ᐁᑭ ᐱᑯᓭᒃ ᑲᐎ ᒪᒋ ᓇᓇᑐᐊᓯᓂᑫᐗᐸᓐ ᐃᐦᐃᒪ ᐱᐗᐱᑯᑲᓂᒃ ᐁᑯ ᑲᔭ ᑭᒋ ᐅᓇᑯᓂᑫᐎᓐ ᐱᓇᒪ ᑭᑐᒋᑲᑌ 
ᑭᔥᑲᑕᐱᑲᒃ ᐊᓯᓂᑫᐎ ᐊᓄᑭᐎᓐ ᑭᑐᒋᑲᑌ.
ᒣᑾᒡ ᑲᑭ ᑲᑴ ᐅᓀᑕᒧᐗᒡ ᐊᓂᓐ ᑫᐃᔑᒥᓄᓯᒃ ᒥᓯᐌᑲᒥᒃ ᑫᐃᔑᓇᑯᒃ ᐅᓇᒋᑫᐎ ᐯᐸᓐ, ᑕᑯ ᑲᔦ ᐊᑭᐎ ᓇᓇᑐᑭᑫᒋᑫᐎ ᑐᑕᒧᐎᓇᓐ, 
ᓂᑕᒻ ᑲᓂᒪᒋ ᑲᑴ ᐅᓀᒋᑲᑌᒃ ᐊᓂᔑᓇᐯ ᑕᔑᑫᐎᓇᓐ ᐁᑯ ᑲᔦ ᑭᒋ ᐅᑭᒪᐎᓐ ᐅᑌᕆᔪ, ᑭᔥᑲᑕᐱᑲᒃ ᐊᓯᓂᑫᐎ ᐊᓄᐎᓐ ᒥᐦᐃᐌ 
ᑲᑭ ᐃᑭᑐᐗᒡ ᐸᓇᒪ ᒋᑭᐱᑎᓂᑲᑌᒃ ᐅᐦᐅᐌ ᐁᓇᑕᒧᐎᓇᓐ ᐁᑯ ᒋᐱᒋᑲᑌᒃ ᐸᓂᒪ ᒥᓇᐗᐱᑭᓭᐗᒡ ᔓᓂᔭ. ᒣᑾᒡ 2014 ᐱᐳᓄᒃ, 
ᓴᑲᓯ ᒪᑕᐗ ᑲᐅᓐᒋ ᑎᐯᑕᑯᓯᐗᒡ ᐊᓂᔑᓇᐯᐎ ᑕᔑᑫᐎᓇᓐ ᐁᑯ ᑲᔦ ᑭᒋ ᐅᑭᒪᐎᓐ ᐅᑌᕆᔪ ᐁᑭ ᓇᑴ ᐅᔑᐱᐦᐅᑎᓯᐗᒡ ᒥᓯᐌᑲᑭᒻ 
ᑫᐃᔑᓇᑯ ᐅᓇᒋᑫᐎ ᐯᐸᓐ, ᑕᔑᑫᐎ-ᑐᑕᒧᐎᓐ ᐅᓀᑕᒧᐎᓇᓐ ᒥᑕᔥ ᑫᑭᐅᓐᒋ ᒪᒪᐎ ᑐᑕᒧᐗᒡ ᐊᓂᔑᓇᐯᐎ ᑕᔑᑫᐎᓇᓐ ᑕᑯ ᑭᒋ 
ᐅᑭᒪᐎᓐ ᐅᑌᕆᔪ ᒋᐅᓐᒋ ᐊᐗᔑᒣ ᑕᔑᑕᒧᐗᒡ ᐊᓂᓐ ᑫᐃᔑᒥᓄᓭᒃ ᐊᓄᑭᐎᓇᓐ ᑭᐌᑎᓄᒃ ᑲᔦ ᒋᑐᒋᑲᑌᒃ ᑲᓇᓇᑕᐎᑭᑫᒋᑲᑌᒃ 
ᑲᐃᔑ ᓄᒋᒋᑲᑌᒃ ᐊᑭ, ᑲᐎᔑ ᒪᒋ ᐗᑲᐦᐃᑫᐗᒡ, ᐊᓂᓐ ᑫᐃᓯᓭᒃ ᐱᒪᑎᓯᐎᓐ ᐊᓂᓐ ᑫᔑᒥᓄᓭᐗᒡ ᐊᐎᔭᒃ, ᐁᑯ ᑲᔦ ᔓᓂᔭᐎ 
ᒥᑴᐎᓇᓐ.

ᑭᑭᐱᑎᓂᑲᑌᐗᓐ ᐅᓀᑕᒧᐎᓇᓐ ᒣᑾᒡ 2019 ᐱᐳᓄᒃ ᑭᒋ ᐅᑭᒪᐎᓐ ᐅᑌᕆᔪ ᐅᑭ ᐎᑕᓇᐗ ᐁᐎ ᐸᑭᑎᓇᐗᒡ ᔓᓂᔭ ᒋ ᐎᑐᑲᒧᐗᒡ 
ᒥᑲᓇ ᓇᓇᑐᑭᑫᒋᑫᐎᓐ ᐊᓄᑭᐎᓇᓐ ᔭᐦᐃᒃ ᑲᐎ ᐃᓂᑕᒧᒋᑫᐗᒡ ᑭᐌᑎᓄᒃ ᐱᐗᐱᑯᑲᓂᒃ.
ᒣᑾᒡ ᐱᓇᑴᐎ ᑭᓯᔅ 2019, ᐊᕈᓚᓐᑦ ᑕᔑᑫᐎᓐ ᐁᑭ ᐸᑭᑎᓇᒧᐗᒡ ᐅᑎᓀᑕᒧᐎᓂᐗ ᑭᒋ ᐅᑭᒪᐎᓂᒃ ᒋᑐᒋᑲᑌᒃ ᒥᓯᐌᑲᒥᒃ 
ᓇᓇᑐᑭᑫᒋᑫᐎᓇᓐ ᒥᓯᐌ ᑭᐌᑎᓄᒃ ᑲᐎᑕᔑ ᐊᓯᓂᑫᓇᓂᐗᒃ ᒋᐅᓐᒋ ᑭᑫᒋᑲᑌᒃ ᐊᓐᑎ ᑲᔑᑭᒋᓀᑕᑯᑭᓐ ᐊᑭ. ᑭᒋ ᐅᑭᒪᐎᓐ 
ᑕᑯ ᐅᑭᑌᐱᓇᓇᐗ ᒋᑐᒋᑲᑌᒃ ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᔭᐦᐃᒃ ᐊᐎᔭᔑᔅᓐ ᓇᑕᒪᑫᐎᓐ ᐊᓄᑭᐎᓂᒃ ᑲᓇᑕ, ᐁᑯ ᐅᔅᑯᑦ 
ᐊᑭ ᐱᒪᑎᓯᐎᓐ ᑎᐸᑯᓂᑫᐎᓐ ᐁᑯ ᑲᓇᐌᓐᒋᑫᐎᓐ ᒪᔥᑭᑭᐎᑲᒥᑯᒃ. ᒣᑾᒡ ᑲᑕᑾᓯᑫᒡ ᑭᓯᔅ 2020 ᐱᐳᓄᒃ, ᑭᒋ ᐅᑭᒪᐎᓐ ᐁᑭ 
ᓂᓯᑕᐌᓇᒧᐗᒡ ᑲᐎᒪᒋ ᐊᓄᑭᓇᓂᐗᒃ ᐱᐗᐱᑯ ᑲᓂᒃ ᑭᐌᑎᓄᒃ ᒥᐌ ᒋᑭᑫᑕᑯᒃ ᒋᒪᓯᓭᒪᑲᒃ ᑲᑕᔑᐎᑐᐗᒡ ᐃᐦᐃᒪ ᐊᓂᔑᓇᐯᒃ 
ᐁᑯ ᑲᔑ ᐅᓇᔑᑕᒪᑲᓀᐗᒡ ᑲᑭᓇ ᐊᓂᔑᓇᐯᒃ, ᐃᐦᐃᒪ ᐊᑭᒃ ᐁᑯ ᑲᑭᓇ ᑫᑯᓇᓐ ᑲᐊᐸᒋᑐᐗᒡ, ᑲᔦ ᒋᐅᓐᒋ ᒪᓯᓭᒃ ᑕᔑᑫᐎᓂᒃ 
ᐅᐱᒪᑎᓯᐎᓂᐗ, ᒥᓄᔭᐎᓂᒃ ᐁᑯ ᑕᔑᑫᐎᓂᒃ ᐅᐱᒪᑎᓯᐎᓂᐗ ᐁᑯ ᒥᑕᔥ ᒪᐗᒡ ᐁᓇᑕᐌᑕᑯᒃ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ. 
ᒥᑕᔥ ᓇᑫ, ᒥᔑᓐ ᐊᓂᔑᓇᐯᐎ ᑕᔑᑫᐎᓇᓐ ᐁᑭ ᑲᓐᒋᔥᑲᒧᐗᒡ ᒪᓄ ᒋᑐᒋᑲᑌ ᒥᓯᐌᑲᒥᒃ ᓇᓇᑐᑭᑫᒋᑫᐃᓐ ᑫᐎᓂᐗ ᐊᓂᔑᓀᐯᒃ 
ᒋ ᐊᓄᑲᑕᒧᐗᒡ ᑕᑯ ᑲᓇᑕ ᐅᑭᒪᐎᓐ. ᑭ ᐃᔥᑾ ᑲᑴᒋᒋᑲᑌᑭᓐ ᑫᑯᓇᓐ ᐁᑯ ᑲᑭ ᑲᑴ ᑲᓐᒋᔥᑭᑲᑌᒃ ᐁᑯ ᐁᑭ ᑲᑴ ᐎᑯᐱᒋᑲᑌ 
ᒋᑲᔥᑭᒋᑲᑌᒃ ᒥᓇ ᓂᓱ ᐱᐳᓐ ᑭ ᐊᓄᑲᑌ, ᒣᑾᒡ ᑕᑲᔭᓂ ᑭᓯᔅ 2023 ᐱᐳᓄᒃ, ᑭᒋ ᐅᑭᒪᐎᓐ ᐅᓇᔑᐌᐎᓂ ᐁᑭ ᓇᑭᔥᑲᐗᒋᓐ 
ᐅᑭᒪᑲᓇᒃ ᔭᐦᐃᒃ ᒪᑕᐗᒃ ᑲᐅᓐᒋᐗᒡ ᐁᑯ ᑕᑯ ᑲᔦ ᒪᔥᑭᑯᐗᒃ ᐅᑭᒪᑲᓇᒃ ᒋᑕᔑᑕᒧᐗᒡ ᐊᓂᓐ ᑫᐃᔑᓇᑯᒃ ᒪᒪᐎ ᐎᑕᓄᒥᑐᐎᓐ 
ᐅᐦᐅᐌ ᒋ ᐊᓄᑲᑌᒃ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᐁᑯ ᒪᐗᒡ ᐁᐸᑯᓭᑕᒃ ᐅᐦᐅᐌ ᒋᑲᔥᑭᒋᑲᑌᒃ ᒋᒥᓄᓭ ᒋ ᐎᑕᓄᑭᒥᑎᓇᓂᐗᒃ 
ᐅᐦᐅᐌ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᑐᑕᒧᐎᓇᓐ ᒪᒪᐤ ᐊᓂᔑᓇᐯᐎ ᑕᔑᑫᐎᓇᓐ ᑕᑯ ᑭᒋ ᐅᑭᒪᐎᓐ ᑲᓇᑕ (ᐯᔑᑯ ᑕᑯᐱᐦᐃᑲᓐ 1: 
ᓂᐱᑌᐯᐦᐃᑲᑌ ᑲᑭ ᑕᓱ ᐃᓇᓄᑭᓇᓂᐗᒃ ᐱᐗᐱᑯ ᑲᓂᒃ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᐃᐦᐃᒪ ᑭᐌᑎᓄᒃ ᐅᑌᕆᔪ).

“ᑲᐎᓂᓐ ᐸᐸᒥᓯᐎᓇᓐ ᑕᑐᒋᑲᑌᓯᓐ. ᐅᔥᑭ ᑐᑕᒧᐎᓐ ᐅᐦᐅᐌ”
- ᒪᕐᒃ ᐯᓪ, ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᐊᓄᑭᐎ ᐊᐱᑕᒪᑫᐎᓂ 

ᔭᐦᐃᒃ ᐁᕈᓚᓐᑦ ᑕᔑᑫᐎᓂᒃ ᐅᓐᒋ

2.	ᑲᐃᔑᐱᐦᐃᑲᑌᒃ
2.1.	 ᔭᐦᐃ ᑭᒋ ᐅᑭᒪᐎᓐ ᐃᓯᓭᐎᓇᓐ ᓇᓇᑐᑭᑫᒋᑫᐎᓐ ᐅᓇᑯᓂᑫᐎᓐ ᐯᐸᓐ (2019)1, ᑭᐅᔑᒋᑲᑌ ᐁᑭ ᑕᑯᓇᑲᓀᐗᒡ ᒥᔑᓐ ᐊᓂᔑᓇᐯᒃ ᒥᓯᐌ 

ᐅᐦᐅᒪ ᐊᑭᒃ, ᒥᑕᔥ ᐅᐦᐅᐌ ᐅᓇᑯᓂᑲᓐ ᐁᐸᑭᑎᓂᑲᑌᒃ ᔭᐦᐃ ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᒋᑐᒋᑲᑌᑭᓐ.

2.2.	 ᒥᐦᐅᐌ ᑲᔑᑭᑫᒋᑲᑌᒃ ᑲᐎᔑ ᐊᓄᑭᓇᓂᐗᒃ ᒋᓇᓇᑐᑭᑫᒋᑲᑌᑭᓐ ᐅᐦᐅᐌ ᐅᓇᑯᓂᑫᐎᓐ 93(1)(a)(ii) ᔭᐦᐃᒃ ᐃᓯᓭᐎᓇᓐ ᓇᓇᑐᑭᑫᒋᑫᐎᓐ 
ᐅᓇᑯᓂᑫᐎᓐ ᐯᐸᓐ, ᐁᑯ ᒥᑕᔥ ᐅᑎᓀᑕᒧᐎᓐ ᑭᒋ ᐅᑭᒪᐎᓐ ᐅᓇᔑᐌᐎᓂᓂ ᐁᐱᒥᓂᔐᐦᐃᑲᑌᒃ ᓂᔑᐗᓯ ᑐᑕᒧᐎᓇᓐ ᒋ ᐎᑕᓄᑲᑌᒃ ᐅᐦᐅᐌ 
ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᑕᑯ ᒋ ᐎᑕᓄᑭᒥᑎᓇᓂᐗᒃ. ᐊᓄᑭᐎᓇᓐ ᐊᔑᓇᐯᐎ ᑕᔑᑫᐎᓇᓐ ᔭᐦᐃ ᐅᓇᔑᑕᒪᑫᐎᓐ 9 ᐯᐸᓂᒃ ᑲᐃᔑᑕᐗᒡ 
ᐃᐦᐃᒪ ᐊᑭᒃ.

2.3.	 ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᔭᐦᐃᒃ ᑲᐎᔑ ᓇᓇᑐᑭᑫᒋᓇᓂᐗᒃ ᔭᐦᐃᒃ ᑭᐌᑎᓄᒃ ᐱᐗᐱᑯᑲᓂᒃ ᑲᐎᔑ ᐊᓯᓂᑫᓇᓂᐗᒃ, ᑕᑯ ᑲᔦ ᑭ ᐃᔑᓂᑲᑌᒃ 
ᑲᐗᓇᐱᑲᒃ ᒥᔑᓐ ᐃᐦᐃᒪ ᐊᓂᔑᓇᐯᒃ ᑲᐃᔑᑕᐗᒡ, ᐁᑯ ᑲᔦ ᐃᐦᐃᒪ ᑲᔑᑕᔑᐎᑐᐗᒡ ᐃᐦᐃᒪ ᐊᑭᒃ ᐊᓂᔑᓇᐯᒃ ᑲᐎᑕᓄᑭᒪᔦᒃ ᒥᐃᐌ ᒋᐅᓐᒋ 
ᑐᑭᔥᑲᑯᐗᒡ ᑭᔥᐱᓐ ᒪᑕᓄᑭᓇᓂᐗᒃ ᐃᐦᐃᒪ ᐱᐗᐱᑯᑲᓂᒃ ᐁᑯ ᑲᔦ ᒥᓯᐌ ᐃᐦᐃᒪ, ᑕᑯ ᑲ ᑭᒋᐎᓇᒧᐗᒡ ᐃᐦᐃᒪ ᐅ ᐊᓂᔑᓇᐯᐎ ᒥᓂᑯᓯᐎᓂᐗ 
ᑕᑯ ᐅ ᐅᓇᔓᑕᒪᑫᐎᓂᐗ ᑲᓇᑕᒪᑯᐗᒡ ᐃᐦᐃᒪ ᒐᑭᐱᐦᐃᑫᐎᓐ 35 ᐃᐦᐃᒪ ᑭᒋ ᐅᓇᑯᓂᑫᐎᓐ ᐯᐸᓐ, 1982.

2.4.	 ᑭᒋ ᐅᑭᒪᐎᓐ ᐅᓇᔑᐌᐎᓂ ᐁᑭ ᑌᐱᓇᒃ ᑲᑴᑌᐎᓇᓐ ᔭᐦᐊᒃ ᐃᓯᓭᐎᓇᓐ ᓇᓇᑐᑭᑫᒋᑫᐎᓐ ᐅᓇᑯᓂᑫᐎᓐ ᐯᐸᓐ ᐊᓄᑭᐎᓂᒃ ᒋᒪᒋ 
ᐊᓄᑲᑕᒧᐗᒡ ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᔭᐦᐃᒃ ᒥᓯᐌ ᑭᐌᑎᓄᒃ ᑲᐎᑕᔑ ᐊᓯᓂᑫᓇᓂᐗᒃ ᑕᑯ ᑲᔦ ᑲᐎ ᒪᒋ ᐅᔑᒋᑲᑌᑭᓐ ᑫᑯᓇᓐ ᐃᐦᐃᒪ 
ᐊᑭᒃ.

2.5.	 ᑭᒋ ᐅᑭᒪᐎᓐ ᐅᓇᔑᐌᐎᓂ ᐁᑭ ᓂᓯᑕᐌᐎᓇᒃ ᐁᐱᒋ ᑭᒋᓀᑕᑯᒃ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᐊᐗᔑᒣ ᒋᐅᓐᒋ ᑭᑫᒋᑲᑌᒃ ᐊᓂᓐ ᑭᔥᐱᓐ 
ᑫᐃᔑᐌᐸᒃ ᓂᑲᓂᒃ ᑭᔥᐱᓐ ᒪᒋ ᐊᓯᓂᑫᓇᓂᐗᒃ ᐁᑯ ᒪᒋ ᐊᓄᑭᓇᓂᐗᒃ ᑭᐌᑎᓄᒃ ᑕᑯ ᐁᑭ ᐅᓇᑯᓇᒋᓐ ᐅᑕᓄᑭᓇᑲᓂᒪᒃ ᒋᒪᑕᓄᑲᑕᐅᐗᒡ 
ᐅᐦᐅᐌ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᐃᐦᐃᒪ ᐱᐗᐱᑯᑲᓂᒃ ᑭᐌᑎᓄᒃ ᒋᐎᑕᓄᑭᒪᒋᓐ ᒪᑕᐗ ᑕᔑᑫᐎᓇᓐ, ᒪᔥᑭᑯᒃ ᑕᔑᑫᐎᓇᓐ ᐁᑯ ᐎᓇᔅᒃ 
ᑕᔑᑫᐎᓐ.

2.6.	 ᑭᒋ ᐅᑭᒪᐎᓐ ᐅᓇᔑᐌᐎᓂ ᑕᑯ ᐅᑭᒪᑲᓇᒃ ᔭᐦᐃᒃ ᐊᓂᔑᓇᐯᐎ ᑕᔑᑫᐎᓇᓐ ᑲᐎᑕᓄᑭᒪᑲᓀᐗᒡ ᐁᑭ ᐅᓀᑕᒧᐗᒡ ᒋᒪᒪᐎ ᐊᓄᑲᑕᒧᐗᒡ 
ᐅᐦᐅᐌ ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ, ᒋ ᑭᒋᓀᓂᒥᑎᐗᒡ ᐁᑯ ᒋ ᑾᔭᑯᓇᑯᒃ, ᔭᐦᐃᒃ ᑲᐱᒥᓂᔐᐦᐃᑲᑌᑭᓐ ᐅᓇᑯᓂᑫᐎᓀᓴᓐ ᔭᐦᐃᒃ ᐃᓯᓭᐎᓇᓐ 
ᓇᓇᑐᑭᑫᒋᑫᐎᓐ ᐅᓇᑯᓂᑫᐎᓐ ᐯᐸᓐ ᑕᑯ ᒋ ᒪᒪᐎ ᐅᔑᒋᑲᑌᒃ ᐊᓄᑭᐎ ᑭᑭᓇᐗᑕᑕᒪᑫᐎ ᐯᐸᓐ.

2.7.	 ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᔭᐦᐃ ᒥᓯᐌ ᐊᑭ ᑕᑎᐸᐸᒋᑲᑌ, ᑕᔑᑫᐎᓂᒃ ᐱᒪᑎᓯᐎᓐ, ᒥᓄᔭᐎᓐ, ᐊᓂᔑᓇᐯᐎ ᑐᑕᒧᐎᓇᓐ ᐁᑯ ᑲᐃᔑᓇᑯᒃ 
ᐅᓐᑕᑎᓯᐎᓇᓐ, ᑕᑯ ᑲᔑ ᑭᒋᓀᑕᑯᑭᓐ ᐊᑭ, ᑕᑯ ᑲᔦ ᐊᓂᓐ ᑫᔑᓇᑯᒃ ᓂᑲᓐ ᑭᔥᐱᓐ ᒪᒋ ᐊᓯᓂᑫᓇᓂᐗᒃ ᑭᐌᑎᓄᒃ ᐃᐦᐃᒪ ᐱᐗᐱᑯᑲᓂᒃ ᑲᐎᑕᔑ 
ᐊᓯᓂᑫᓇᓂᐗᒃ ᑲᔦ ᑲᐯᔑᓇᑯᑭᓐ ᑕᔑᑫᐎᓇᓐ ᐃᐦᐃᒪ.

1	 ᐃᓯᓭᐎᓇᓐ ᓇᓇᑐᑭᑫᒋᑫᐎ ᓐ ᐅᓇᑯᓂᑫᐎᓐ ᐯᐸᓐ ᑭᐊᓐᒋᐱᐦᐃᑲᑌ ᒣᑾᒡ 2024 ᐱᐳᓄᒃ.

ᒥᓯᐌᑲᒥᒃ ᓇᓇᑐᑭᑫᒋᑫᐎ
ᓐ

? ?

?

? ?
?

?

?

?

?
ᑭᔥᐱᓐ ᐊᐗᔑᒣ ᓇᓇᑲᒋᑐᔦᒃ ᑲᔑ ᒥᔕᒃ ᑫᐃᓯᓭᒃ?

ᐃᓯᓭᐎᓐ ᓇᓇᑐᑭᑫᒋᑫᐎ
ᓐ ᐊᓄᑭᐎ

ᓐ

?

?

?

ᐊᓄ
ᑭᐎ

 ᒪ
ᒋᑕ

ᐎ

?
ᐯᔑᒃ ᑲᑭᓇᐗᐸᒋᑲᑌᒃ 
ᐊᓄᑭᐎᓐ ᒪᒋᑕᐎᓐ

“ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᑭᔥᐱᓐ ᐊᓇᑲᓄᑕᒪᓐ, ᔭᐦᐃ ᐁᑕᑯᓭᒃ ᐊᓂᔑᓇᐯᒃ ᑲᔑᑕᔑᐎᑐᐗᒡ ᒋᐅᓐᒋ ᐊᐗᔑᒣ 
ᓇᓇᑲᒋᒋᑲᑌᒃ. ᒥᑕᔥ ᐃᐦᐃᐌ ᐁᐃᑭᑐᔭᓐ ᐗᑲᐦᐃ ᒥᐦᐃᐌ ᒥᓯᐌ ᑌᑎᐸᐦᐃ, “ᒥᓯᐌᑲᒥᒃ”, ᐁᑯ ᑫᑯᓇᓐ ᐃᐦᐃᒪ 
ᐊᑭ ᐁᒪᒪᐎᓭᒃ. ᒥᐦᐅᐌ ᐁᐃᓇᑎᓯᐗᒡ ᐊᓂᔑᓇᐯᒃ ᐁᑯ ᐅᐱᒪᑎᓯᐎᓂᐗ ᐃᐦᐃᒪ ᐊᑭᒃ. ᔭᐦᐃ ᑲᑕᔑᒋᑲᑌᒃ 

ᐁᑯᓀᓐ ᐁ ᑭᒋᓀᑕᑯᒃ. ᔭᐦᐃ ᑭᒥᓂᑯᓯᐎᓇᓐ ᑭ ᐊᓂᔑᓇᐯ ᐱᒪᑎᓯᐎᓂᒃ, ᑭᔑᒪᓂᑐ ᑭᑭᒥᓂᒃ ᐅᐦᐅᐌ ᒥᓂᑯᓯᐎᓐ 
ᑕᑯ ᐱᒪᑎᓯᐎᓂᒃ ᒥᐦᐅᐌ ᑫᐱᒥᓂᔕᐦᐊᒣᒃ. ᒥᐦᐅᐌ ᐊᓂᔑᓇᐯᐎ ᐃᑭᑐᐎᓐ. ᑭᒥᓂᓄᓯᐎᓇᓐ (ᑭᔑᒪᓂᑐ 

ᑲᑭᒥᓂᑯᔦᒃ ᑫᐱᒥᓂᔕᐦᐊᒣᓐᒃ ᑕᓱᑭᔑᑲ) ᒥᐦᐃᐌ ᐊᓂᔑᓇᐯᒃ ᑲ ᐃᑭᑐᐗᒡ.” 
- ᐱᕃᑦ ᒉᑲᑉ, ᐊᓇᑲᓄᑕᒪᑫᐎᓂ ᐅᐦᐅᒪ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᐊᓄᑭᐎ ᐊᐱᑕᒪᑫᐎᓐ

3.	ᐁᑯᓀᓐ ᐅᐦᐅᐌ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᑲᐃᒋᑲᑌᒃ?
ᒥᓯᐌᑲᒥᒃ ᓇᓇᑐᑭᑫᒋᑫᐎᓐ:

•	 ᒥᐦᐅᐌ ᐁᐊᐸᑕᒃ ᐊᐗᔑᒣ ᑫᑯᓇᓐ ᒋᐅᓀᓐᒋᑲᑌᑭᓐ ᑕᑯ ᒋᐅᓐᒋ ᑭᑫᒋᑲᑌᒃ ᑫᔑᒥᓄᓭᒃ ᐁᑯ ᑫᔑᒪᒋᓭᒃ ᑭᔥᐱᓐ ᒪᒋ ᐊᓯᓂᑫᓇᓂᐗᒃ ᑕᑯ 
ᓄᑯᒻ ᒣᑾᒡ ᑲᐊᓄᑭᐗᒡ ᑭᐌᑎᓄᒃ ᐁᑯ ᑲᔦ ᐊᓂᓐ ᑫᐃᔑᓇᑯᒃ ᓂᑲᓐ ᐊᓂ ᒪᒋ ᐊᓯᓂᑫᓇᓂᐗᒃ ᐊᓂᓐ ᒪᔭᒻ ᑫᐃᔑᓇᑯᒃ ᐃᐦᐃᒪ ᐗᑲᐦᐃ 
ᐊᑭᒃ, ᑕᑭ ᒪᔑᒪᐎᑐᓭᒃ ᐃᓯᓭᐎᓇᓐ.

•	 ᔭᐦᐊᒃ ᑲᐅᓀᓐᑐᒧᐗᒃ ᑫᑯᓇᓐ ᒋᒪᒋ ᐊᓄᑭᑕᒧᐗᒡ ᐅᐦᐅᐌ ᐊᓄᑭᐎᓐ ᐊᐗᔑᒣ ᒋᐅᓐᒋ ᒥᓄᓭᒃ ᑭᔥᐱᓐ ᐎᒪᒋ ᐊᓄᑭᓇᓂᐗᒃ ᐁᑯ 
ᐊᐗᔑᒣ ᒋᒥᓇᐗᔑᒃ ᐊᓄᑭᐎᓐ ᑕᑯ ᒋᓇᑕᒪᑌᒃ ᐊᑭ ᐱᒪᑎᓯᐎᓇᓐ, ᒋ ᒥᓄᔭᐗᒡ ᑲᑭᓇ ᑲᑕᐗᒡ ᑕᔑᑫᐎᓇᓐ ᐃᐦᐃᒪ ᐁᑯ ᒋ ᒥᓇᐗᔑᒃ 
ᐊᓂᔑᓇᐯᒃ ᐅ ᐅᓐᑕᑎᓯᐎᓂᐗ.

•	 ᑲᐎᓂᓐ ᐁᑕ ᐯᔑᒃ ᐊᓄᑭᐎᓇᓐ ᒋᑲᓇᐗᐸᒋᑲᑌᒃ. ᑲᐃᔑ ᒥᔑᓄᓭᑭᓐ ᐊᓄᑭᐎᓐ ᐃᐦᐃᒪ ᐗᑲᐦᐃ ᑲᔑᑲᓇᐗᐸᒋᑲᑌᒃ ᑫᔑ ᒪᒋ 
ᐊᓯᓂᑫᓇᓂᐗᒃ ᑕᑯ ᐊᐗᔑᒣ ᑾᔭᒃ ᒋᑭᑫᒋᑲᑌᒃ ᐊᓂᓐ ᑫᔥᐱᓐ ᑫᐃᔑᐌᐸᒃ ᐃᐦᐃᒪ ᐊᓯᓂᑫᓇᓂᐗᒃ ᒥᓯᐌᑲᒥᒃ ᐁᑯ ᐊᐗᔑᒣ 
ᒋᓇᓇᑲᒋᒋᑲᑌᒃ ᐊᓂᓐ ᑫᔥᐱᓐ ᑫᔑᒥᓄᓭᒃ ᑕᑯ ᐅᐦᐅᐌ ᐊᓄᑭᐎ ᒪᒋᒋᑫᐎᓇᓐ ᐃᐦᐃᒪ ᑫᔑ ᑲᓇᐗᐸᒋᑲᑌᒃ ᐃᓯᓭᐎᓇᓐ ᑕᑯ ᒋ ᐎᑐᑲᑌᒃ 
ᐁᑯ ᒋᐅᓐᒋ ᑭᑫᑕᒧᐗᒡ ᑲᑭᓇ ᐊᓂᓐ ᑫᐃᔑᐌᐸᒃ ᓂᑲᓐ ᐃᐦᐃᒪ ᑲᐎᑕᔑ ᐊᓯᓂᑫᓇᓂᐗᒃ ᐅᓀᑕᒧᐎᓇᓐ, ᐁᑯ ᑯᑕᑭᔭᓐ ᐅᓀᒋᑫᐎᓇᓐ 
ᒋᓇᓇᑲᑕᐌᒋᑲᑌᑭᓐ ᐃᐦᐃᒪ ᑲᔑ ᑲᓇᐗᐸᑕᒧᐗᒡ ᑲᐎᔑ ᐊᓯᓂᑫᐗᒡ ᒥᓯᐌ ᐗᑲᐦᐃ ᐊᑭᒃ.

•	 ᑲᐎᓂᓐ ᐅᐦᐅᐌ ᐯᐸᓐ ᒋᐅᓀᒋᑲᑌᒃ ᐊᓄᑭᐎ ᒪᒋᑕᐎᓇᓐ, ᑕᑯ ᑲᐎᓂᓐ ᒋᐅᓀᒋᑲᑌᒃ ᐊᓂᓐ ᓂᑕᒻ ᑫᔑᒪᒋ ᐊᓄᑭᓇᓂᐗᒃ ᐅᐦᐅᐌ ᐁᑕ 
ᐳᒋ ᓇᓇᑲᒋᒋᑲᑌ ᐊᓂᓐ ᑭᔥᐱᓐ ᑫ ᐃᓯᓭᒃ ᐃᐦᐃᒪ ᒥᓯᐌᑲᒥᒃ ᐊᑭ ᒪᒋ ᐊᓯᓂᑫᓇᓂᐗᒃ.

•	 ᐊᐗᔑᒣ ᑾᔭᒃ ᒋᓇᓇᑲᒋᒋᑲᑌᒃ ᑲᒥᔕᑭᓐ ᑫᔥᐱᓐ ᑫ ᐃᔑᐌᐸᒃ (ᑎᓄᑲᓐ, ᑲᓂᐊᓐᒋᐌᐸᒃ, ᑲᒥᔑᓇᑭᓐ ᑫᑯᓇᓐ ᐊᑭᑲᒃ, ᐊᑭ ᓇᓇᑐᑭᑫᒋᑫᐎᓇᓐ) 
ᒥᑕᔥ ᐁᓴᓇᑫᑕᑯᒃ ᐅᐦᐅᐌ ᒋᓇᓇᑲᒋᒋᑲᑌᑭᓐ ᒣᑾᒡ ᐯᔑᒃ ᐊᓄᑭᐎ ᒪᒋᑕᐎᓐ ᐁᑕ ᑲᓋᐗᐸᒋᑲᑌᒃ ᒣᑾᒡ ᓇᓇᑐᑭᑫᒋᑲᑌᒃ ᐁᑯ ᑲᔦ 
ᐅᓀᑕᒧᐎᓇᓐ.

•	 ᒋᒪᒥᑎᓀᒋᑲᑌᒃ, ᒋᑲᓇᐗᐸᒋᑲᑌᒃ, ᐁᑯ ᑲᔦ ᒋᐸᑭᑎᓂᑲᑌᒃ ᐃᓀᑕᒧᐎᓇᓐ ᑕᑯ ᑲᔦ ᐊᓂᓐ ᑭᔥᐱᓐ ᑫᑐᒋᑲᑌᒃ ᐊᐗᔑᒣ ᐎᐊᓄᑲᑌᑭᓐ 
ᑫᑯᓇᓐ, ᐁᑲ ᐊᐗᔑᒣ ᒋᒪᒋᓭᒃ ᑲᒥᔕᑭᓐ ᐃᓯᓭᐎᓇᓐ, ᐁᑯ ᐊᐗᔑᒣ ᒋᒥᓇᐗᔑᒃ ᐃᓯᓭᐎᓇᓐ, ᑕᑯ ᑲᔦ ᒋᑕᑯᓇᑲᓀᐗᒡ ᑭᒋ ᐅᒥᐎᓇᓐ 
ᐃᐦᐃᒪ ᑲᓇᑲᒋᑐᐗᒡ, ᐊᓐᑎ ᑫᔑᓇᑕᐌᑕᑯᒃ.

ᐅᐦᐅᐌ
ᒥᓯᐌᑲᒥᒃ 
ᓇᓇᑐᑭᑫᒋᑫᐎᓐ 
“ᒥᐦᐃᐌ ᑭᔥᐱᓐ ᑫᐅᓐᒋ 
ᒥᓄᓭᐗᒡ ᐊᓂᔑᓇᐯᐎ 
ᑕᔑᑫᐎᓇᓐ ᒋ 
ᒪᒪᐎᔥᑲᐗᒡ ᐊᓂᔑᓇᐯᐎ 
ᑐᑕᒧᐎᓇᓐ ᐁᑯ ᑲᔦ 
ᒋ ᑭᒋᓀᑕᒧᐗᒡ ᐃᐦᐃᒪ 
ᓇᑐ ᐊᑭ ᐱᒪᑎᓯᐎᓇᓐ 
ᑲᔑᑭᑫᑕᒧᒃ ᓂᔑᐗᓯ 
ᐊᓂᔑᓇᐯᐎ ᑭᒋ 
ᐅᓇᑯᓂᑫᐎᓇᓐ 
ᑲᑭᑫ ᑲᐱᒥᔐᐦᐃᑲᑌᒃ 
ᑭᐱᒪᑎᓯᐎᓇᓐ.”

4.	ᐊᓐᑎ ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᑭᔑ ᑐᒋᑲᑌᒃ?
4.1.	 ᓄᑯᒻ ᑲᑭᒥᑭᑲᑌᒃ ᒥᑌᐦᐁ ᔓᓂᐎ ᐊᓯᓂᒃ ᐁᑯ ᑲᐎᔑ ᐊᓯᓂᑫᓇᓂᐗᒃ ᐃᐦᐃᒪ ᐱᐗᐱᑯᑲᓂᓐ ᐃᐦᐃᒪ ᐗᑲᐦᐃ ᑭᐌᑎᓄᒃ, ᐅᐦᐅᐌ 

ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᑕᑲᓇᐗᐸᒋᑲᑌ ᒣᑾᒡ ᑲᑐᒋᑲᑌᑭᓐ ᐊᓄᑭᐎᓇᓐ ᐁᑯ ᑲᔦ ᓂᑲᓂᒃ ᑲᐎᑐᒋᑲᑌᑭᓐ ᐊᓄᑭᐎᓇᓐ (ᑲᐃᔑ 
ᑭᑫᒋᑲᑌᒃ ᑫᔑᒪᒋ ᐊᓯᓂᑫᓇᓂᐗᒃ ᐅᐦᐅᐌ ᑲᔑ ᒐᔑᐱᐦᐃᑲᑌᒃ 1) ᑕᑯ ᑲᔦ ᒣᑾᒡ ᑲᑭᔑ ᐗᑲᐦᐃᑫᓇᓂᐗᒃ ᐁᑯ ᑲᔦ ᑲᐃᔑ 
ᐃᓀᒋᑲᑌᒃ ᑫᔑ ᐊᓄᑭᓇᓂᐗᒃ ᑫᔦᒪ ᑲᔕᔾ ᑲᑭᒪᒋ ᐊᓄᑭᓇᓂᐗᒃ ᐃᐦᐃᒪ ᐊᑭᒃ (ᒋᑲᓇᐗᐸᒋᑲᑌᒃ ᐃᐦᐃᒪ ᑲᐎᔑ ᐊᓄᑭᓇᓂᐗᒃ 
ᑲᔑ ᐅᔕᐗᔥᑲᒃ ᑲᔑᒐᔑᐱᐦᐃᑲᑌᒃ 1). “ᒋᒪᒋᒋᑲᑌᒃ” ᔭᐦᐃ ᐅᐦᐅᐌ ᑾᔭᒃ ᑲᔦᒪ ᐁᑲ ᑾᔭᒃ ᑲᐎᔑ ᑕᔑᐎᑐᐗᒡ ᐊᓯᓂᑫᐎᓂᐗᒃ 
ᐃᐦᐃᒪ ᐱᐗᐱᑯᑲᓂᒃ.

ᔭᐦᐃᒃ ᑲᐎᔑᓇᓇᑐᑭᑫᒋᑲᑌᒃ ᐁᑕᑯᓂᑲᑌᑭᓐ ᑕᔑᑫᐎᓇᓐ ᐁᑯ ᑲᔭ ᑲᑕᔑᐎᑐᐗᒡ ᐃᐦᐃᒪ ᐊᑭᒃ ᐊᓂᔑᓇᐯᒃ ᑲᐎᑕᓄᑭᒪᑲᓀᐗᒡ 
ᐁᑯ ᑕᑭᑫᑕᑯᓐ ᐃᓇ ᑫᒥᓄᓭᑭᓐ ᑕᑯ ᑫᒪᒋᓭᑭᓐ ᐃᓯᓭᐎᓇᓐ ᒥᐦᐃᒪ ᑲᐎᑕᔑ ᐊᓯᓂᑫᓇᓂᐗᒃ, ᑕᑯ ᑲᔦ ᑭᔥᐱᓐ ᑫᑯᓇᓐ ᐃᐦᐃᒪ 
ᐅᔑᒋᑲᑌᑭᓐ ᐊᑭᒃ ᐁᑯ ᑕᑯ ᑲᔦ ᑫᑯᓐ ᐊᐗᔑᒣ ᐎᑐᒋᑲᑌᒃ ᐃᐦᐃᒪ ᑲᐎᑕᔑ ᓇᓇᑲᒋᒋᑲᑌᒃ ᐊᑭ᙮ ᒥᑕᔥ, ᐃᐦᐃᒪ ᑲᔑ ᐗᑲᔭᒃ 
ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᓇᐱᒡ ᐁᒥᔕᒃ ᒋᐅᓐᒋ ᑭᑫᒋᑲᑌᒃ ᐊᓂᓐ ᑫᔑᒥᓄᓭᒃ ᐁᑯ ᑫᔑ ᒪᒋᓭᒃ ᐃᓯᓭᐎᓇᓐ ᑲᑭ ᐱᐃᓯᓭᒃ ᐅᑕᓇᒃ, 
ᓄᑯᒻ, ᐁᑯ ᒥᓇ ᓂᑲᓂᒃ ᑫᓂᐃᓯᓭᒃ ᒪᒋ ᐊᓄᑭᓇᓂᐗᒃ ᐃᐦᐃᒪ ᑲᔑᑕᓇᑭᓇᓂᐗᒃ, ᒥᓄᔭᐎᓂᒃ, ᐱᒪᑎᓯᐎᓂᒃ, ᐃᓇᑎᓯᐎᓂᒃ ᐁᑯ 
ᐅᓐᑕᑎᓯᐎᓂᒃ ᑕᑯ ᑲᔦ ᒋ ᒪᒥᑎᓀᒋᑲᑌᒃ ᒥᓯᐌᑲᒥᒃ ᑲᐃᔑᑲᓇᐗᐸᒋᑲᑌᒃ ᐅᐦᐅᐌ ᓇᓇᑐᑭᑫᒋᑫᐎᓐ. ᔭᐦᐃ ᑲᐃᔑᐱᐦᐃᑲᑌᒃ 
ᐊᓄᑭᐎ ᑭᑭᓇᐗᑕᑕᒪᑫᐎ ᐯᐸᓐ, “ᑲᓇᑫ ᒋᑭᑫᑕᑯᒃ” ᒋᐅᓐᒋ ᑭᑫᒋᑲᑌᒃ ᑲᔑ ᒪᒪᐎᑭᑫᑕᒧᐗᒡ ᐊᐎᔭᒃ ᐁᑯ ᐁᑲ ᑌᐺ ᑲᑭᑫᒋᑲᑌᒃ 
ᐁᑯ ᐁᑲ ᑌᐺ ᑫᑯᓐ ᐯᓇᒪ ᒋᑭᐅᓀᒋᑲᑌᒃ ᐱᓇᒪ ᒋᑐᒋᑲᑌᒃ ᑲᔦᒪ ᐁᑲ ᑾᔭᒃ ᒋᑭ ᑭᑫᒋᑲᑌᒃ.

4.2.	 ᔭᐦᐃ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᑕᐃᓇᒋᑲᑌ ᒋᐸᑭᑎᓇᑲᓀᐗᒡ ᐊᓂᔑᓇᐯᒃ ᑲᐎᑕᓄᑭᒪᑲᓀᐗᒡ ᑕᑯ ᑯᑕᑭᔭ ᐊᓂᔑᓇᐯᒃ 
ᒋᑾᔭᑯ ᒪᐎᑐᓇᒧᐗᒡ ᑭᑫᑕᒧᐎᓇᓐ ᑕᑯ ᑲᔑᑭᑫᒋᑲᑌᑭᓐ ᐃᐦᐃᒪ ᐅᑕᔑᑫᐎᓂᐗ ᐁᑯ ᑲᔦ ᑲᔑ ᑕᔑᐎᑐᐗᒡ ᐃᐦᐃᒪ ᐊᑭᒃ 
ᒥᑕᔥ ᒋ ᓂᑲᓀᒋᑲᑌᒃ ᑲᔑ ᒥᓇᐗᔑᒃ ᐃᐦᐃᒪ ᑲᐃᔑᑕᐗᒡ ᐁᑯ ᑲᔦ ᑲᐃᔑᓇᑯᒃ ᓄᑯᒻ ᑲᐃᔑᑕᐗᒡ. ᑲ ᐊᓄᑶᐎ ᐊᐱᑕᒪᑫᐗᒡ ᐁ 
ᐅᓀᑕᒧᐗᒡ ᐁᑯᓀᓐ ᒪᔭᒻ ᑫᑲᓇᐗᐸᒋᑲᑌᒃ ᒋᓇᓇᑐᑭᑫᒋᑲᑌᑭᓐ ᒋᐅᓐᒋ ᐊᐗᔑᒣ ᑭᑫᒋᑲᑌᒃ ᐊᓂᓐ ᑫᔥᐱᓐ ᑫᐃᓯᓭᒃ ᐃᐦᐃᒪ ᐊᑭ 
ᐃᔑᐊᓄᑭᓇᓂᐗᒃ (ᑎᓄᑲᓐ, ᑲᔑᐱᒥᒋᐗᒃ ᓂᐱ, ᐊᑎᑯᒃ ᑲᐃᔑ ᑕᓇᑭᐗᒡ).

“ᐌᑎ ᑭᐌᑎᓄᒃ ᒥᐦᐃᒪ ᐁᐃᔑᑕᔭᓐ. ᑭᔥᐱᓐ ᑭᐱᑎᑫᔭᓐ ᑲᐃᔑᑕᔭᓐ, ᑫᓂᓐ ᑫᑯᓐ ᑲᓇᑕᐌᑕᓐ ᒋᐱᒥᓂᔐᐦᐃᑲᑌᒃ 
ᐃᐦᐃᒪ ᑲᐃᔑᑕᔭᓐ. ᔭᐦᐃ ᓂᑐᓇᑯᓂᑫᐎᓀᓴᓐ ᑲᐱᒥᓂᔕᐦᐊᒪᓐ ᔭᐦᐃᒃ ᑭᔑ ᒪᓂᑐᒃ ᐅᓐᒋᓭ ᐁᑯ ᑲᔦ ᑲᑭᓇ ᐃᐦᐃᒪ 
ᑲᑕᓇᑭᐗᒡ ᐊᑭᒃ. ᑭᔥᐱᓐ ᐊᐎᔭ ᑫᒪ ᐸᐸᒥᓯᐎᓐ ᐎᐱᑎᑫᒡ ᑲᐃᔑᑕᔭᓐ, ᑲᓇᑕᐌᑕᓐ ᐱᓇᒪ ᒋᑲᑴᑌᔭᓐ ᑭᔥᐱᓐ 
ᐎᐱᑎᑫᔭᓐ. ᒥᑕᔥ ᐃᐦᐃᒪ ᓂᑕᔑᑫᐎᓂᒃ ᑫᓂᓐ ᑲᐅᓐᒋᔭᓐ, ᑫᓂᓐ ᑲᑭᑫᑕᓐ ᒋᒥᑴᑕᓐ. ᒪᐗᒡ ᑭᑌᑕᑯᓐ, ᓂᑕᑭᒥᓇᓐ 
ᐊᓂᔥ ᒥᐦᐃᒪ ᐁᐅᓐᑕᑎᓯᔦᒃ. ᑭᔥᐱᓐ ᑭ ᐗᓂᑐᔦᒃ ᐊᐗᓂᐎᔦᒃ ᐃᑕᔥ.”

 -ᐱᕃᑦ ᒉᑲᑉ, ᐊᓇᑲᓄᑕᒪᑫᐎᓂ ᐅᐦᐅᒪ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᐊᓄᑭᐎ ᐊᐱᑕᒪᑫᐎᓐ

5.	ᐁᑯᓀᓐ ᑕᔥ ᐅᐦᐅᐌ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᐁᐅᓐᒋ ᑐᒋᑲᑌᒃ? 
 
ᐊᓂᔑᓇᐯᐎ ᑕᔑᑫᐎᓇᓐ ᑲᐎᑕᓄᑭᒪᑲᓀᐗᒡ ᑕᑯ ᑭᒋ ᐅᑭᒪᐎᓐ ᑲᓇᑕ, ᐅᐦᐅᒪ ᑲᐎᑕᔑ ᓇᓇᑐᑭᑫᒋᑫᓇᓂᐗᒃ ᑭᐌᑎᓄᒃ, 
ᐁᑯ ᒋᐅᓐᒋ ᐊᐗᔑᒣ ᑭᑫᒋᑲᑌᒃ ᐊᓂᓐ ᑭᔥᐱᓐ ᑫᐃᔑᒥᓄᓭᒃ ᑕᑯ ᑲᔦᒪ ᑲᐃᔑᒪᒋᓭᒃ ᑭᔥᐱᓐ ᐃᐦᐃᒪ ᒪᒋ ᐊᓄᑭᓇᓂᐗᒃ, ᑕᑯ 
ᑲᔦ ᑲᐃᔑᒪᐎᑐᓭᑭᓐ ᑫᑯᓇᓐ ᐁᑯ ᑫᐃᔑ ᒪᒪᐎᓭᑭᓐ ᑫᑯᓐ ᐃᓯᓭᐎᓇᓐ ᑭᔥᐱᓐ ᒪᒋ ᐊᓯᓂᑫᓇᓂᐗᒃ ᒥᓯᐌ ᐃᐦᐃᒪ ᐊᑭᒃ. ᔭᐦᐃ 
ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᑲᔦ ᒋᑲᑴ ᓂᓯᑕᐌᓂᑲᑌᑭᓐ ᑫᑯᓇᓐ ᑕᑯ ᒋᐅᓐᒋ ᐸᑭᑎᓂᑲᑌᑭᓐ ᐃᓀᑕᒧᐎᓇᓐ ᐊᓂᓐ ᑫᑭᑐᒋᑲᑌᒃ 
ᐁᑲ ᒋ ᐅᓴᒥ ᒪᒪᐎᓭᑭᓐ ᑫᑯᓐ ᐃᓯᓭᐎᓇᓐ ᑕᑯ ᐊᓂᓐ ᑫᑭᑐᒋᑲᑌᒃ ᐁᑲ ᒋᐅᓐᒋ ᒪᒋᓭᒃ ᐃᓯᓭᐎᓇᓐ ᐃᐦᐃᒪ ᑲᐎᑕᔑ 
ᐊᓄᑭᓇᓂᐗᒃ ᒋᐅᓐᒋ ᐊᐗᔑᒣ ᒥᓄᓭᒃ ᐁᑯ ᐊᓂᓐ (ᐊᐗᓀᓐ ᑫᓇᓇᑲᒋᑐᐗᒡ ᑭᒋ ᐅᑭᒪᐎᓂᒃ ᐅᐦᐅᐌ ᐊᓄᑭᐎᓇᓐ) ᑫᔑ ᑾᔭᑯ 
ᒪᒋᑐᑭᓇᓂᐗᒃ ᐅᐦᐅᐌ ᐊᓄᑭᐎᓐ ᒋᒥᓄᓭᒃ ᐁᑯ ᐊᓂᓐ ᑫᐃᔑᓇᑯᒃ ᑭᔥᐱᓐ ᑭ ᒪᔑᓭᒃ.
ᔭᐦᐃ ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᑭᐸᑭᑎᓂᑲᑌᒃ ᐊᐗᔑᒣ ᐊᐎᔭᒃ ᒋᐅᓐᒋ ᑭᑫᑕᒧᐗᒡ ᑕᑯ ᐊᐗᔑᒣ ᒋᒥᓄᓭᑭᓐ ᐁᑯ ᐊᓯᓂᑫᐎ 
ᐊᓄᑭᐎᓇᓐ ᓂᑲᓐ ᐃᓯᓭᐎᓐ ᓇᓇᑐᑭᑫᒋᑫᐎᓐ ᐊᓄᑭᐎᓇᓐ ᑐᒋᑲᑌᒃ ᒥᑕᔥ ᐅᐦᐅᒪ ᑭᒋ ᐅᑭᒪᐎᓂᒃ ᐅᓇᑯᓂᑫᐎᓀᓯᒃ ᑲᑭᒪᒋᑐᐗᒡ 
ᐁᑯ ᒋᐅᓐᒋ ᐎᑐᑲᑌᒃ ᐅᓀᑕᒧᐎᓇᓐ ᒋᐅᓐᒋ ᐎᒋᒋᑲᑌᒃ:
•	 ᐊᓂᔑᓇᐯᐎ ᐱᒪᑎᓯᐎᓇᓐ, ᐃᓇᑎᓯᐎ ᑐᑕᒧᐎᓇᓐ, ᓇᑐ ᐅᓇᑯᓀᑫᐎᓇᓐ, ᑲᐃᔑᐱᒪᑎᓯᔦᒃ ᐁᑯ ᑭᑎᔑᑭᔑᐌᐎ ᑭᑫᑕᒧᐎᓇᓐ.
•	 ᒋᓇᑕᒪᑌᑭᓐ ᐁᑯ ᐊᐗᔑᒣ ᒋᐅᓐᒋ ᒥᓄᓭᒃ ᐊᑭ ᐱᒪᑎᓯᐎᓇᓐ, ᒥᓄᔭᐎᓇᓐ, ᐱᒪᑎᓯᐎᓂᒃ, ᐃᓇᑎᓯᐎ ᑐᑕᒧᐎᓇᓐ ᐁᑯ 

ᑭᑐᑕᓯᐎᓇᓐ ᑭᔥᐱᓐ ᒪᐗᒡ ᒋᐊᓐᒋᓭᒃ ᒪᒋ ᐊᓯᓂᑫᓇᓂᐗᒃ ᑭᐌᑐᓄᒃ ᑕᔑᑫᐎᓇᓐ ᒋᑐᑭᔥᑲᑯᐗᒡ ᐃᐦᐃᐌ ᐊᓄᑭᐎᓇᓐ;
•	 ᒋᓇᑕᒪᑌᑭᓐ ᐁᑯ ᐊᐗᔑᒣ ᒋᓂᓯᑕᐌᓂᑲᑌᒃ ᐊᓂᔑᓇᐯᒃ ᑕᑯ ᐅᑐᓇᔑᑕᒪᑫᐎᓂᐗ, ᐊᑭᐎ ᑎᐯᒋᑫᐎᓂᐗ ᐁᑯ ᑫᑯᓐ ᑯᑕᑭᔭᓐ 

ᑲᔑᑭᒋᓀᑕᑯᑭᓐ ᐃᐦᐃᒪ ᑲᐎᑕᔑ ᐊᓯᓂᑫᓇᓂᐗᒃ; ᐁᑯ
•	 ᒋᑲᑴ ᐅᔑᒋᑲᑌᑭᓐ ᐊᓄᑭᐎᓇᓐ ᑕᔑᑫᐎᓇᓐ ᑫᐅᓐᒋ ᒥᓄᓭᐗᒡ ᐁᑯ ᑲᔦ ᐅᓐᑕᑎᓯᐎᓂᒃ ᑕᑯ ᒋᒥᓄᓭᒃ ᐊᓯᓂᑫᐎ ᐊᓄᑭᐎᓇᓐ.

6.	ᐁᑯᓀᓐ ᒪᔭᒻ ᑲᐎ ᑲᑴ ᑲᔥᑭᒋᒋᑲᑌᒃ ᐅᐦᐅᐌ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ?	
6.1.	 ᒪᔭᒻ ᒪᐎᑐᒋᑲᑌᑭᓐ ᐊᓄᑭᐎᓇᓐ ᐃᐦᐃᒪ ᒥᓯᐌᑲᒥᒃ ᓇᓇᑐᑭᑫᒋᑫᐎᓂᒃ: 

a)	ᒋᒪᐎᑐᓂᑲᑌᑭᓐ ᑕᑯ ᒋᐎᑕᒪᑌᑭᓐ ᑲᔑᒥᑭᑫᓇᓂᐗᒃ ᐁᑯ ᑲᔦ ᑭᑫᒋᑫᐎᓇᓐ ᐃᐦᐃᒪ ᐊᑭᐎ ᐱᒪᑎᓯᐎᓂᒃ, ᒥᓄᔭᐎᓂᒃ, ᐃᓇᑎᓯᐎ 
ᑐᑕᒧᐎᓇᓐ, ᐱᒪᑎᓯᐎᓂᒃ ᐁᑯ ᑲᔦ ᐅᓐᑕᑎᓯᐎᓇᓐ ᑲᐃᔑᑕᐗᒡ ᐁᑯ ᑲᔦ ᑲᔑ ᓴᑯᓭᑭᓐ ᑫᑯᑲᓐ, ᐃᐦᐃᒪ ᑲᔑᑭᒋᑫᑕᑯᑭᓐ 
ᐊᓂᔑᓇᐯᒃ ᐅᓇᔓᑕᒪᑫᐎᓂᒃ, ᐊᑭᐎ ᑎᐯᒋᑫᐎᓐ ᐁᑯ ᑲᐃᔑ ᑭᒋᓀᑕᑯᑭᓐ ᑫᑯᓇᓐ, ᐃᐦᐃᒪ ᒥᓯᐌ ᐊᑭᒃ ᑲᐃᔑ ᑕᓇᑭᐗᒡ:

i.	 ᒋ ᒥᑴᓇᓂᐗᒃ ᑲᑭᓇ ᑫᑯᓇᓐ ᐊᓂᔑᓇᐯᐎ, ᐁᑯ ᑲᔦ ᐌᒥᒋᑯᔑ ᓴᑲᑭᓯᐎᓇᓐ ᑕᑯ ᐊᓂᔑᓇᐯᐎ ᑭᑫᑕᒧᐎᐎᓐ ᐃᐦᐃᒪ 
ᒋᑕᑯᐱᐦᐃᑲᑌᒃ; 

ii.	 ᒋ ᓂᐱᑌᐱᐦᐃᑲᑌᑭᓐ ᑲᑭᓇ ᑫᑯᓇᓐ ᐃᐦᐃᒪ ᑲᐊᑌᑭᓐ, ᑕᑯ ᑲᔦ ᑕᔑᑫᐎᓂᒃ ᐱᒪᑎᓯᐎᓇᓐ ᐁᑯ ᑕᔑᑫᐎᓇᓐ ᑲ ᑭᒋᓀᑕᑯᑭᓐ, 
ᑲᐃᔑ ᐸᑯᓭᓐᑕᒧᐗᒡ ᐁᑯ ᑲᐃᔑ ᑭᒋᓀᒋᑫᐗᒡ; 

iii.	 ᒋ ᓂᓯᑕᐌᓂᑲᑌᒃ ᐊᓐᑎ ᐁᔑᓇᑕᐌᑕᑯ ᐊᐗᔑᒣ ᑫᐃᔑ ᐊᓄᑲᑌᒃ ᑫᑯᓇᓐ ᑕᑯ ᑲᔦ ᐊᐗᔑᒣ ᒋᓇᓇᑐᑭᑫᒋᐊᑌᒃ ᒋᐅᓐᒋ 
ᐎᑐᑲᑌᒃ ᐃᐦᐃᐌ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᑕᑯ ᓂᑲᓂᒃ ᐃᓯᓭᐎᓐ ᓇᓇᑐᑭᑫᑕᒧᐎᓇᓐ ᑲᔦ ᐅᓀᒋᑫᐎᓇᓐ, ᒥᐌ ᑲᔦ 
ᒋ ᒪᒪᐎᑐᒋᑲᑌᒃ ᒋᐅᓐᑐ ᑭᐌᑲᓇᐗᐸᒋᑲᑌᒃ ᐃᐦᐃᐌ ᐊᓄᑭᐎᓇᓐ; ᐁᑯ

b)	ᒋ ᑲᑴ ᑾᔭᑯ ᑭᑫᒋᑲᑌᒃ ᐊᓂᓐ ᑭᔥᐱᓐ ᑫ ᐃᓯᓭᒃ ᒪᒋ ᐊᓯᓂᑫᐎ ᐊᓄᑭᓇᓂᐗᒃ ᑕ ᒥᓇᐗᔑᓐ ᑫᒪ ᑕ ᒪᒋᓇᑯᓐ, ᑎᓄᑲᓐ ᑲᐅᓐᒋ 
ᒥᔑᓄ ᒪᒪᐎ ᐃᔑᐌᐸᑭᓐ ᑫᑯᓇᓐ ᑕᑯ ᑫᑯᓐ ᒋ ᐃᓯᓭᒃ ᐃᐦᐃᒪ ᐊᑭᒃ ᑲᑕᔑ ᐊᐸᒋᑐᐗᒡ ᑲᑭᓇ ᐊᓂᔑᓇᐯᒃ ᐃᐦᐃᒪ ᑲᑕᐗᒡ:

i.	 ᒋ ᓂᓯᑕᐌᓂᑲᑌᒃ ᐁᑯ ᑲᔦ ᒋᐎᒋᑲᑌᒃ ᑫᑯᓇ ᐊᔕᔾ ᑲᐊᑌᑭᓐ ᐁᑯ ᑲᔦ ᐊᓂᓐ ᓂᑲᓐ ᑫᐃᔑᓇᑯᒃ ᐊᓯᓂᑫᐎ ᐊᓄᑭᐎᓇᓐ 
ᑭᐌᑎᓄᒃ ᐁᑯ ᑲᔦ ᐊᓂ ᒪᒋ ᐅᔑᒋᑲᑌᑭᓐ ᑫᑯᓐ ᑕᑯ ᑲᔦ ᑭᔥᐱᓐ ᐊᓂᒪᒋ ᒥᑲᓇᑾᒡ ᐊᑭᑲᒃ ᐃᐦᐃᒪ ᒥᓯᐌ ᑲᔑ 
ᑲᓇᐗᐸᒋᑲᑌᒃ ᒋ ᐃᔑ ᒪᒋ ᐊᓯᓂᑫᓇᓂᐗᒃ;

ii.	 ᒋ ᓂᓯᑕᐌᓂᑲᑌᒃ ᑕᑯ ᑲᔦ ᐎᒋᑲᑌᒃ ᑫᑯᓇᓐ ᐃᐦᐃᒪ ᑲ ᑭᒋᓀᑕᑯᑭᓐ ᑕᑯ ᐁᑯᓀᓐ ᑲᔑ ᐗᐗᓀᑕᒧᐦᐃᑯᐗᒡ ᐊᓂᔑᓇᐯᒃ 
ᐃᐦᐃᒪ ᑲᔑ ᑲᓇᐗᐸᒋᑲᑌᒃ ᒋ ᐊᓂᔑᒪᒋ ᐊᓯᓂᑫᐎ ᐊᓄᑭᓇᓂᐗᒃ;

iii.	 ᒋ ᓂᐱᑌᐱᐦᐃᑲᑌᑭᓐ ᐊᓂᓐ ᑫᐃᔑᓇᑯᒃ ᑫᔑ ᒥᓄᓭᑭᓐ ᑲᔦᒪ ᑲᔑ ᒪᒋᓭᒃ ᐃᓯᓭᐎᓇᓐ, ᑕᑯ ᑲᔦ ᑲᔑ ᒥᔑᓄ ᒪᒪᐎᑐᓭᑭᓐ 
ᑫᑯᓇᓐ, ᐃᐦᐃᒪ ᑲᐃᔑ ᑲᓇᐗᐸᒋᑲᑌᒃ ᑲᐎ ᐃᔑᒪᒋ ᐊᓯᓂᑫᐎ ᐊᓄᑭᓇᓂᐗᒃ ᑕᑯ ᑲᔦ ᒋᑲᓇᐗᐸᒋᑲᑌᒃ ᓄᑯᒻ ᐊᔕᔾ 
ᑲᐊᑌᑭᓐ ᐊᓯᓂᑫᐎ ᑲᐯᔑᐎᓇᓐ ᑕᑯ ᓂᑲᓐ ᐊᓐᑎ ᑲᐎᔑ ᐊᑐᐗᒡ ᐊᓯᓂᑫᐎ ᑲᐯᔑᐎᓇᓐ;

iv.	 ᒋ ᓂᓯᑕᐌᓂᑲᑌᑭᓐ ᐊᓂᓐ ᑫᐃᔑᓇᑯᒃ ᑭᔥᐱᓐ ᐃᐦᐃᒪ ᑲᒪᒋ ᐊᓯᓂᑫᐎ ᐊᓄᑭᓇᓂᐗᒃ ᑲ ᐃᔑ ᑲᓇᐗᐸᒋᑲᑌᒃ ᓄᑯᒻ, ᑭᔥᐱᓐ 
ᐎ ᒪᔭᑭ ᐊᓄᑭᐎ ᑐᑕᒧᐗᒡ ᐃᐦᐃᒪ (ᑎᓄᑲᓐ, ᒪᔭᒻ ᐃᑯ ᓄᑯᒻ ᑲᐃᓀᑕᑯᒃ, ᐁᑲ ᑌᐺ ᒋᑭᑫᑕᑯᒃ, ᑲᔦᒪ ᒪᔭᒻ, ᑭ ᐃᔥᐱ 
ᑭᑫᑕᑯᒃ) ᐁᑯ ᑕᓂᐱᑌᐱᐦᐃᑲᑌᐗ ᑕᓯ ᑭᓯᔅ ᑭ ᑡᑌᒃ ᐊᓄᑭᐎᓇᓐ, ᐁᑯ ᒋ ᑲᓇᐗᐸᒋᑲᑌᑭᓐ ᐊᓂᓐ ᑫᐃᔑᓇᑯᒃ ᑭᔥᐱᓐ 
ᐃᐦᐃᒪ ᐃᔑ ᒪᒋ ᐊᓄᑭᓇᓂᐗᒃ ᓄᑯᒻ ᑲᐃᔑ ᑲᓇᐗᐸᒋᑲᑌᒃ ᐊᑭ; ᐁᑯ

v.	 ᒋ ᓂᓯᑕᐌᓂᑲᑌᒃ ᐁᑯ ᑲᔦᒪ ᒋᑭᐌ ᑲᓇᐗᐸᒋᑲᑌᒃ ᐅᑕᓇᒃ, ᑲᔦᒪ ᓄᑯᒻ ᐁᑯ ᐊᓂᓐ ᑭᔥᐱᓐ ᑫᐃᔑᓇᑯᒃ ᓂᑲᓂᓐ ᐊᓯᓂᑫᐎ 
ᐊᓄᑭᐎᓇᓐ ᐃᐦᐃᒪ ᑲᐎᔑ ᑕᔑᐎᑐᐗᒡ ᑲᔑ ᑲᓇᐗᐸᒋᑲᑌᒃ ᐊᑭ ᒥᐦᐃᒪ ᑲᔑ ᑭᑫᑕᑯᒃ ᒪᐗᒡ ᑫᐃᔑ ᒪᒪᐎᓭᒃ ᐃᓯᓭᐎᓇᓐ.

ᓇᓇᑲᒋᒋᑫᐎᓇᓐ

ᒋ ᓂᓯᑐᒋᑲᑌᒃ ᐃᓯᓭᐎᓇᓐ

ᒋᓇᑕᒪᑌᑭᓐ ᐊᑭᐎ ᐱᒪᑎᓯᐎᓇᓐ 
ᐁᑯ ᑕᑯ ᑲᑭᓇ ᐊᓂᔑᓇᐯᒃ ᐃᐦᐃᒪ 
ᑲᑕᐗᒡᐃᓯᓭᐎᓇᓐ

ᐎᑕᒪᑫᒪᑲᓐ ᐊᓂᓐ ᑲᑭᔑ ᒥᑭᑫᐗᒡ 
ᑫᐅᓐᒋ ᒥᓄᓭᒃ ᓂᑲᓐ ᐅᓀᑕᒧᐎᓇᓐ

ᐎᑕᒪᑫᒪᑲᓐ ᐊᓂᓐ ᑫᐃᔑᓇᑯᒃ 
ᐃᐦᐃᒪ ᒥᓯᐌ ᐊᑭ ᑭᔥᑾ ᐊᓯᓂᑫᐎ 
ᐊᓄᑭᓇᓂᐗᒃ

ᒥᓯᐌᑲᒥᒃ 
ᓇᓇᑐᑭᑫᒋᑫᐎᓇᓐ

“ᓂᑭ ᑭᐌᔥᑲ ᐊᑭᒃ ᐁᑭ ᑭᐌ ᑭᑫᑕᒪᓐ ᑲᔑᑭᒋᓀᑕᑯᒃ, ᑕᑯ ᑲᔦ ᓂᑭᑭᐌ ᑭᑫᓂᒪᒃ ᐊᓂᔑᓇᐯᒃ ᐁᑯ ᐊᑭ 
ᑕᑯ ᑲᔦ ᑭ ᑭᑫᑕᓐ ᐊᓂᓐ ᑫᐎᓂᐗ ᐊᓂᔑᓇᐯᒃ ᐁᔑᓇᑕᐌᑕᑯᓯᐗᒡ ᐃᐦᐃᒪ ᐊᑭᒃ, ᒥᐦᐃᐌ ᑲᐃᓇᐱᔑᓂᔭᓐ 
ᓇᑐ ᑭᑫᑕᒧᐎᓂᓐ. ᒧᓱᒃ ᑲᔦ ᐊᒥᒃ ᑲᐎᓂᓐ ᐅᐦᐅᒪ ᑕᑭ ᐱᐊᐱᓯᐗᒃ ᑲᔑ ᒪᒪᐎ ᐊᐱᔦᒃ. ᒥᐦᐃᐌ ᑲᓇᐌᑦ 
ᑲᐃᔑ ᓇᑕᐌᑕᑯᓯᔦᒃ ᑭᒥᓂᑯᓯᐎᓇᑦ. ᐊᓂᓐ ᑕᔥ ᐊᑭᒃ ᐎᓐ ᑲᑭ ᐃᑭᑐᒡ ᐅᐦᐅᐌᓂ ᑲᑕᔑᒋᑲᑌᓂᒃ? ᒥᐦᐃᐌ 
ᑭᒥᓂᑯᓯᐎᓇᓐ - ᑭᓇᐌᑦ ᑭᑭᐊᓯᑯᒥᓐ ᐅᐦᐅᒪ ᐊᑭᒃ ᒋ ᑲᓇᐌᑕᒣᒃ ᐁᑯ ᑲᔦ ᐊᑭ ᑭᑲᓇᐌᓂᒥᑯᒥᓐ. ᐊᓂᓐ ᑕᔥ 

ᑫᑭ ᐃᔑᓇᑯᒃ ᐅᐦᐅᐌ ᑭᑫᑕᒧᐎᓐ ᒋᑐᑯᓂᑲᑌᒃ ᐅᐦᐅᒪ ᐊᓄᑭᐎᓂᒃ?”
- ᒐᓐ ᑐᓄᕐ, ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᐊᓄᑭᐎ ᐊᐱᑕᒪᑫᐎᓂ ᔭᐦᐃᒃ ᐅᓐᒋ ᒧᔅ ᒪᔥᑭᑯ ᑕᔑᑫᐎᓂᒃ

c)	 ᒋ  ᑲᑴ ᒥᑭᑲᑌᒃ ᐊᓂᓐ ᑫᑭᑐᒋᑲᑌᒃ ᒋ ᓇᑲᔥᑭᑲᑌᒃ, ᑕᑯ ᒋ ᐊᒍᓂᑲᑌ ᑲᔦᒪ ᐁᑲ ᑫᑯᓐ ᒋᐗᓇᓭᒃ ᑲᒥᒋᓭᒪᑲᒃ ᑕᑾᒡ ᐊᓂᓐ ᑫᑭᔑ 
ᒥᓄᓭᒃ ᐃᐦᐃᒪ ᑲᐎᑕᔑ ᐊᓯᓂᑫᐎ ᐊᓄᑭᓇᓂᐗᒃ ᑫᐅᓐᒋ ᓴᑲᑭᓭᒃ ᐊᑭ ᐱᒪᑎᓯᐎᓐ ᒋ ᒥᓄᔭᒪᑲᒃ:

i.	 ᒋ ᑲᑴ ᓂᓯᑕᐌᓂᑲᑌᒃ ᐊᓀᓐ ᑫᑭᔑ ᓇᑲᔥᑲᑲᑌᒃ, ᒋ ᐊᒍᓂᑲᑌᒃ, ᑲᔦᒪ ᐁᑲ ᑫᑯᓐ ᒋᐗᓇᓭᒃ ᑲᒥᒋᓭᒪᑲᒃ ᒋᐅᓐᒋ ᐊᐗᔑᒣ 
ᒥᓄᓭᑭᓐ ᑲᒥᓇᐗᔑᑭᓐ ᐃᓯᓭᐎᓇᓐ ᐃᐦᐃᒪ ᑲᐃᔑ ᑲᓇᐗᐸᒋᑲᑌᒃ ᑲᐎᔑ ᒪᒋ ᐊᓯᓂᑫᐎ ᐊᓄᑭᓇᓂᐗᒃ, ᑕᑯ ᐊᐗᔑᒣ 
ᒋᒥᓄᓭᐗᒡ ᐊᓂᔑᓇᐯᒃ ᐅ ᐱᒪᑎᓯᐎᓂᐗ ᑲᔦ ᐅᓐᑐᑕᑎᓯᐎᓂᐗ ᐃᐦᐃᒪ ᑲᐃᔑᑕᐗᒡ ᐅᑕᔑᑫᐎᓂᐗ; ᐁᑯ

ii.	 ᒋ ᑲᑴ ᒥᑭᑲᑌᑭᓐ ᐊᓂᓐ ᑫᑭᐅᓐᒋ ᐎᓐᒋᑲᑌᒃ ᐅᓀᒋᑫᐎᓇᓐ ᑕᑯ ᐅᓀᑕᒧᐎᓇᓐ ᔭᐦᐃ ᓂᑲᓂᒃ ᑲᐎ ᐃᓇᓄᑭᓇᓂᐗᒃ ᐃᐦᐃᒪ 
ᑲᐃᔑ ᑲᓇᐗᐸᒋᑲᑌᒃ ᑲᐎᔑ ᐊᓯᓂᑫᐎ ᐊᓄᑭᓇᓂᐗᒃ, ᒋ ᑐᒋᑲᑌᒃ ᐅᐦᐅᐌ ᐊᓄᑭᐎᓐ ᒋᐅᓐᒋ ᒥᓄᓭᒃ ᐊᐗᔑᒣ ᐊᑭ 
ᐱᒪᑎᓯᐎᓂᒃ ᐁᑯ ᑲᔦ ᒋᓇᑕᒪᑌᒃ ᐊᑭ ᑲᔑᑕᔑᐎᑐᓇᓂᐗᒃ, ᑲᔦ ᐊᐎᔭᒃ ᑲᐃᔑᑕᐗᒡ ᐃᐦᐃᒪ ᑲᔑᑭᒋᓀᑕᑯᒃ ᐊᓂᔑᓇᐯᐎ 
ᐅᓇᔑᑕᒪᑫᐎᓇᓐ, ᐊᑭᐎ ᑎᐯᒋᑫᐎᓇᓐ ᑲᔦ ᑲᐎᔑ ᓇᑕᒪᑕᒧᐗᒡ ᐊᑭ.

d)	ᒋ ᑲᑴ ᑭᑫᒋᑲᑌᒃ ᒥᓯᐌᑲᒥᒃ ᑲ ᐃᔑᑲᓇᐗᐸᒋᑲᑌ ᐊᓯᓂᑫᐎ ᐊᓄᑭᐎᓇᓐ ᐁᑯ ᑲᔦ ᐃᐦᐃᒪ ᑲᐎᔑ ᓇᓇᑐᑭᑫᒋᑫᓇᓂᐗᒃ:
i.	 ᒋ ᓂᐱᑌᐱᐦᐃᑲᑌᑭᓐ ᐊᓂᓐ ᐁᐃᔑᑭᑫᒋᑲᑌᑭᓐ ᐊᑭᒃ ᑲᐊᔭᑭᓐ ᓇᓇᑕᐎᑭᑫᒋᑫᐎᓇᓐ ᐁᑯ ᑲᔦᒪ ᑲᔑ ᑭᒋᓀᑕᑯᒃ ᐊᑭ ᐃᐦᐃᒪ 

ᐊᓂᔑᓇᐯᒃ ᑲᐃᑕᔑᐎᑐᐗᒡ ᐊᑭᒃ;
ii.	 ᒋ ᓂᐱᑌᐱᐦᐃᑲᑌᑭᓐ ᐊᓐᑎ ᒪᐗᒡ ᑲᔑᓇᑕᐌᑕᑯᒃ ᐁᑲ ᐊᑭ ᒋᑐᑭᓂᑲᑌᒃ ᐁᐱᒋ ᒥᔑᓇᑕᑭᓐ ᐃᐦᐃᒪ ᐊᓂᔑᓇᐯᒃ ᑲᐅᓐᑐᑎᓯᐗᒡ 

ᐊᑭᑲᒃ;
iii.	 ᒋ ᑾᔭᑯ ᐎᓐᒋᑲᑌᒃ ᓄᑯᒻ ᑲᐱᒥᓂᔐᐦᐃᑲᑌᒃ ᐅᑭᒪᐎᓂᒃ ᐅᑐᓇᑯᓂᑫᐎᓀᓯᐗ ᐯᐸᓂᓂ ᐁᑯ ᒋ ᐅᔑᐱᐦᐃᑲᑌᑭᓐ ᐊᓐᑎ ᒪᔭᒻ 

ᑲᐃᔑ ᓇᑕᐌᑕᑯᒃ ᐊᓂᔑᓇᐯᒃ ᑫᐃᔑ ᐅᓀᑐᒧᐗᒡ ᑫᐃᔑ ᐊᓄᑭᓇᓂᐗᒃ; 
iv.	 ᒋ ᓂᓯᑕᐌᓂᑲᑌᑭᓐ ᐊᓐᑎ ᒥᓯᐌ ᐁᑯ ᑕᔑᑫᐎᓂᒃ ᑲᐎᔑ ᒪᒋ ᐊᓄᑭᓇᓂᐗᒃ ᐅᓇᒋᑫᐎᓇᓐ, ᑕᓂᐱᑌᐱᐦᐃᑲᑌ ᑕᓱ ᐊᓄᑭᐎᓐ 

ᑕᑯ ᑲᔦ ᐊᓂᓐ ᑫ ᐃᔑᐌᐸᒃ ᑭᔥᐱᓐ ᑭ ᒪᒋ ᐊᓯᓂᐎ ᐊᓄᑭᓇᓂᐗᒃ ᑲᔦ ᐊᓂᓐ ᑫᐃᔑᓇᑯᒃ ᐊᑭᒪᐎᓐ ᐃᐦᐃᒪ ᐊᓄᑭᐎᓂᒃ, 
ᑕᑯ ᑲᔦ ᐅᑭᒪᐎᓐ ᐅᓇᑯᓂᑫᐎᓀᓴᓐ ᑫᐱᒥᓂᔑᐦᐃᑲᑌᒃ ᐃᐦᐃᒪ ᑕᔑᑫᐎᓂᓐ ᐁᑯ ᐅᓀᑕᒧᐎᓇᓐ, ᒋᐅᓐᒋ ᐊᐗᔑᒣ ᒥᓇᐗᔑᒃ 
ᐊᓯᓂᑫᐎ ᐊᓄᑭᐎᓇᓐ ᐃᐦᐃᒪ ᑲᐎᔑ ᑕᔑᐎᑐᐗᒡ; ᐁᑯ

v.	 ᒋ ᐅᔑᒋᑲᑌᒃ ᑕᑯ ᒋ ᐸᑭᑎᓂᑲᑌᒃ ᐊᓄᑭᐎ ᒪᒋᒋᑫᐎᓇᓐ ᒋ ᐅᓀᒋᑲᑌᒃ ᑕᑯ ᒋ ᑲᑴ ᑭᑫᒋᑲᑌᒃ ᐊᓀᓐ ᑫᐃᔑᐌᐸᒃ ᓂᑲᓂᒃ 
ᑭᔥᐱᓐ ᒪᒋ ᐊᓯᓂᑫᐎ ᐊᓄᑭᓇᓂᐗᒃ ᑕᑯ ᑭᔥᐱᓐ ᑫ ᐃᓯᓭᒃ (ᔭᐦᐃ ᒪᔭᒻ ᒋ ᑲᓇᐗᐸᒋᑲᑌᒃ ᐊᓂᓐ ᑫᐃᔑᐌᐸᒃ ᑲᔑ ᒪᒪᐎᓭᑭᓐ 
ᐃᓯᓭᐎᓇᓐ ᑕᑯ ᐊᓂᓐ ᐁᐃᔑᑭᑫᒋᑲᑌᒃ ᐊᑭᒃ ᑲᐊᔭᑭᓐ ᓇᓇᑕᐎᑭᑫᒋᑫᐎᓇᓐ), ᓄᑯᒻ ᑲᔦᒪ ᑭᓇᐌᔥ ᑫᑯᓐ ᒋ ᐃᔑᐌᐸᒃ 
ᑭᔥᐱᓐ ᒪᒋ ᐊᓯᓂᑫᐎ ᐊᓯᓂᑫᓇᓂᐗᒃ.

e)	 ᒋ ᐎᓐᒋᑲᑌᒃ ᐊᓂᓐ ᑲᑕᓱ ᒥᑭᑲᑌᑭᓐ ᑫᑯᓇᓐ ᔭᐦᐃᒃ ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᐱᓇᒪ ᑕᑭ ᒪᒥᑎᓀᒋᑲᑌᐗ ᐁᑯ ᐊᓂᓐ ᑫᑭᑐᒋᑲᑌ 
ᐊᐗᔑᒣ ᒋᒥᓄᓭᒃ ᓂᑲᓂᒃ ᐅᓇᑕᒧᐎᓇᓐ ᑭ ᒪᒋ ᐊᓄᑭᓇᓂᐗᒃ:

i.	 ᒋ ᐎᓐᒋᑲᑌᒃ ᐊᓂᓐ ᑲᑕᓱ ᒥᑭᑲᑌᑭᓐ ᑫᑯᓇᓐ ᔭᐦᐃᒃ ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᒋ ᐊᐸᑕᒃ ᐊᐗᔑᒣ ᒋᐅᓐᒋ ᒥᓄᓭᒃ 
ᐊᓄᑭᐎᓇᓐ ᓂᑲᓂᓐ ᐁᑲ ᐗᔑᒣ ᑫᑯᓐ ᒋ ᐃᓯᓭᒃ ᑕᑯ ᑲᔦ ᑲ ᒪᒪᐎᓭᑭᓐ ᐃᓯᓭᐎᓐ ᓇᓇᑐᑭᑫᒋᑫᐎᓇᓐ ᑕᑯ ᐅᓀᑕᒧᐎᓇᓐ 
ᑲᔦᒪ ᒋ ᓇᓇᑲᒋᒋᑲᑌᑭᓐ ᑕᑯ ᐊᓂᓐ ᑫᔑ ᑲᓇᐌᒋᑲᑌᒃ ᐃᐦᐃᒪ ᐊᓄᑭᐎᓇᓐ; ᐁᑯ

ii.	 ᒋ ᐎᓐᒋᑲᑌᒃ ᐊᓀᓐ ᑲᑕᓱ ᒥᑭᑲᑌᑭᓐ ᑫᑯᓇᓐ ᔭᐦᐃᒃ ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᒋᐊᐸᑕᒃ ᒋᐅᓐᒋ ᐊᐗᔑᒣ 
ᑭᑫᑕᒧᐗᒡ ᒥᓯᐌᑲᒥᒃ ᐁᑯ ᑕᔑᑫᐎᓂᒃ ᒪᒋᑕᐎᓇᓐ, ᑕᑯ ᑲᔦ ᐅᑭᒪᐎᓀᓯᒃ ᐁᑯ ᐊᓂᑭᐎ ᐅᑭᒪᐎᓂᒃ.

7.	ᐁᑯᓀᓐ ᔭᐦᐃ ᑲ ᑭᒋᓀᑕᑯᑭᓐ ᓇᓇᑐᑭᑫᒋᑫᐎᓂᓐ?
ᑲ ᑭᒋᓀᑕᑯᑭᓐ ᓇᓇᑐᑭᑫᒋᑫᐎᓐ ᔭᐦᐃ ᑎᐸᐸᒋᑲᑌᐗᒡ ᐊᑭ ᐱᒪᑎᓯᐎᓐ, ᒥᓄᔭᐎᓐ, ᐱᒪᑎᓯᐎᓂᒃ, ᐊᓂᔑᓇᐯᐎ ᑐᑕᒧᐎᓇᓐ ᐁᑯ 
ᑲᔦ ᐅᓐᑕᑎᓯᐎᓇᓐ ᑲᐃᔑᓇᑯᑭᓐ, ᐁᑯ ᑲᔦ ᑲᔑ ᓴᑯᓯᑭᓐ ᑲᑭᓇ ᑫᑯᓇᓐ, ᒥᐦᐃᒪ ᑲᔑ ᐗᓇᓭᒃ ᐁᐃᓀᒋᑲᑌᒃ ᑭᔥᐱᓐ ᒪᒋ ᐊᓯᓂᑫᐎ 
ᐊᓄᑭᓇᓂᐗᒃ ᑭᐌᑎᓄᒃ ᐁᑯ ᒥᐦᐃᒪ ᑲᔦ ᑫᔑ ᒪᒪᐎᓭᑭᓐ ᐃᓯᓭᐎᓇᓐ ᑕᑯ ᒋᐎ ᓂᓯᑕᐌᓂᑲᑌᑭᓐ ᑲᔑ ᑭᒋᓀᑕᒧᐗᒡ ᑕᑯ ᑲᐃᔑ ᒪᒋ 
ᑐᑭᓂᑲᑌᒃ ᐊᑭ ᒥᐌᑕᔥ ᐊᓂᔑᓇᐯᐎ ᑕᔑᑫᐎᓐ ᐁᑯ ᑭᒋ ᐅᑭᒪᐎᓐ ᑫ ᑕᔑᑕᒧᐗᒡ ᐅᐦᐅᐌ ᐎᑕᓄᑭᒥᑐᐎᓂᒃ.
7.1.	 ᔭᐦᐃ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᑕᓂᓯᑕᐌᓂᑲᑌ ᑲᔦ ᑕᒪᒥᑎᓀᒋᑲᑌ ᐊᓂᓐ ᑭᔥᐱᓐ ᑫᔑᒥᓄᓭᒃ ᑲᔦᒪ ᑫᔑᒪᒋᓭᒃ ᐃᓯᓭᐎᓇᓐ 

ᒣᑾᒡ ᓄᑯᒻ ᐊᓄᑭᐎᓇᓐ ᑕᑯ ᑲᔦ ᓂᑲᓂᒃ, ᑲᔦ ᐊᓂᓐ ᐁᐃᔑᓇᑯᒃ ᑲᔑ ᒪᒪᐎᔥᑲᒪᑲᒃ ᑲᐃᔑ ᒥᔑᓄᓭᑭᓐ ᐃᓯᓭᐎᓇᓐ ᑕᑯ ᑭᓇᐌᔥ 
ᑫᓂ ᑭᑫᑕᑯᒃ ᑫᓂ ᐃᔑᐌᐸᒃ ᐊᓯᓂᑫᐎ ᐊᓄᑭᓇᓂᐗᒃ (ᑎᓄᑲᓐ, ᑫᓂᑭᑕᒧᐗᒡ ᑫᓂᐱᒪᑎᓯᐗᒡ ᓂᑲᓂᒃ) ᑲᔦᒪ ᐱᒪᑎᓯᐎᓂᒃ ᑕᑯ 
ᐊᑭ ᐱᒪᑎᓯᐎᓂᒃ, ᐅᐦᐅᐌ ᑲᔑᑭᑫᑕᑯᒃ ᐊᑭ ᐱᒪᑎᓯᐎᓂᒃ, ᒥᓄᔭᐎᓂᒃ, ᐱᒪᑎᓯᐎᓂᒃ ᐁᑯ ᑲᔦ ᐅᓐᑕᑎᓯᐎᓂᓐ ᑫᓂᔑᓇᑯᑭᓐ, 
ᑕᑯ ᑲᓂᔑᐌᐸᒃ ᔭᐦᐊᒃ ᑲᔑᑕᐗᒡ ᐊᓂᔑᓇᐯᒃ ᑕᑯ ᑲᔦ ᐅᑐᓇᔑᐌᑕᒪᑫᐎᓂᐗ, ᒥᐦᐃᒪ ᑲᔦ ᑫᔑᑭᑫᑕᑯᒃ ᐊᓐᑎ ᒪᔭᒻ ᐊᑭ ᐁᔑ 
ᑭᒋᓀᑕᒧᐗᒡ ᒋᓇᑕᒪᑕᒧᐗᒡ.

7.2.	 ᐃᐦᐃᒪ ᑲᔑ ᐗᑲᔭᒃ ᑕᑯ ᑲᔑ ᑌᑎᐸᔭᒃ ᑲᐎᔑ ᓇᓇᑐᑭᑫᒋᑲᑌᒃ ᐊᑭ ᑕᐊᓂ ᐊᐱᒋ ᒪᔭᑭᓇᑯᒃ, ᐊᓂ ᑭᑫᑕᑯᒃ ᐊᓐᑐ ᒪᔭᒻ 
ᐁᐃᔑᑭᒋᓀᑕᑯᒃ ᐊᑭ (ᑎᓄᑲᓐ, ᑲᔑ ᑕᓇᑭᐗᒡ ᐊᑎᑯᒃ, ᐃᐦᐃᒪ ᑲᔑᐗᑲᔭᒃ ᑐᑯ ᑲᔑ ᑌᑎᐸᔭᒃ ᑕᑯ ᒥᔕᒋᑲᑌ ᐊᐗᔑᒣ ᐁᑲ 
ᒋᐗᓇᒋᑲᑌᒃ ᑲᔑᑕᓇᑭᐗᒡ ᐊᑎᑯᒃ ᒋᐊᓂ ᐊᐱᒋ ᒥᔑᓄᐗᒡ).“ᔭᐦᐃ ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᐅᐦᐅᐌ ᑐᑕᒧᐎᓇᓐ ᒪᔭᒻ 

ᐁᓇᓇᑲᒋᒋᑲᑌᑭᓐ ᐊᐗᓀᓐ ᒪᔭᒻ ᑫᑐᑭᔥᑲᑯᐗᒡ ᐅᐦᐅᐌ ᑲᐎ ᐊᓯᓂᑫᐗᒡ 
ᑭᐌᑎᓄᒃ. ᐊᓂᔑᓇᐯᐎ ᑕᔑᑫᐎᓇᓐ ᒪᔭᒻ ᐁᔑ ᐗᐗᓀᑕᒧᐗᒡ ᑕᑯ 
ᐁᔑ ᑯᑕᒧᐗᒡ ᐊᓂᓐ ᑭ ᐃᓯᓭᐗᒡ ᑭᔥᐱᓐ ᒪᒋ ᐊᓯᓂᑫᓇᐗᒃ. ᓂ 

ᓂᑲᓂᑲᓇᐗᐸᑕᒥᓐ ᐊᑯ ᐊᓂᓐ ᑫ ᐃᔑᐌᐸᒃ ᓂ ᑕᔑᑫᐎᓂᓂᓇᑦ ᑲᔭ ᐊᑭᒃ 
ᑲᑕᔑ ᐸᐸᒥᔭᔦᒃ. ᓂᐎᓇᑕᒪᑕᒥᓐ ᐊᑭ ᐃᐦᐃᒪ ᑲᑕᔑ ᓇᓇᑕᐌᓐᒋᑫᔦᒃ ᑕᑯ 
ᑲᐅᓐᑕᑎᓯᔦᒃ ᐃᐦᐃᒪ ᐊᑭᒃ ᑭᔭᐸᒡ ᑭᓇᐌᔥ ᓂᑲᓂᒃ ᒋᐊᐸᒋᑐᔦ. ᔭᐦᐃ ᑕᔥ 
ᒪᔭᒻ ᑲᑯᑕᒣᒃ ᑲᔭ ᑲᐗᐗᓀᑕᒥᐦᐃᑯᔦᒃ  ᒥᐦᐃᐌ ᓂᑕᒻ ᑲᑭ ᒪᒥᑎᓀᒋᑲᑌᒃ 

ᒋᑄ ᑭᔑᒋᑲᑌᒃ ᐅᐦᐅᐌ ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᐁᑯ ᑾᔭᒃ ᒋ 
ᐅᓇᒋᑲᑌᒃ ᐊᓐᑎ ᒪᔭᒃ ᑫᑭᔑ ᓇᓇᑲᒋᒋᑫᓇᓂᐗᒃ ᑲᐃᔑ ᓇᑕᐌᑕᑯᒃ. ᑲᐯᐦᐃ 
ᑕᐊᔭ ᐁᑲ ᑌᐺ ᒋᑭᑫᑕᑯᒃ ᐊᓂᓐ ᒪᔭᒻ ᑫᐃᔑᐌᐸᒃ ᐅᐦᐅᒪ ᒥᓯᐌᑲᒥᒃ 

ᒪᒋ ᐊᓯᓂᑫᓇᓂᐗᒃ. ᒥᔥᐱᓐ ᐁᑲ ᑭ ᑕᔑᒋᑲᑌᒃ ᐅᐦᐅᐌ ᑲᐃᓀᑕᒣᒃ ᒥᐦᐃᐌ 
ᑭᔥᐱᓐ ᐁᑲ ᒋᒥᓄᓭᒃ ᑲᐎᔑ ᐅᓀᒋᑲᑌᑭᓐ ᑫᑯᓇᓐ.”

 – ᑯᕐᑕᓐ ᐗᐸᔅ, ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᐊᓄᑶᐎ ᐊᐱᑕᒪᑫᐎᓂ ᔭᐦᐃᒃ ᐅᓐᒋ 
ᐌᐱᑴ ᑕᔑᑫᐎᓂᒃ

“ᐊᑐ 
ᐅᓇᑭᓂᑫᐎᓐ 

ᒪᐗᒡ ᐁ ᑭᒋᓀᑕᑯᒃ 
ᓂᓇᐌᑦ ᓂᐱᒪᑎᓯᐎᓂᓂᓇᑦ, 

ᑲᑕᓱ ᐁᐃᑐᑕᒣᒃ ᑫᑯᓇᓐ. ᒥᐦᐃᐌ 
ᐅᓇᑯᓂᑫᐎᓇᓐ ᒪᐗᒡ ᑭᐃᒋᓀᑕᑯᓐ, ᐁᑯ ᑲᐎᓂᓐ 

ᑕᑭ ᐱᑯᓂᑲᑌᓯᓐ. ᐊᓂᓐ ᑫᑭ ᐃᔑᓇᑯᑭᐸᓐ ᔭᐦᐃ ᑭᒋ ᐅᑭᒪᐎᓐ ᑲᒥᓂᑯᔦᒃ? 
ᐊᓂᓐ ᑫᑭᐅᓐᒋ ᐗᐸᑕᐦᐊᔦᒃ ᑭᒋ ᐅᒪᐎᓐ ᑲᔑ ᓇᑕᐌᑕᑯᒃ ᑲᑭᓇ ᑲᔑᑕᐗᒡ 

ᑕᔑᑫᐎᓂᒃ ᑲᔦᒪ ᑭᒋ ᐊᓂᔑᓇᐯᒃ? ᐊᓂᓐ ᑫᑭᐅᓐᒋ ᑭᑫᑕᒧᐦᐊᑲᓀᐗᐸᓐ ᑭᒋ ᐅᑭᒪᐎᓐ 
ᑲᑕᓱ ᐁᐃᑐᑕᒣᒃ ᑲᔑ ᐊᓂᔑᓇᐯᐎᔦᒃ? ᒋ ᑾᔭᑯᓂᑲᑌᒃ ᑲᓂ ᐗᓂᑐᑕᒧᐗᒡ ᐅᐦᐅᒪ ᑭ ᐱᒪᑎᓯᐎᓂᓂᓇᓐ. ᐊᓂᓐ 

ᑫᑭᐅᓐᒋ ᐗᐸᑕᐦᐊᔦᒃ ᐁᐱᒋ ᐗᓂᑐᑕᑯᔦᒃ ᐅᑐᓇᑯᓂᑫᐎᓂᐗ ᒋᐱᒥᓂᔕᐦᐊᒣᒃ? ᐯᐸᓀᓴᓐ ᑲᒥᓂᑯᔦ ᑎᓄᑲᓇᓐ, ᑕᑯ ᑲᔦ 
ᑲᐅᓐᒋ ᑎᐸᐊᑭᑫᐗᒡ ᐱᐗᐱᑯᒃ. ᐊᓐᑕᔥ ᑭᑫᐅᓐᒋ ᐊᓐᒋᑐᔦᒃ ᐃᐦᐃᐌ ᑐᑕᒧᐎᓇᓐ ᒋᐅᓐᒋ ᓇᐦᐁᑕᒪᓐ ᓂᑌᐦᐃᒃ. ᑲᑭᓇ 
ᑫᑯᓇᓐ ᔕ ᑕᓂ ᐊᓐᒋᓭ. ᐊᑭ ᐱᒪᑎᓯᐎᓂ, ᐸᑭᑎᓇᒧᐎᓂᒃ, ᐗᑲᐦᐃ, ᐁᑯ ᑲᔦ ᓂᑲᓂᓐ ᑭ ᓄᓯᓯᓇᓐ ᐅᑲ ᐗᐸᑕᓇᐗ 

ᑲᑭᓇ ᑫᑯᓇᓐ ᑲᓂ ᐊᓐᒋᓭᒃ ᐱᒪᑎᓯᐎᓐ.” 
 -ᐱᕃᑦ ᒉᑲᑉ, ᐊᓇᑲᓄᑕᒪᑫᐎᓂ ᐅᐦᐅᒪ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᐊᓄᑭᐎ ᐊᐱᑕᒪᑫᐎᓐ 27



7.3.	 ᔭᐦᐃ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᑕᒪᒥᑎᓀᒋᑲᑌ ᔭᐦᐃ ᑲᐃᔑᓇᑯᓭᒃ ᒋ ᓇᐯᐎᒡ ᑫᔦᒪ ᒋ ᐃᑴᐎᒡ, ᑕᑯ ᐊᓂᓐ ᑫ ᐃᓯᓭᐗᒡ ᐊᓂᔑᓇᐯ 
ᐃᑴᒃ, ᓇᐯᒃ, ᓇᐯᓴᒃ, ᐃᑴᓭᓴᒃ ᐁᑯ ᑲᔦ ᑲ ᓂᔓ ᐊᒐᑯ ᐱᒪᑎᓯᐗᒡ ᐊᐎᔭᒃ, ᒥᐦᐅᐌ ᑲᔦ ᑫᑕᑯᐱᐦᐃᑲᑌᒃ ᒋᑭᒋᓀᑕᑯᒃ ᑲᓂᐎᓐᒋᑲᑌᒃ 
ᐅᐦᐅᒪ ᐊᓇᒥᒃ.

7.4.	 ᑕ ᓂᐱᑌᐱᐦᐃᑲᑌᐗᓐ ᐅᐦᐅᒪ ᓇᓇᑐᑭᑫᒋᑫᐎᓂᒃ ᑲᑭᒋᓇᑕᑯᑭᓐ ᑕᓂ ᐊᐱᒋ ᐊᓐᒋᐱᐦᐃᑲᑌ ᐊᓂ ᐊᓄᑲᑕᒧᐗᒡ ᑲ ᐊᓄᑭᐎ ᐊᐱᑕᒪᑫᐗᒡ, 
ᐊᓂ ᑕᔑᒋᑲᑌᒃ ᐊᓂᔑᓇᐯᐎ ᑕᔑᑫᐎᓂᒃ, ᐊᓂᔑᓇᐯᐎ ᑐᑕᒧᐎᓇᓐ, ᑲᔦ ᐊᓂᔑᓇᐯᐎ ᒪᔥᑭᑭᐎᓂᐗᒃ, ᑲᔦ ᓇᓯᑾᑲᓀᐗᒡ ᐊᓂᔑᓇᐯᒃ 
ᑲᔦᒪ ᑭᒋ ᐸᐸᒥᓯᐎᓂᒃ, ᑕᑯ ᒥᓯᐌ ᑲᔑᑕᐗᒡ ᐊᐎᔭᒃ, ᑭᒋ ᐅᑭᒪᐎᓂᒃ ᐊᓄᑭᐎᑲᒥᑯᒃ ᑕᑯ ᑲᔦ ᑯᑕᑭᔭᓐ ᐊᓄᑭᐎᑲᒥᑯᓐ.

7.5.	 ᔭᐦᐃ ᓇᓇᑐᑭᑫᒋᑫᐎᓇᓐ ᑲᑭᒋᓀᑕᑯᑭᓐ ᐅᐦᐅᐌ ᑕᑕᑯᐱᐦᐃᑲᑌᐗᓐ:

a)	 ᒋ ᒥᓄ ᒪᒪᐎᔥᑲᔦᒃ (ᒋ ᒥᓄ ᐱᑎᓯᓇᓂᐗᒃ ᑕᔑᑫᐎᓂᒃ)
•	 ᑕᔑᑫᐎᓂᒃ ᐊᓐᑾᒥᓯᐎᓇᓐ (ᑎᓄᑲᓐ ᐊᓂᔑᓇᐯ ᐃᑴᒃ, ᓇᐯᐗᒃ, ᐁᑯ ᑲᔦ ᐅᔥᑲᑎᓴᒃ)
•	 ᐅᑎᐯᒋᑫᐎᓇᓐ, ᐅᔥᑲᑎᓴᒃ ᐁᑯ ᐊᐗᔑᔕᒃ
•	 ᐗᑲᐦᐃᑲᓇᓐ ᐁᑯ ᑲᔦ ᑲᓂᐅᔑᒋᑲᑌᑭᓐ ᑫᑯᓇᓐ 
•	 ᑭᑯᓄᐦᐅᒪᑫᐎᓇᓐ
•	 ᒥᒋᒻ ᒪᐎᑐᓂᑫᐎᓇᓐ
•	 ᐅᓐᑕᑎᓯᐎᓐ ᐊᓄᑭᐎᓇᓐ ᐁᑯ ᑲᔦ ᑲᑭᓇ ᐅᐱᒪᑎᓯᐎᓂᒃ
•	 ᑕᔑᑫᐎᓐ ᒥᓄᔭᐎᓐ, ᑕᑯ ᐊᐗᔑᒣ ᐎᑐᑫᐎᓐ ᑲᓇᑕᐌᑕᒧᐗᒡ ᐊᐎᔭᒃ, ᐅᒪᒥᑎᓀᒋᑲᓂᒃ, ᑲᐃᓇᒪᒋᐦᐅᐗᒡ ᐁᑯ ᑲᔦ 

ᐅᐎᔭᐎᒃ ᒥᓄᔭᐎᓐ

b)	ᐊᓂᔑᓇᐯᐎ ᑐᑕᒧᐎᓇᓐ ᑕᑯ ᑲᑭᑫ ᒥᓄᔭᐎᓐ
	y ᒥᔭᐎᒃ ᒪᔥᑲᐎᓯᐎᓐ ᐁᑯ ᐊᓂᔑᓇᐯᐎ ᑐᑕᒧᐎᓐ ᑭᑫᒋᑫᐎᓐ, ᑕᑯ ᐌᔥᑾᒋ ᓇᐦᐃᓂᑫᐎᑲᒥᑯᒃ
	y ᐊᓂᔑᓇᐯᐎ ᑐᑕᒧᐎᓇᓐ ᐁᑯ ᐊᓂᔑᓇᐯᐎ ᐊᔭᒥᐦᐃᐌᐎᓐ, ᑕᑯ ᓇᑐ ᒥᒋᒪᓐ ᐁᑯ ᑲᔦ ᒪᔥᑭᑭ 
	y ᑕᐗᔥ ᒋᐱᒥᓇᔕᐦᐊᒣᒃ ᑲᔑ ᐱᒪᑎᓯᔦᒃ ᐁᑯ ᑲᔦ ᒋ ᑲᑴᒋᑐᔦᒃ ᑭ ᐅᓇᔓᑕᒪᑫᐎᓂᓂᓇᓐ 
	y ᑕᔑᑫᐎᓂᓐ-ᑐᑕᒧᐎᓐ ᑭᑭᓄᐦᐅᒪᑫᐎᓇᓐ, ᑕᑯ ᑭᒋ ᐅᑕᓇᒃ ᑎᐸᒋᒧᐎᓇᓐ
	y ᐃᔑᑭᔑᐌᐎᓐ ᒋᑲᓇᐌᓐᒋᑲᑌᒃ ᐁᑯ ᑲᔦ ᒋ ᐱᑭᐌᓂᑲᑌᒃ
	y ᓇᑐ ᑕᔑᑫᐎᓐ ᑐᑕᒧᐎᓇᓐ ᒋ ᑕᔑᒋᑲᑌᑭᓐ ᑲᑭᓇ ᐅᓀᑕᒧᐎᓇᓐ
	y ᒋᐱᒥᓀᔐᐦᐃᑲᑌᑭᓐ ᓇᑐ ᐅᓇᑯᓂᑫᐎᓇᓐ

a) ᐊᓂᔑᓇᐯᐎ ᐃᔑᒋᑫᐎᓇᓐ ᐁᑯ ᐊᒐᑯᒃ ᒥᓄᔭᐎᓐ

b) ᑕᔑᑫᐎᓂᒃ ᒥᓄᔭᐎᓐ

c) ᒥᓯᐌ ᐱᒪᑎᓯᐎᓂᒃ ᐁᑯ ᐅᑕᑎᓯᐎᓐ ᑕᑴᐎᓐ

d) ᑾᔭᒃ ᒋᐎᑐᑲᑌᒃ ᐊᑭ ᐱᒪᑎᓯᐎᓂᒃ 

a) ᐃᓇᑲᓀᓯᐏᐣ ᒦᓇ ᑌᐻᑕᒧᐏᐣ ᒥᓄᔭᐏᐣ

b) ᑕᔒᑫᐏᐣ ᒥᓄᔭᐏᐣ

c) ᒪᒪᐤ ᐱᒪᑎᓯᐏᐣ ᒦᓇ ᐱᒪᒋᐦᐅᐏᐣ

d) ᒥᓄ ᐑᒌᐏᑎᐏᓇᐣ

a) ᐃᑕᐢᑲᓀᓯᐃᐧ ᓀᐢᑕ ᐊᒐᑯᐃᐧ ᒥᓄᐨᐸᐧᓂᐃᐧᐣ

b) ᒪᒪᐃᐧᑕᓯᑫᐃᐧᓂᐠ ᒥᓄᐨᐸᓂᐃᐧᐣ

c) ᐅᑐᑌᒥᑐᐃᐧᐣ ᓀᐢᑕ ᐊᐸᑎᓯᐃᐧ ᑕᑕᐸᑌᑲᓇᐊᐧᐸᒥᑐᐃᐧᐣ

d) ᒥᓄᐱᒪᑎᓯᐃᐧ ᑲᐃᔑᐃᑕᓂᐊᐧᐠ ᐃᐧᒋᐃᐧᑐᐃᐧᓇ

“ᑭᑕ ᑲᑴ ᓂᓯᑐᑕᒥᓐ ᑲᐃᑯ ᐱᒪᑎᓯᔦᒃ ᐁᑭᑫᑕᒣᒃ ᒪᓂ ᒥᔑᓄ ᒪᒪᐎᓯᑫᓐ ᑫᑯᓐ ᐃᓯᓭᐎᓇᓐ ᑲᑭᐅᐊᒋᑌᒃ 
ᑫᐱᒥᓂᔕᐦᐊᒣᒃ ᑭᑕᔑᑫᐎᓂᓇᓐ ᐊᔕᒋᑫᐎᓐ ᐁᑯ ᑲᔦ ᑲ ᐊᐱᒋ ᑭᑫᑕᒣᒃ ᑭᑕᔑᑫᐎᓂᓂᓇᓐ. ᒥᐦᐃᐌ ᓄᑯᒻ 
ᑲᑭᑫᑕᒣᒃ ᑲᔑ ᐱᒪᑎᓯᔦᒃ ᓄᑯᒻ. ᐁᒥᔑᓄᓭᑭᓐ ᑲ ᐃᔑ ᐗᐗᓀᑕᒣᒃ ᑭᑎᓯᓭᐎᓇᓐ ᐁᑯ ᑲᔦ ᑲᔑ ᓴᓇᑫᑕᒣᒃ 
ᑭᑕᔑᑫᐎᓂᓂᓇᓐ. ᑕᐱᔥᑯᒡ ᐃᑯ ᐁᑭ ᐱᔅᑭᓂᑫᓂᑯᔦᒃ ᐅᐦᐅᒪ ᒋ ᐃᔑᑕᔦᒃ ᐃᔥᑯᓂᑲᓂᒃ ᑲᑭᔑ ᐅᓇᔕᑕᒪᑯᔦ. 

ᐊᔕᔾ ᐊᐎᔭᒃ ᐁᑭᐌᔥᑲᐗᒡ ᓇᑐ ᑐᑕᒧᐎᓇᓐ ᑲᑭ ᐱᑐᒋᑲᑌᑭᓐ ᐌᔥᑾᒡ. ᐁᐱᒥᓂᔕᐦᐊᒧᐗᒡ ᐌᔥᑾᒋ 
ᑐᑕᒧᐎᓇᓐ. ᐊᓂ ᐊᐱᒋ ᒪᔥᑾᐎᓯᓇᓂᐗᒃ ᐁᓂ ᒪᔥᑲᐎᓯᐗᒡ ᑲᑭᓇ.”

- ᒪᔾᒃ ᒣᑕᑕᐗᐱᓐ, ᒪᓯᐌᑲᒥᒃ ᓇᓇᑐᑭᑫᒋᑫᐎᓐ ᐊᓄᑭᐎ ᐊᐱᑕᒪᑫᐎᓂ ᔭᐦᐃᒃ ᐅᓐᒋ ᐳᑦ ᐊᓪᐸᓂ 
ᑕᔑᑫᐎᓂᒃ

“ᑲᑭᓇ ᑕᔑᑫᐎᓇᓐ ᒪᔭᑭ ᑐᑕᒧᐗᒃ. ᓇᓂᑕ ᑕᔑᑫᐎᓇᓐ ᑲᐯ ᒥᑲᓇ 
ᐁᒪᒥᑎᓀᑕᒧᐗᒡ ᒋᒪᒋ ᐊᓄᑲᑌᓂᒃ ᐁᑯ ᓇᓂᑕ ᑫᑯᓇᓐ ᐸᑲᓂᓂ ᐁ ᐊᓄᑲᑕᒧᐗᒡ. 

ᑲᑭᓇ ᓂᓂᓯᑕᐌᓇᐗᒥᓐ ᑕᔑᑫᐎᓇᓐ, ᑲᔦ ᑲᔑ ᑎᐯᓐᒋᑫᐗᒡ ᐃᐦᐃᒪ ᐊᑭᒃ 
ᑲᐃᔑᑕᐗᒡ. ᑭ ᓇᓇᑲᒋᑐᒥᒃ ᐊᓂᓐ ᒪᔭᒻ ᑫᑯᓐ ᑲᐎ ᓇᓇᑐᑭᑫᑕᒣᒃ ᐁᑯ ᑲᔦ ᒋ 

ᐸᑭᑎᓇᒣᒃ ᓂᑎᓀᑕᒧᐎᓂᓂᓇᓐ. ᑫᓂᓇᐌᑦ ᓂᒪᔭᑭᑐᑕᒥᓐ ᑫᑯᓇᓐ ᐁᑯ ᑲᔦ ᐁᑯᓀᓐ 
ᑲᐎᐊᓂ ᑐᑕᒣᒃ.” 

– ᒪᕐᒃ ᐯᓪ, ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᐊᓄᑭᐎ ᐊᐱᑕᒪᑫᐎᓂ ᔭᐦᐃᒃ ᐅᓐᒋ 
ᐁᕈᓚᑦ ᑕᔑᑫᐎᓂᒃ

c)	 ᐱᒪᑎᓯᐎᓐ ᐁᑯ ᐅᓐᑕᑎᓯᐎᓂᓐ ᒪᔭᒻ ᒋᑌᐱᓇᒣᒃ ᑫᑯᓇᓐ
	y ᐱᓐᒋᔭᐦᐃ ᐁᑯ ᑲᑭᐱᓯᓭᔦᒃ ᑲᔑ ᑭᒋ ᓀᑕᑯᑭᓐ
	y ᐱᒪᑎᓯᐎᓐ ᐁᑯ ᐅᓐᑕᑎᓯᐎᓐ ᑲᐃᔑᓇᑯᑭᓐ, ᑕᑯ ᒣᑾᒡ ᐁᑯ ᑭᓇᐌᔥ ᑲᓇᓇᑲᒋᒋᑲᑌᑭᓐ ᑲᐃᔑᓇᑯᒃ ᐱᒪᑎᓯᐎᓂᓐ ᑕᑯ 
ᑲᔦ ᐊᓂᓐ ᑫᑭᐅᓐᒋ ᒥᓄᓭᑭᓐ ᐅᓐᑕᑎᓯᐎᓇᓐ

	y ᑲᔑᒪᔭᑭᓇᑯᑭᓐ ᐅᓐᑕᑎᓯᐎᓇᓐ ᐁᑯ ᑲᐃᔑ ᐱᒪᑎᓯᐗᒡ ᐊᐎᔭᒃ
	y ᐊᓂᔑᓇᐯ ᐃᑴᒃ, ᐃᑴᓭᓴᒃ, ᐁᑯ ᑲᔦ ᓂᔓ ᐊᒐᒃ ᐃᓂᓂᐗᒃ
	y ᒣᑾᒡ ᓄᑯᒻ ᑲᐊᐸᑕᒃ ᐊᑭ ᐁᑯ ᓄᑯᒻ ᑲᑕᔑ ᓇᓇᑕᐌᒋᑫᐗᒡ ᐊᓂᔑᓇᐯᒃ, ᑕᑯ ᑲᔦ ᑲᐃᑕᔑ ᐸᐸᒥᔭᐗᒡ 
ᐁᐊᐸᒋᑐᐗᒡ ᑲᑭᓇ ᑫᑯᓇᓐ ᐃᐦᐃᒪ ᐊᑭᒃ 

	y ᐁᓇᑕᐌᑕᑯᒃ ᐊᐗᔑᒣ ᐊᓄᑭᐎ ᑭᑭᓄᐦᐅᒪᑫᐎᓇᓐ ᑕᑯ ᑲᔦ ᐊᐗᔑᒣ ᐅᑕᑎᓯᐎᓐ ᐊᓄᑭᐎᓇᓐ

d)	ᒋᒥᓇᐗᔑᒃ ᐊᑭ ᐱᒪᑎᓯᐎᓂᓐ ᐎᑐᑫᐎᓇᓐ
	y ᓂᐱ ᐁᑯ ᓯᐱ ᑲᔑᐱᒥᒋᐗᑭᓐ
	y ᐊᐎᔭᔑᔕᒃ ᐁᑯ ᑲᔑᑕᓇᑭᐗᒡ, ᑲᔦ ᐊᐎᔭᔑᔕᒃ ᑲᓇᓂᓴᓂᓭᐗᒡ, ᑲᐱᒥᓭᐗᒡ ᑲᐱᒪᐦᐊᒧᐗᒡ, ᐁᑯ ᑲᔦ ᑭᓄᔐᒃ ᑕᑯ 
ᑭᓄᔐᒃ ᑲᑕᔑ ᐱᒪᑎᓯᐗᒡ

	y ᑲᐃᔑ ᒪᔥᑭᑯᐗᒃ ᐁᑯ ᑲᔦ ᑯᑕᑭᔭᓐ ᑲᒪᔭᑭᓇᑯᑭᓐ ᐊᑭ ᐱᒪᑎᓯᐎᓂᒃ
	y ᓄᐱᒥᒃ ᑲᔑᐱᒪᑕᑭᓐ ᑫᑯᓇᓐ, ᑕᑯ ᑲᔦ ᒪᔥᑯᔑᓐ
	y ᑲᓂᐊᓐᒋᐌᐸᒃ ᐊᔕᐎᐎᓐ
	y ᑲᔑᒥᔑᓇᑭᓐ ᑫᑯᓇᓐ ᐊᑭᑲᒃ
	y ᑲᐱᒋ ᐸᔭᑌᓇᑯᒃ ᐸᑭᑎᓇᒧᐎᓐ

*ᒥᑲᓇᒃ ᒪᓯᓂᐱᐦᐃᑫᐎᓐ ᔭᐦᐊ ᐁᕆ ᐸᐸ, 
ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᐊᓄᑭᐎ 

ᐊᐱᑕᒪᑫᐎᓂ ᔭᐦᐃᒃ ᐅᓐᒋ ᐃᐊᐸᒪᑐᓐᒃ 
ᑕᔑᑫᐎᓂᒃ

8.	ᑲᐃᔑᓇᑯᒃ ᐊᓄᑭᐎ ᐱᒥᐎᒋᑫᐎᓇᓐ 
8.1.	 ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᐊᓄᑭᐎ ᐊᐱᑕᒪᑫᐎᓇᒃ

ᔭᐦᐊᒃ ᐊᓄᑭᐎ ᐊᐱᑕᒪᑫᐎᓇᒃ ᑭᐅᓇᐱᐦᐊᑲᓀᐗᒡ ᐅᐦᐅᐌ ᒥᓯᐌᑲᒥᒃ ᓇᓇᑐᑭᑫᒋᑫᐎᓂ ᒋᓇᓇᑲᒋᑐᐗᒡ ᐁᑯ ᔭᐦᐃᒃ ᑕᐅᓐᒋᐗᒃ 
ᑲᑭᓇ ᐊᓂᔑᓇᐯᐎ ᑕᔑᑫᐎᓂᒃ ᐅᐦᐅᒪ ᑲᔑᑐᑭᓭᒃ ᒥᓯᐌᑲᒥᒃ ᓇᓇᑐᑭᑫᒋᑫᐎᓂᒃ ᑲᔦ ᒋᐎᑕᓄᑭᒪᐗᒡ ᑭᒋ ᐅᑭᒪᐎᓐ ᑲᓇᑕ 
ᐊᓄᑭᓇᑲᓇᒃ, ᐁᑯ ᑲᔦ ᐁᐱᒋ ᐸᑲᓂᓇᑯᒃ ᑲᐃᔑ ᓴᑲᑭᓯᐗᒡ ᑲᔑ ᑕᓱ ᐯᔑᑯᐗᒡ ᑲᔦᒪ ᐅᑕᓄᑭᐎᓂᐗ ᒥᑕᔥ ᑲᑭᐅᓐᒋ 
ᐅᓇᐱᐦᐊᑲᓀᐗᒡ ᐅᐦᐅᐌ ᒋ ᐊᓄᑲᑕᒧᐗᒡ ᒥᓯᐌᑲᒥᒃ ᓇᓇᑐᑭᑫᒋᑫᐎᓂ ᑲᔦ ᒪᔭᒻ ᐁᑭᑫᑕᒧᐗᒡ ᐊᓂᓐ ᐁᔑᐌᐸᒃ ᐊᓂᔑᓇᐯᐎ 
ᐱᒪᑎᓯᓂᒃ ᑕᑯ ᐅ ᑕᔑᑫᐎᓂᐗ, ᑕᑯ ᑲᔦ ᐁᓂᓯᑕᐌᓇᒧᐗᒡ ᐁᐱᒋ ᑭᒋᓀᑕᑯᒃ ᐊᓂᔑᓇᐯᐎ ᐅᓇᑐ ᑐᑕᒧᐎᓇᓐ.
ᔭᐦᐊᒃ ᐊᓄᑭᐎ ᐊᐱᑕᒪᑫᐎᓇᒃ ᐅᑲ:  
•	 ᐅᑲ ᓂᓯᑕᐌᓇᓇᐗ ᐁᑯᓀᓐ ᒪᔭᒻ ᑫᑭ ᐱᒥᓂᔐᐦᐃᑲᑌ ᒪᒋᑕᐎᓐ ᐁᑯ ᑐᑕᒧᐎᓇᓐ ᐅᐦᐅᒪ ᐊᓄᑭᐎ ᐊᐱᑕᒪᑫᐎᓂᒃ ᒋᐅᓐᒋ 

ᐊᐗᔑᒣ ᐎᑕᒪᑌᑭᓐ ᑕᑯ ᑫᐱᒥᓂᔐᐦᐃᑲᑌᒃ ᐅᓄᑭᐎᓇᓐ ᑲᔦ ᑫᔑ ᒪᒋ ᐊᓄᑭᓇᓂᐗᒃ ᑲᔦ ᒋᑕᑯ ᐊᐱᐦᐊᑲᓀᐗᒡ ᑭᒋ ᐊᓂᔑᓇᐯᒃ 
ᑲᔦ ᐊᓂᔑᓇᐯᐎ ᑭᑫᑕᒧᐎᓇᓐ ᑲᑭᒋᐎᓇᒧᐗᒡ.

•	 ᒋᒪᐎᑐᓂᑲᑌᑭᓐ ᑭᑫᑕᒧᐎᓇᓐ ᑲᔦ ᑭᑫᒋᑫᐎᓇᓐ ᒋᑕᑯᐱᐦᐃᑲᑌᒃ ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᑲᔦ ᒋᐅᔑᒋᑲᑌᒃ ᐊᓐᑎ ᑫᐃᔑ 
ᐸᑭᑎᓂᑲᑌᒃ ᐅᔑᐱᐦᐃᑲᓇᓐ ᑲᑭᓇ ᐊᐎᔭᒃ ᑫᐃᓇᐱᐗᒡ ᑫᑯᓐ ᐎᑭᑫᑕᒧᐗᒡ ᐁᑯ ᑲᔦ ᐎ ᑭᑫᒋᑫᐗᒡ ᐊᐗᔑᒣ ᑫᑯᓐ ᒋᐅᓐᒋ 
ᑭᑫᒋᑲᑌᒃ ᐅᐦᐅᐌ ᐊᓄᑭᐎ ᑐᑕᒧᐎᓇᓐ ᑲᔦ ᑕᔑᑫᐎᓇᓐ ᒋᐗᐸᑕᒧᐗᒡ ᐁᑯ ᑲᔦ ᒥᓯᐌ ᑯᑕᑭᔭᒃ ᐊᐎᔭᒃ.

•	 ᒋᐅᔑᐱᐦᐃᑲᑌᒃ ᐎᑕᒪᑫᐎ ᐅᔑᐱᐦᐃᑲᓐ ᐊᑭᒪᑲᓇᒃ ᒋ ᐊᑭᑕᒧᐗᒡ ᑕᑯ ᑲᔦ ᑯᑕᑭᔭᒃ ᐊᓂᔑᓇᐯᐎ ᑕᔑᑫᐎᓇᓐ ᑲᐎᑕᓄᑭᒪᔦᒃ 
ᑲᔦ ᑭᒋ ᐅᑭᒪ ᐅᓇᔑᐌᐎᓂ ᒋᐅᓐᒋ ᒪᒪᐎ ᐎᓐᒋᑲᑌᒃ ᑲᑫᑕᒧᐎᓇᓐ ᒥᑕᔥ ᒋ ᐸᑭᑎᓂᑲᑌᒃ ᒪᒋᒡ ᐎᑕᒪᑫᐎ ᐯᐸᓂᒃ.

•	 ᒋ ᒪᒪᐎᐱᓇᓂᐗᒃ ᒧᔕᒃ ᒋᐊᓄᑲᑌᑭᓐ ᒥᓯᐌᑲᑭᒻ ᓇᓇᑐᑭᑫᒋᑫᐎᓇᓐ ᐊᓄᑭᐎᓇᓐ. ᒋᑲᑴ ᒪᒥᑎᓀᓂᒪᑲᓀᐗᒡ ᑲᑭᓇ ᐊᓄᑭᐎ 
ᐊᐱᑕᒪᑫᐎᓂᐗᒃ ᑲᔑ ᑕᐎᓭᐗᒡ ᑫᔑ ᒪᒪᐎᐱᓇᓂᐗᒃ, ᑕᑯ ᒋᓂᑲᓂ ᐎᓐᒋᑲᑌᑭᓐ ᐁᑯ ᑲᔦ ᒋ ᒪᒥᑎᓀᒋᑲᑌᒃ ᑎᐸᐦᐃᑲᓐ 
ᑭᔥᐱᓐ ᐎ ᐊᓂᔑᓇᐯᐎ ᑐᒋᑲᑌᒃ ᒪᒪᐎᐱᐎᓂᒃ.

•	 ᒋ ᐊᐗᔑᒣ ᓇᓇᑐᑭᑫᒋᑫᓇᓂᐗᒃ ᑲᐃᔑᓇᑕᐌᑕᑯᒃ ᐅᓄᑭᐎᓇᓐ ᑲᐃᔑ ᑲᓇᐌᒋᑲᑌᒃ ᑎᐸᐦᐃᑲᓐ ᑲᔑᒪᒋ ᓴᑲᑭᐱᐦᐃᑲᑌᑭᓐ 
ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ. ᒋ ᒪᐎᑐᓂᑲᑌᑭᓐ ᑭᑫᑕᒧᐎᓇᓐ ᐁᑯ ᑲᔦ ᓇᓇᑐᑭᑫᒋᑫᐎ ᑐᑕᒧᐎᓇᓐ ᑲᐊᐸᒋᑐᐗᒡ ᑕᔑᑫᐎᓇᓐ 
ᑕᑯ ᐊᓂᔑᓇᐯᐎ ᑐᑕᒧᐎᓇᓐ ᑲᔑ ᑭᑫᒋᑫᐗᒡ ᐅ ᐱᒪᑎᓯᐎᓂᐗ.

•	 ᒋ ᐸᑭᑎᓂᑲᑌᒃ ᐎᑕᒪᑫᐎᓇᓐ ᐊᓂᓐ ᐁᐱᒋ ᑲᔥᑭᒋᑲᑌᑭᓐ ᐊᓄᑭᐎᓇᓐ, ᐸᓂᒪ ᑕᐎᓐᒋᑲᑌ ᐊᓄᑭᐎ ᒪᒋᑕᐎ ᐅᔑᐱᐦᐃᑲᓂᒃ, 
ᒋ ᐗᐸᑕᐦᐊᑲᓀᐗᒡ ᐅᑭᒪᑲᓇᒃ ᑲᐎᑕᓄᑭᒪᑲᓀᐗᒡ ᑲᑭᓇ ᐊᓂᔑᓇᐯᐎ ᑕᔑᑫᐎᓇᓐ ᑕᑯ ᑭᒋ ᐅᑭᒪᐎᓐ ᑲᓇᑕ ᒣᑾᒡ ᒪᒋ 
ᓇᓇᑐᑭᑫᒋᑫᐎ ᐊᓄᑭᓇᓂᐗᒃ ᒥᓯᐌᑲᒥᒃ ᓇᓇᑐᑭᑫᒋᑫᐎᓂᒃ ᐁᑯ ᒋ ᐊᑯᒋᑲᑌᒃ ᐱᐗᐱᑯ ᑭᒋ ᐅᑭᒪᐎᓐ ᑲᓇᑕ ᐃᓯᓭᐎᓐ 
ᓇᓇᑐᑭᑫᒋᑫᐎᓐ ᐊᓄᑭᐎᓂᓐ (ᐱᐗᐱᑯ).

*ᒥᑭᓯ ᒪᓯᓂᐱᐦᐃᑲᓐ ᑲᑭᐅᔑᐱᐦᐊᒃ ᔭᐦᐊ 
ᐁᕆ ᐸᐸ, ᒥᓯᐌᑲᒥᒃ ᓇᓇᑐᑭᑫᒋᑫᐎᓐ 
ᐊᓄᑭᐎ ᐊᐱᑕᒪᑫᐎᓂ ᔭᐦᐃᒃ ᐅᓐᒋ 

ᐁᐃᐊᐸᒣᑐᓐᒃ ᑕᔑᑫᐎᓂᒃ

8.2.	 ᑲᑭᓇ ᑕᔑᑫᐎᓇᓐ ᑲᑭᑕᑴᐗᒡ ᒋ ᐊᐱᑕᒪᑕᒧᐗᒡ ᐅᐦᐅᐌ ᐊᓄᑭᐎᓐ
•	 ᔭᐦᐃ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᔭᐦᐃᒃ ᑕᐅᓐᒋ ᑎᐸᐸᒋᑲᑌᒃ ᐊᓂᔑᓇᐯᐎ ᑕᔑᑫᐎᓂᒃ ᐅᑎᓀᑕᒧᐎᓂᐗ ᐁᑯ ᑲᔦ 

ᒋᑕᑯᓂᑲᑌᑭᓐ ᑕᔑᑫᐎᓂᒃ ᑲᑕᐗᒡ ᐅᑎᓀᑕᒧᐎᓂᐗ ᑲᔦ ᐊᐗᔑᒣ ᑫᐎᓂᐗ ᐅᑕᐱᑕᒪᑫᒃ ᐊᐗᔑᒣ ᒋ ᐊᓂᒧᑕᒧᐗᒡ ᑲᐃᔑ 
ᐸᑯᓭᑕᒧᐗᒡ ᐊᓐᑎ ᑫᑭᔑᓇᑕᒪᑌᒃ ᐊᑭ ᑲᔑ ᑕᔑᐎᑐᐗᒡ ᑫᔦᒪ ᑯᑕᑭᒃ. ᔭᐦᐃ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᑕᓇᑯᒋᑲᑌ ᐊᓂᓐ 
ᑲᔑᑭᒋᓀᑕᑯᒃ ᑫᐃᔑᒥᓄᓭᒃ ᑕᑯ ᑲᔦ ᑲᐃᔑᒪᒋᓭᒃ ᐃᓯᓭᐎᓇᓐ ᑭᔥᐱᓐ ᐊᓂ ᒪᒋ ᐊᓯᓂᑫᐎ ᐊᓄᑭᓇᓂᐗᒃ ᑭᐌᑎᓄᒃ ᐊᓂᔑᓇᐯᒃ 
ᑲᐎᑕᓄᑭᒪᑲᓀᐗᒡ ᑲᐅᓐᒋᐗᒡ.

•	 ᐎᑕᒪᑫᐎᓇᓐ ᔭᐦᐃᒃ ᐊᓂᔑᓇᐯᐎ ᑕᔑᑫᐎᓂᒃ ᒪᐗᒡ ᑭᒋᓀᑕᑯᓐ ᑲᑭᓇ ᑫᑯᓇᓐ ᑲᐅᔑᐱᐦᐃᑲᑌᒃ ᒋ ᐊᓂᔑᓇᐯᐎᐱᐦᐃᑲᑌ, ᒋ 
ᐊᓂᔑᓂᓂᐎᐱᑲᑌᒃ ᐁᑯ ᑲᔦ ᒋ ᒪᔥᑭᑯᐎᐱᐦᐃᑲᑌᒃ ᑲᑭᓇ ᑫᑯᓇᓐ ᑲᐎᐊᐸᑕᒃ ᒣᑾᒡ ᑭ ᐊᓄᑲᑌᒃ ᒥᓯᐌᑲᑭᒻ ᓇᓇᑐᑭᑫᒋᑫᐎᓐ 
ᑕᑯ ᑲᔦ ᒋ ᓂᓯᑐᑕᑯᒃ ᑲᔑ ᑾᔭᑯ ᓂᓯᑐᑕᑯᒃ ᐁᑯ ᑲᔦ ᒋᓇᑯᒃ ᐊᓂᓐ ᒣᑾᒡ ᑲᐃᑯ ᐊᓄᑲᑌᒃ ᐅᐦᐅᐌ ᓇᓇᑐᑭᑫᒋᑫᐎ ᐊᓄᑶᓐ 
ᒣᑾᒡ (ᑎᓄᑲᓐ, ᒋᓄᑕᑯᒃ, ᒋᒪᓯᓇᑌᓭᒃ, ᑲᔦᒪ ᒋᓂᐱᑌᐱᐦᐃᑲᑌᑭᓐ ᑲᑭᓇ ᐊᔕᔾ ᑲᑭ ᐃᑯ ᐃᓇᓄᑭᓇᓂᐗᒃ).

8.3.	 ᓴᑲᑭᐱᐦᐃᑫᐎᓐ ᐎᑐᑫᐎᓐ
•	 ᓴᑲᑭᐱᐦᐃᑫᐎᓐ ᐎᑐᑫᐎᓇᓐ ᔭᐦᐃᒃ ᑐᐅᓐᒋᓭ ᔭᐦᐊᒃ ᑲᔑ ᐊᓄᑭᐗᒡ ᒪᑕᐗ ᐁᑯ ᑲᔦ ᒪᔥᑭᑯᒃ ᐅᑭᒪᐎᓐ ᑕᑯ ᑭᒋ ᐅᑭᒪᐎᓐ 

ᑲᓇᑕ ᐃᓯᓭᐎᓐ ᐊᓄᑭᓇᑲᓇᒃ ᒋᐅᓐᒋ ᐅᓇᑕᐗᒡ ᑲᑭᓇ ᑫᑯᓇᓐ ᐱᒥᔭᐎᓐ, ᓴᑲᑭᐱᐦᐃᑫᐎᓇᓐ ᐁᑯ ᑲᔦ ᐅᓇᒋᑫᐎᓇᓐ ᒋᐅᓐᒋ 
ᐎᑐᑲᐗᑲᓀᐗᒡ ᑲᑭᓇ ᑲ ᐊᐱᑕᒪᑫᐗᒡ ᒣᑾᒡ ᐅᐦᐅᐌ ᐊᓄᑲᑕᒧᐗᒡ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ.

•	 ᔭᐦᐊᒃ ᐊᓄᑭᐎ ᐊᐱᑕᒪᑫᐎᓂᐗᒃ ᐅᑲ ᓇᓇᑕᐗᐸᒪᐗᒡ ᐊᐎᔭ ᑲᔑᓇᑲᒋᒡ ᒋᑲᒋᐌᐱᔥᑲᒃ ᒪᒪᐎᐱᐎᓇᓐ ᐊᐗᔑᒣ ᐌᐌᓂ ᒋ 
ᐊᓂ ᒥᓄᓭᒃ ᒪᒪᐎᐱᐎ ᐊᓄᑭᐎᓇᓐ ᐁᑯ ᑲᔦ ᓴᑲᑭᐱᐦᐃᑫᐎᓂᒃ ᒋᐅᓐᒋ ᐎᑐᑲᐗᒋᓐ ᐊᓄᑭᐎ ᐊᐱᑕᒪᑫᐎᓇᒃ ᒣᑾᒡ ᐅᐦᐅᐌ 
ᐊᓂ ᒪᒋ ᐊᓄᑭᓇᓂᐗᒃ.

8.4.	 ᑕᔑᑫᐎᓇᓐ ᐅᑭᒪᑲᓇᒃ ᑲᑭᑕᑴᐗᒡ ᐅᐦᐅᐌ ᐎᑕᓄᑭᒥᑐᐎᓐ ᑲᔦ ᑭᒋ ᐅᑭᒪᐎᓐ ᐅᓇᔑᐌᐎᓂ
•	 ᑕᔑᑫᐎᓇᓐ ᐅᑭᒪᑲᓇᒃ ᑲᑭᑕᑴᐗᒡ ᐅᐦᐅᐌ ᐎᑕᓄᑭᒥᑐᐎᓐ ᑲᔦ ᑭᒋ ᐅᑭᒪᐎᓐ ᐅᓇᔑᐌᐎᓂ ᐅᑲ ᐅᓇᑐᓇᐗ ᐊᐱ 

ᒋᑕᔑᑕᒧᐗᒡ ᑲᑭᔑ ᒥᑭᑫᐗᒡ ᐁᑯ ᑲᔦ ᐁᑯᓀᓐ ᑫᑐᒋᑲᑌᒃ ᐃᐦᐃᒪ ᑲᑭᔑ ᑭᑫᒋᑫᐗᒡ ᒥᓇ ᒪᒋᒡ ᑭ ᐸᑭᑎᓂᑲᑌᒃ ᐎᑕᒪᑫᐎ 
ᐯᐸᓐ.

•	 ᑭᒋ ᐅᑭᒪᐎᓐ ᐅᓇᔑᐌᐎᓂ ᑕᒥᑴ ᐅᔑᐱᐦᐃᑲᓐ ᒋᐎᑕᒃ ᐊᓂᓐ ᑲᑭᔑ ᒥᑭᑫᓇᓂᐗᒃ ᑕᑯ ᑲᔦ ᐁᑯᓀᓐ ᑫᑐᒋᑲᑌᑭᓐ ᐃᐦᐃᒪ 
ᑲᑭᔑ ᑭᑫᒋᑫᐗᒡ ᒥᓇ ᒪᒋᒡ ᑭ ᐸᑭᑎᓂᑲᑌᑭᓐ ᐎᑕᒪᑫᐎ ᐯᐸᓂᓂ, ᒥᑕᔥ ᐃᐦᐃᒪ ᑕ ᐊᑯᒋᑲᑌᒃ ᑭᒋ ᐅᑭᒪᐎᓐ ᐃᓯᓭᐎᓐᓐ 
ᑲᓇᑕ ᐅ ᐱᐗᐱᑯᒃ᙮

•	 ᒋᓇᑕᐗᐸᒋᑲᑌᒃ ᑭᑫᑕᒧᐎᓇᓐ ᐁᑯ ᑲᔦ ᒋᓇᑐᑕᒧᐗᒡ ᑕᔑᑫᐎᓂᒃ ᑲᐅᓐᒋᐗᒡ ᐅᑎᓀᑕᒧᐎᓂᐗ ᑲᔦ ᑯᑕᑭᔭᒃ ᑭᒋ ᐅᑭᒪᐎᓐ 
ᐊᓄᑭᓇᑲᓇᒃ, ᐊᓯᓂᑫᐎ ᐊᓄᑭᐎᓂᒃ, ᑯᑕᑭᔭᒃ ᐊᓂᔑᓇᐯ ᐎ ᐊᓄᑭᐎᓂᒃ ᑲᔦ ᑯᑕᑭᔭ ᒥᓯᐌ ᐊᓄᑭᐎᑲᑭᑯᒃ ᑕᑯ ᑲᔦ ᑯᑕᑭᔭᒃ 
ᒥᓯᐌ (ᐌᒥᒋᑯᔑᒃ ᑲᔦ ᐊᓂᔑᓇᐯᒃ) ᐅᐦᐅᐌ ᒋ ᑲᑴᒋᒪᑲᓀᐗᒡ ᒣᑾᒡ ᑲ ᐊᓄᑲᑌᒃ ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ.

•	 ᒋ ᑾᔭᑯ ᑐᒋᑲᑌᒃ, ᒣᑾᒡ ᐊᓂ ᒪᑕᓄᑲᑌᑭᓐ ᐁᑯ ᑲᔦ ᒋ ᑲᓇᐌᒋᑲᑌᑭᓐ ᐁᑲ ᒋᐎᓐᒋᑲᑌᒃ ᐊᓂᔑᓇᐯᐎ ᑭᑫᑕᒧᐎᓇᓐ ᐁᑯ 
ᐅᑭᑫᒋᑫᐎᓂᐗ, ᔭᐦᐃ ᑲᑭᒪᐎᑐᓂᑲᑌᑭᓐ ᑭᑫᒋᑫᐎᓇᓐ ᒣᑾᒡ ᐊᐸᒋᒋᑲᑌᒃ ᐅᐦᐅᐌ ᒪᑕᓄᑲᑌᒃ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ 
ᔭᐦᐃ ᑕᐸᑭᑎᓂᑲᑌ ᐊᓂᔑᓇᐯᐎ ᑕᔑᑫᐎᓂ, ᑯᑕᑭᔭᒃ ᐊᓂᔑᓇᐯᒃ ᐁᑯ ᑲᔦ ᒥᓯᐌ ᐊᐎᔭᒃ, ᔭᐦᐃ ᑕᑯ ᒥᓯᐌ ᐎᑕᒪᑫᐎᓂᒃ, 
ᐸᑭᑎᓂᑫᐎᓐ ᐁᑯ ᑲᔦ ᑫᔑ ᑫᔑᓇᑴᒋᑲᑌᒃ ᒣᑾᒡ ᐊᓂ ᒪᒋ ᐊᓄᑲᑌᒃ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ. ᔭᐦᐃ ᐱᐗᐱᑯᒃ ᑲᐎᔑ 
ᐊᑯᒋᑲᑌᒃ ᒣᑾᒡ ᑲᑭ ᐊᓄᑲᑌᑭᓐ ᑭᒋ ᐅᑭᒪᐎᓐ ᐊᓄᑭᓇᑲᓇᒃ ᐃᐦᐃᐌ ᐅᑲᓇᓇᑲᒋᑐᓇᐗ ᐊᓄᑭᐎᓂᓂ ᒋᐅᓐᒋ ᐌᒋᓭᒃ ᒋᓇᑯᒃ 
ᑭᑫᑕᒧᐎᓇᓐ ᑲᑭᒪᐎᑐᓂᑲᑌᑭᓐ ᑲᑭ ᒪᑕᓄᑲᑌᒃ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ.

9.	ᑲᑲᓇᐌᑕᒧᐗᒡ ᑭᑫᒋᑫᐎᓇᓐ ᐁᑯ ᑲᔦ ᑲᓴᓇᑭᓯᐗᒡ ᐎᑐᑫᐎᓂᐗᒃ
9.1.	 ᔭᐦᐊᒃ ᐊᓄᑭᐎ ᐊᐱᑕᒪᑫᐎᓂᐗᒃ ᑕᓇᑐᑭᐗᒃ ᑭᑫᑕᒧᐎᓇᓐ ᑕᑯ ᔦᒃ ᐅᑲᑲᑴᒋᒪᐗᒡ ᐊᓂᔑᓇᐯᒃ ᐊᓂᓐ ᐁᐃᔑᑭᑫᑕᒧᐗᒡ 

ᐅᐦᐅᐌ ᒣᑾᒡ ᑲᐊᓄᑲᑌᒃ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ. ᔭᐦᐊᒃ ᐊᓄᑭᐎ ᐊᐱᑕᒪᑫᐎᓇᒃ ᐅᑲᓇᑕᐗᐸᑕᓇᐗ ᑭᑫᑕᒧᐎᓇᓐ ᐁᑯ 
ᑲᐃᔑ ᑭᑫᒋᑫᐗᒡ ᐊᓂᔑᓇᐯᒃ ᑕᑯ ᑲᔦ ᐁᑯᓀᓐ ᒪᐗᒡ ᑲ ᑭᒋᓀᑕᑯᒃ ᒋᑭᑫᒋᑲᑌᒃ ᐁᑯ ᑲᔦ ᒋᐊᓐᑐ ᓇᓯᑾᑲᓀᐗᒡ ᑭᒋ ᐊᓂᔑᓇᐯᒃ 
ᒋᑲᑴᒋᒪᑲᓀᐗᒡ ᐊᓂᓐ ᐁᐃᓀᑕᒧᐗᒡ ᑕᑯ ᑲᔦ ᑯᑕᑭᔭᒃ ᑲᑭᒋᐎᓇᒧᐗᒡ ᑭᑫᑕᒧᐎᓇᓐ. ᐊᓂᔑᓇᐯᐎ ᐅᔥᑲᑎᓴᒃ, ᐃᑴᐗᒃ, ᓇᐯᒃ 
ᐁᑯ ᑲᔦ ᑕᔑᑫᐎᓂᓐ ᑲᐅᓐᒋ ᑎᐯᑕᑯᓯᐗᒡ ᑕᑕᑯᓂᑲᑌᓂ ᐅᑎᓀᑕᒧᐎᓂᐗ.

9.2.	 ᔭᐦᐊᒃ ᐊᓄᑭᐎ ᐊᐱᑕᒪᑫᐎᓂᐗᒃ ᐅᑲ ᐅᓇᑐᓇᐗ ᑲᑭᓇ ᐊᓂᔑᓇᐯᐎ ᑕᔑᑫᐎᓇᓐ ᐅᐦᐅᒪ ᑲᑭ ᑕᑴᐗᒡ ᐅᐦᐅᐌ ᑾᔭᒃ 
ᒋᐸᑭᑎᓇᑲᓀᐗᒡ ᑫᐎᓂᐗ ᒋᐸᑭᑎᓇᒧᐗᒡ ᐅ ᑭᑫᑕᒧᐎᓂᐗ, ᑭᑫᒋᑫᐎᓇᓐ ᑲᔦ ᑲᐃᓀᒋᑫᐗᒡ ᐅᐦᐅᐌ ᑲᑐᒋᑲᑌᒃ ᒥᓯᐌᑲᒥᒃ 
ᓇᓇᑐᑭᑫᒋᑫᐎᓐ, ᒋ ᑭᒋᓀᑕᒋᑲᑌᒃ ᑕᑯ ᒋ ᓂᓯᑕᐌᓂᑲᑌᒃ ᐁᐱᒋ ᑭᒋ ᓀᑕᒧᐗᒡ ᐊᑭ ᑲ ᐃᔑᐱᒪᑎᓯᐗᒡ, ᐁᑯ ᒋ ᐱᓂᑲᓂᑲᑌᒃ 
ᑲᔦ ᒋ ᑕᔑᒋᑲᑌᒃ ᓄᑐ ᐊᓂᔑᓇᐯᐎ ᑭᑫᑕᒧᐎᓇᓐ, ᑭᑫᒋᑫᐎᓇᓐ ᐁᑯ ᑲᔦ ᑲᐃᓀᑕᒧᐗᒡ ᒋ ᒪᒪᐎᓂᑲᑌᒃ ᒋᐅᓐᒋ ᒥᓄᓭᒃ 
ᐎᑕᓄᑭᒥᑐᐎᓐ. ᐊᐱ ᑫᑭᔑᒋᑲᑌ, ᑲ ᐃᔑᓇᑯᒃ (ᑎᓄᑲᓐ, ᐗᑲᐱᐎᓐ, ᒪᐗᒋᐦᐃᑐᐎᓇᓐ ᐁᑯ ᑲᔦ ᑯᑕᑭᔭᓐ ᑐᑕᒧᐎᓇᓐ 
ᑫᐅᓐᒋ ᑲᑴᑌᓇᓂᐗᒃ ᑭᑫᒋᑫᐎᓇᓐ) ᐁᑯ ᐊᓂᓐ ᑭᐃᔑᓇᑯᒃ ᑭᔑᒋᑲᑌᒃ ᐊᓄᑭᐎᓇᓐ ᑕᑯ ᑫᐃᔑᐱᐦᐃᑲᑌᒃ ᐯᐸᓐ ᒋ ᒥᓇᑲᓀᐗᒡ 
ᐊᓄᑭᐎ ᐊᐱᑕᒪᑫᐎᓂᐗᒃ ᒋ ᐊᑭᑕᒧᐗᒡ, ᒥᑕᔥ ᒪᒋᒡ ᑲᑭᓇ ᑫᑯᓇᓐ ᐊᓄᑭᐎ ᐊᐱᑕᒪᑫᐎᓇᓐ ᐅᑲ ᐅᓀᑕᓇᐗ ᐊᓂᓐ ᑫᔑ 
ᒪᒋᑲᐸᐎᓇᓂᐗᒃ, ᑭᒋ ᐊᓂᔑᓇᐯᒃ ᐅ ᑲᓯᑐᔥᑲᓇᐗ.

9.3.	 ᔭᐦᐊᒃ ᐊᓄᑭᐎ ᐊᐱᑕᒪᑫᐎᓇᒃ ᐅᑲ ᐅᓇᑐᓇᐗ ᑲᔦ ᐅᑲᓇᑕᐗᐸᑕᓇ ᑭᑫᑕᒧᐎᓇᓐ ᑲᔦ ᒋ ᓇᑕᐗᐸᒪᐗᒡ ᑲᓴᓇᑭᓯᐗᒡ 
ᒋ ᐎᑐᑲᑯᐗᒡ, ᑲᔦ ᑭᒋ ᐊᓂᔑᓇᐯᒃ, ᒣᑾᒡ ᐱᒥᑐᒋᑲᑌᒃ ᐅᐦᐅᐌ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᑐᑕᒧᐎᓇᓐ. ᑲᓴᑲᑭᓯᐎᐗᒡ ᑫ 
ᐎᑐᑲᒧᐗᒡ ᐅᐦᐅᐌ ᑲᐯᔑᑯᐗᒡ ᑲᔦᒪ ᑭᒋ ᐊᓄᑭᐎᑲᒥᑯᒃ, ᑭᒋ ᐅᑭᒪᐎᓐ ᐊᓄᑭᐎᑲᒥᑯᒃ ᐁᑯ ᑯᑕᑭᔭᓐ ᑭᒋ ᐊᓄᑭᐎᑲᒥᑯᒃ 
ᐁᑯ ᑲᔦ ᐊᓂᔑᓇᐯᒃ ᑕᑯ ᑭᑕᑭᓇ ᐸᐸᒥᓯᐎᓇᓐ, ᒪᔭᒃ ᐅᐦᐅᐌ ᑲᑭᑫᑕᒧᐗᒡ ᑐᑕᒧᐎᓇᓐ ᔭᐦᐃᒃ ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ 
ᐅᑲᓂᑲᓂᔥᑲᓇᐗ ᐊᓄᑭᐎ ᐊᐱᑕᒪᑫᐎᓇᓐ. ᑲ ᐯᔑᑯᒡ ᐊᐎᔭ ᑲᔦᒪ ᐸᐸᒥᓯᐎᓇᓐ ᑫᐎᓂᐗ ᑕᑕᑴᐗᒃ ᐎᑯᒋᑐᐗᒡ ᓴᓇᑭᓯᐎᓐ 
ᐎᑐᑫᐎᓐ ᐊᓄᑭᐎᓇᓐ. 

9.4.	 ᑲ ᓴᓇᑭᓯᐗᒡ ᐎᑐᑫᐎᓂᐗᒃ ᔭᐦᐊᒃ ᐊᓄᑭᐎ ᐊᐱᑕᒪᑫᐎᓇᒃ ᐅᑲ ᐅᓀᓂᒪᐗᒡ ᐊᐗᓀᓐ ᑭ ᐊᓄᑭᐦᐊᐗᒡ, ᑕᑯ ᑲᔦ ᒥᓯᐌ 
ᑕᐎᒋᑲᑌ ᐁ ᐸᑭᓭᒃ ᐁᓇᓇᑕᐗᐸᒪᓀᒡ ᑲᓴᓇᑭᓯᒡ ᐎᑐᑫᐎᓂᒃ ᐊᓄᑭᐎᓐ ᑭᒋ ᐅᑭᒪᐎᓂᒃ ᐅᐱᐗᐱᑯᒃ ᑌᔑ ᐊᑯᒋᑲᑌ ᐁᑯ ᑲᔦ 
ᐸᑲᓐ ᑌᔑᐸᐸᒪᓯᒋᒐᑌ, ᒥᑕᔥ ᐊᐎᔭᒃ ᐗᐸᑕᒪᒧᐗᒡ ᐅᐦᐅᐌ ᑲᑭ ᐊᑯᒋᑲᑌᒃ ᐅᑲ ᐸᑭᑎᓇᓇᐗ ᐅ ᑭᔥᐳᓀᐱᐦᐃᑲᓐ ᐁᑯᓀᓐ ᐁᐎ 
ᐅᓐᒋ ᐊᓄᑭᒡ, ᐅᑲᐎᑕᓐ ᐊᓂᓐ ᐁᐱᒋ ᓴᑲᑭᓯᒡ ᑲᔦᒪ ᑐᑯ ᑲᑭᐱ ᐃᓇᓄᑭᒡ ᐅᑕᓇᒃ.

9.5.	 ᐊᓂᓐ ᑫᐃᔑᓇᑯ ᑫᐃᓇᓄᑭᒡ ᑲᓴᓇᑭᓯᒡ ᐎᑐᑫᐎᓂ ᑕᐊᓂ ᐯᐸᑲᓂᓭ ᑫᐱᒋ ᓇᑕᐌᑕᑯᓭᒡ, ᐊᓄᑭᐎᓇᓐ ᑲᔦᒪ ᑕᓇᑕᐌᑕᑯᒃ 
ᑲᔑᓴᓇᑭᓯᒡ ᐅᑭᑫᑕᒧᐎᓇᓐ ᐁᑯ ᑲᔦ ᑕᐅᓐᒋ ᑲᑴᑌᐗᒡ ᐊᓄᑭᐎ ᐊᐱᑕᒪᑫᒃ ᑫᑯᓇᓐ ᒋ ᐊᓄᑲᑕᒃ ᒣᑾᒡ ᐅᐦᐅᒪ ᒥᓯᐌᑲᒥᒃ 
ᓇᓇᑐᑭᑫᒋᑫᐎᓐ ᐱᒥ ᐊᓄᑲᑌᒃ. ᔭᐦᐊᒃ ᐊᓄᑭᐎ ᐊᐱᑕᒪᑫᐎᓂᐗᒃ ᑕ ᑲᑴᑌᐗᒃ ᑲᓴᓇᑭᓯᒡ ᑫᔦᒪ ᑭᑫᑕᒧᐎᓇᓐ ᑲᑭᒋᐎᓇᒧᐗᓐ, 
ᑲᔑᓇᑕᐌᑕᑯᒃ, ᒋᐅᓐᒋ ᐎᑕᓄᑭᒥᑎᐗᒡ ᑲᔦ ᒋᒪᒪᐎᑐᓇᒧᐗᒡ ᑭᑫᒋᑫᐎᓇᓐ ᑲᔦ ᑲᑭᐱᔑ ᑭᑫᑕᒧᐗᒡ ᑫᑯᓇᓐ ᑕᑯ ᒋ ᐸᑭᑎᓇᒧᐗᒡ 
ᑲᑭᔑ ᒥᑭᑫᐗᒡ ᐁᑯ ᐊᓀᓐ ᑫᑐᒋᑲᑌᑭᓐ ᐊᓄᑶᐎᓇᓐ ᔭᐦᐊᒃ ᑕᔥ ᐅᑲᒥᓇᓐ ᐊᓄᑭᐎ ᐊᐱᑕᒪᑫᐎᓂᐗᒃ. ᑫᐃᓇᓄᑭᒡ ᑲᓴᓇᑭᓯᒡ 
ᐎᑐᑫᐎᓐ ᐊᓄᑭᓇᑲᓐ ᐅᐦᐅᐌ ᑌᐃᔑᓇᑯᓐ:
•	 ᒋ ᐎᑐᑲᐗᒋᓐ ᐊᓄᑭᐎ ᐊᐱᑕᒪᑫᐎᓂᐗᒃ ᒋ ᑲᑴ ᓂᓯᑕᐌᓇᒧᐗᒡ, ᒋ ᐗᐸᑕᐦᐊᑲᓀᐗᒡ, ᑲᔦ ᒋ ᓇᓇᑲᒋᑐᐗᒡ ᑫᑯᓇᓐ 

ᑲᔦ ᑕᑯ ᒋ ᐎᑕᒶᑲᓀᐗᒡ ᑭᑫᒋᑫᐎᓇᓐ ᐁᑯ ᑭᑫᑕᒧᐎᓇᓐ ᐅᐦᐅᐌ ᑲᐎᔑ ᒪᒋ ᐊᓄᑲᑌᒃ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ.
•	 ᒋ ᓂᓯᑕᐌᐎᓇᒃ ᑲᔦ ᒋ ᑲᓇᐗᐸᑕᒃ ᑲᑭᓇ ᑭᑫᒋᑫᐎᓇᓐ ᑕᑯ ᑭᑫᑕᒧᐎᓇᓐ ᐊᓐᑎ ᑲᐃᔑ ᒪᒋᓭᒃ ᐁᑯ ᒋ ᐸᑭᑎᓇᒃ 

ᑫᑭᑐᒋᑲᑌᒃ ᐊᐗᔑᒣ ᒋᐅᓐᒋ ᒥᓄᓭᒃ ᐊᓄᑭᐎᓇᓐ ᐅᐦᐅᒪ.
•	 ᒋ ᓂᓯᑕᐌᐎᓇᒃ, ᒋ ᒥᑴᒡ ᐁᑯ ᒋᐎᑐᑲᒃ ᒋ ᐊᐸᑕᑭᓐ ᐊᓂᔑᓇᐯᐎ ᑭᑫᑕᒧᐎᓇᓐ ᑕᑯ ᑲᔦ ᐌᒥᒋᑯᔑ ᓴᑲᑭᓯᐎᓇᓐ, 

ᐊᓄᑭᐎᓇᓐ, ᐃᓇᑎᓯᐎᓐ ᐁᑯ ᑲᔦ ᐅᓐᑕᑎᓯᐎᓐ ᑭᑫᒋᑫᐎᓇᓐ ᒋᐅᓐᒋ ᒪᒋ ᐊᓄᑲᑌᒃ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ.
•	 ᒋ ᐅᓇᑐᒡ ᒥᑭᑫᐎᓇᓐ ᐁᑯ ᒋ ᐸᑭᑎᓇᒃ ᑫᑯᓇᓐ ᑫᐃᔑᒥᓄᓭᒃ ᐊᓄᑭᐎᓇᓐ ᒋᐅᓐᒋ ᒪᒥᑎᓀᒋᑲᑌ ᐊᓄᑭᐎ ᐊᐱᑕᒪᑫᐎᓂᒃ 

ᒋᐅᔑᐱᐦᐊᒃ ᒋᓀᐱᑌᐱᐦᐃᑲᑌᒃ ᐯᐸᓂᒃ.

9.6.	 ᑲᐎᑕᑯᓇᑫᒡ ᑲᓴᓇᑭᓯᒡ ᐎᑐᑫᐎᓐ ᐊᓄᑭᓇᑲᓐ ᑲᐎᓂᓐ ᑕᑭᐸᑯᓭᓯᓐ ᐊᐎᔭᒃ ᑲᔑᐯᔑᑯᒡ ᑫᔦᒪ ᐸᐸᒥᓯᐎᓇᓐ ᒋᐅᓐᒋ ᑕᑴᐗᒡ 
ᐅᐦᐅᐌ ᑕᑯ ᑕᔑᑫᐎᓂᒃ ᒪᒪᐎᒋᑫᓇᓂᐗᒃ ᒣᑾᒡ ᐊᓄᑲᑌᒃ ᐅᐦᐅᐌ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ.

9.7.	 ᐊᐗᔑᒣ ᐅᐦᐅᐌ ᑲᓂᐱᑌᐱᐦᐃᑲᑌᒃ ᐊᓀᓐ ᒪᔭᒻ ᑫᐃᓇᓄᑭᒡ ᑲᓴᓇᑭᓯᒡ ᐎᑐᑫᐎᓐ ᐊᓄᑭᓇᑲᓐ, ᑭᒋ ᐅᑭᒪᐎᓐ ᐊᓄᑭᐎᓂᒃ 
ᐅᐦᐅᐌ ᐊᓄᑭᓇᑲᓐ ᑲᔦᒪ ᑲᓴᓇᑭᑕᑯᒃ ᑭᑫᒋᑫᐎᓇᓐ ᑲᔦᒪ ᑭᑫᑕᒧᐎᓇᓐ ᐅᐦᐅᐌ ᑲ ᐊᓄᑲᑌᒃ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ 
ᒋ ᓇᑕᐌᑕᑯᒃ ᐅᐦᐅᐌ ᑲᑭᓇ ᑭᑫᒋᑫᐎᓇᓐ ᑲᔦ ᑭᑫᑕᒧᐎᓇᓐ ᒋᒪᐎᑐᓂᑲᑌᒃ ᒋᒥᓇᑲᓀᐗᒡ ᐊᓄᑭᐎ ᐊᐱᑕᒪᑫᐎᓇᒃ ᑾᔭᒃ 
ᒋᓂᓯᑐᑕᒧᐗᒡ ᐁᑯ ᐎᐸᒡ ᒋᑭᔑᐱᐦᐃᑲᑌᒃ ᐯᐸᓇᓐ.

39



10.	 ᐊᓂᔑᓇᐯᒃ ᐁᑯ ᑲᔦ ᒥᓯᐌ ᑯᑕᑭᔭᒃ ᐊᐎᔭᒃ ᒋᑕᑴᐗᒡ:
10.1.	ᐊᓂᔑᓇᐯᐎ ᑕᔑᑫᐎᓇᓐ ᑕᑯ ᑭᒋ ᐅᑭᒪᐎᓐ ᑲᓇᑕ ᑲᒪᒪᐎ ᐊᓄᑲᑕᒧᐗᒡ ᐅᐦᐅᐌ ᐁᓂᓯᑕᐌᓇᒧᐗᒡ ᐁᐱᒋ ᑭᒋᓀᑕᑯᒃ 

ᒥᓯᐌ ᑲᔦ ᐊᓂᔑᓇᐯᒃ ᒋᑕᑴᐗᒡ ᐅᐦᐅᐌ ᓇᓇᑐᑭᑫᒋᑫᐎ ᑐᑕᒧᐎᓐ ᐁᑯ ᑲᔦ ᑫᐎᓂᐗ ᒋᐅᓐᒋ ᑕᑴᐗᒡ ᐅᐦᐅᐌ ᑲᒪᒋᑐᒋᑲᑌᒃ 
ᐁᑯ ᑲᔦ ᐊᐗᔑᒣ ᒋᐅᓐᒋ ᑭᑫᑕᒧᐗᒡ ᐊᓂᓐ ᑫᐎᓂᐗ ᑫᑭ ᐅᓐᒋ ᐊᐗᔑᒣ ᑕᑴᐗᒡ ᐅᐦᐅᐌ ᓇᓇᑐᑭᑫᒋᑫᐎ ᐊᓄᑭᐎᓂᒃ.

10.2.	ᐊᐗᔑᒣ ᒋᐅᓐᒋ ᑲᑭᓇ ᒋᑕᑯᓇᑲᓀᐗᒡ ᐊᓂᔑᓇᐯᒃ ᐁᑯ ᐸᐸᒥᓯᐎᓇᓐ, ᒥᓯᐌ ᑯᑕᑭᔭᒃ, ᑭᒋ ᐅᑭᒪᐎᓐ ᐊᓄᑭᐎᑲᒥᑯᒃ, 
ᐁᑯ ᑯᑕᑭᔭᓐ ᐸᐸᒥᓯᐎᓐ ᐊᓄᑭᐎᑲᒥᑯᒃ ᒋᐅᓐᒋ ᒥᓇᑲᓀᐗᒡ ᑫᐎᓂᐗ ᒋᑕᑴᐗᒡ ᐅᐦᐅᐌ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ 
ᐊᓄᑭᐎᓂᒃ, ᔭᐦᐊᒃ ᐊᓄᑭᐎ ᐊᐱᑕᒪᐎᓇᒃ ᐅᑲ ᐅᓇᑐᓇᐗ ᑕᑴᐎᓐ ᑐᑕᒧᐎᓇᓐ. ᐅᐦᐅᐌ ᐊᓄᑭᐎ ᑐᑕᒧᐎᓐ ᑾᔭᒃ 
ᑲᑭᓇ ᐊᐎᔭᒃ ᒋᑭᑫᑕᒧᐗᒡ ᐊᓂᓐ ᑫᐃᔑᓇᑯᒃ ᐅᐦᐅᐌ ᐊᓄᑭᐎ ᑐᑕᒧᐎᓇᓐ ᔭᐦᐃᒃ ᑲᔦ ᒋᑐᒋᑲᑌᒃ ᑲᑭᓇ ᐊᐎᔭᒃ ᑫᑭᐅᓐᒋ 
ᑕᑴᐗᒡ ᒋᐅᓐᒋ ᐸᑭᑎᓇᒧᐗᒡ ᐅᑎᓀᑕᒧᐎᓂᐗ ᐅᐦᐅᐌ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᐊᓄᑭᐎᓂᒃ. 

10.3.	ᔭᐦᐃ ᑕᑴᐎᓐ ᑐᑕᒧᐎᓇᓐ ᔭᐦᐃ ᑕᑕᑯᓂᑲᑌ ᐅᓇᑯᓂᑫᐎᓀᓴᓐ ᑫᐱᒥᓂᔐᐦᐃᑲᑌᑭᓐ ᐎ ᐊᓄᑲᑌᒃ ᐁᑲ ᑫᑭᐎᓐᒋᑲᑌᒃ 
ᑭᑫᒋᑫᐎᓇᓐ, ᒋᐎᑕᒪᒋᓐ ᑲᓴᓇᑭᓯᒡ ᐎᑐᑫᐎᓂ, ᐁᑯ ᑲᔦ ᐊᐗᔑᒣ ᒋᐅᓐᒋ ᐅᔑᑐᒡ ᑕᑯ ᒋᐎᓐᑕᒃ ᑲᔦ ᑾᔭᒃ ᒋ ᐃᔑᓇᑯᒃ 
ᐃᐦᐃᐌ ᐎᓐᑕᒪᑫᐎᓇᓐ ᐃᐦᐃᒪ ᑲᔑᑕᐗᒡ ᐊᓂᔑᓇᐯᒃ ᑫᔦ ᑕᔑᑫᐎᓂᒃ ᑕᑯ ᒥᓯᐌ ᑲᑭᓇ ᐊᐎᔭᒃ ᐊᓂᓐ ᐊᔕᔾ ᐁᔑᓇᑯᒃ 
ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᐊᓄᑭᓇᓐ.

10.4.	ᑭ ᐃᔥᑾ ᑭᔑᐱᐦᐃᑲᑌᒃ, ᐅᐦᐅᐌ ᑕᑴᐎᓐ ᑐᑕᒧᐎᓐ ᑕ ᐊᑯᒋᑲᑌ ᐱᐗᐱᑯᒃ ᐁᑯ ᑲᔦ ᑕᐸᐸᒪᓯᒋᑲᑌ ᑲᑭᓇ ᐊᓂᔑᓇᐯᐎ 
ᑕᔑᑫᐎᓇᓐ ᑕᑴᐗᒡ, ᐁᑯ ᑲᔦ ᐅᑲᓂ ᓇᑴᐱᐦᐊᓇᐗ ᐊᓄᑭᐎ ᐊᐱᑕᒪᑫᐎᓂᐗᒃ, ᒋᐅᓐᒋ ᑭᑫᑕᒧᐗᒡ ᑲᑭᓇ ᑲᑭᑕᑴᐗᒡ 
ᐅᐦᐅᐌ ᐊᓄᑭᐎᓐ ᑕᑯ ᒋᐅᓐᒋ ᑭᑫᑕᒧᐗᒡ ᐁᑯᓀᓐ ᒥᓇ ᑫᓂ ᐊᓄᑲᑌᑭᓐ.

10.5.	ᑎᐸᒋᒧᐎᓐ ᐯᐸᓐ ᑕ ᐊᑯᒋᑲᑌ ᐱᐗᐱᑯᒃ ᐁᑯ ᑕ ᐌᒥᒋᑯᔑᐎᐱᐦᐃᑲᑌ ᑲᔦ ᑲᔦ ᑕᒪᔥᑭᑯ, ᐊᓂᔑᓇᐯ ᐁᑯ 
ᐊᓂᔑᓂᓂᐎᐱᐦᐃᑲᑌᐗᓐ.

*ᐊᑄᑲᓐ ᐁᑯ ᒥᑾᓐ ᒪᓯᓂᐱᐦᐃᑲᓐ ᔭᐦᐊ 
ᐁᕆ ᐸᐸ, ᒥᓯᐌᑲᒥᒃ ᓇᓇᑐᑭᑫᒋᑫᐎᓐ 
ᐊᓄᑭᐎ ᐊᐱᑕᒪᑫᐎᓂ ᔭᐦᐃᒃ ᐅᓐᒋ 

ᐃᐊᐸᒣᑐᓐᒃ ᑕᔑᑫᐎᓂᒃ

11.	 ᐅᓇᒋᑫᐎᓇᓐ 
ᔭᐦᐊᒃ ᐊᓄᑭᐎ ᐊᐱᑕᒪᑫᐎᓇᒃ ᐅᑲ ᐎᑕᓇᐗ ᑲᑭᓇ ᑲᑭᒪᐎᑐᓇᒧᐗᒡ 
ᑭᑫᒋᑫᐎᓇᓐ ᑲᐃᔑᓇᑯᒃ ᓄᑯᒻ ᔭᐦᐃᒃ ᐱᐗᐱᑯᒃ ᑕᔑ ᐊᑯᒋᑲᑌ.

ᒣᑾᒡ 12 ᑭᓯᔅ ᑭ ᐃᔥᑾ ᑭᔑᐱᐦᐃᑲᑌᒃ ᐊᓄᑭᐎ ᑭᑭᓇᐗᑕᑕᒪᑫᐎ 
ᐯᐸᓐ.

ᔭᐦᐊᒃ ᐊᓄᑭᐎ ᐊᐱᑕᒪᑫᐎᓇᒃ ᐅᑲ ᐅᔑᑐᓇᐗ ᐊᓄᑭᐎ ᑐᑕᒧᐎᓇᓐ 
ᒥᐦᐃᐌ ᑲᐱᒥᓂᔐᐦᐃᑲᑌ ᐅᐦᐅᐌ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᑐᒋᑲᑌᒃ, ᑕᑯ 
ᐅᓇᑯᓀᑫᐎᓀᓴᓐ ᑐᑕᒧᐎᓇᓐ, ᑎᐸᐦᐃᑲᓐ, ᒪᒪᐗᐱᐎᓐ ᐅᓇᒋᑫᐎᓇᓐ ᐁᑯ 
ᑲᔦ ᒋᒪᐎᑐᓂᑲᑌᑭᓐ ᑭᑫᑐᒧᐎᓇᓐ.

ᒥᑾᒡ 2 ᑭᓯᔅ ᐃᓯᓭᒃ ᑭ ᐃᔥᑾ ᑭᔑᐱᐦᐃᑲᑌᒃ ᐊᓄᑭᐎ 
ᑭᑭᓇᐗᑕᑕᒪᑫᐎ ᐯᐸᓐ.

ᑭ ᐃᔥᑾ ᑭᔑᐱᐦᐃᑲᑌᒃ ᒥᓯᐌᑲᒥᒃ ᓇᓇᑐᑭᑫᒋᑫᐎ ᐯᐸᓐ, ᔭᐦᐊᒃ ᐊᓄᑭᐎ 
ᐊᐱᑕᒪᑫᐎᓂᐗᒃ ᐅᑲ ᐸᑭᑎᓇᓇᐗ ᐎᑕᒪᑫᐎ ᐯᐸᓇᓐ ᐅᑕᔑᑫᐎᓂᐗ 
ᐅᑭᒪᑲᓂᒃ ᑲᔦ ᑭᒋ ᐅᑭᒪᐎᓐ ᐅᓇᔑᐌᐎᓂᒃ.

ᐊᓂ ᓂᓱᒥᑎᓇᐎ ᑭᓯᔅ ᐃᓯᓭᒃ ᔭᐦᐃ ᐊᔕᔾ ᑭ ᑭᔑᐱᐦᐃᑲᑌᒃ 
ᐊᓄᑭᐎ ᑭᑭᓇᐗᑕᑕᒪᑫᐎ ᐯᐸᓐ.

11.1.	ᐊᓄᑭᐎ ᐊᐱᑕᒪᑫᐎᓂᐗᒃ ᐅᑲᑭᔑᑐᓇᐗ ᑲᑭᐅᓐᒋ ᐅᓇᐱᐦᐊᑲᓀᐗᒡ ᐁᑯ ᐅᑲ ᐸᑭᑎᓇᓇᐗ ᒪᒋᒡ ᐎᑕᒪᑫᐎ ᐯᐸᓐ ᐅᑐ ᐅᑭᒪᓇᓂᒃ 
ᐅᑕᔑᑫᐎᓂᒃ ᑲᑭᓇ ᑲᑴᑕᑴᐗᒡ ᑕᑯ ᑭᒋ ᐅᑭᒪᐎᓐ ᑲᓇᑕ ᐅᓇᔑᐌᐎᓂ ᒣᐗᒡ ᐱᒋ ᓂᓯᒥᑎᓇᐎ ᑭᓯᔅ ᑭ ᐃᓯᓭᒃ ᑭ ᑭᔑᐱᐦᐃᑲᑌᒃ ᐊᓄᑭᐎ 
ᑭᑭᓇᐗᑕᑕᒪᑫᐎ ᐯᐸᓐ.

11.2.	ᑭᑫᒋᑫᐎᓇᓐ ᑲᑭᒪᐎᑐᓂᑲᑌᑭᓐ ᐅᐦᐅᐌ ᑲᑭ ᐅᔑᐱᐦᐃᑲᑌ 6(a) ᒋᑐᒋᑲᑌᒃ ᒥᓯᐌ ᑕᐸᑭᑎᓂᑲᑌ, ᑕᑯ ᑲᔦ ᑕᑭᒋᐎᓂᑲᑌ ᓇᓂᑕ ᐁᑲ 
ᑫᑭᐎᓐᒋᑲᑌᑭᓐ ᐊᓂᔑᓇᐯᐎ ᑭᑫᑕᒧᐎᓇᓐ ᑕᑯ ᐅ ᑭᑫᒋᑫᐎᓇᓐ, ᐊᐱ ᑫᔑᒥᓄᓭᒃ ᑕᑯ ᑲᔦ ᑕᓂ ᒥᓄ ᐱᐦᐃᑲᑌ ᐊᓂ ᐊᐱᒋ ᐊᓐᒋᓭᑭᓐ 
ᐊᓄᑭᐎᓇᓐ ᐃᐦᐃᒪ ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ.

11.3.	ᓂᑕᒻ ᑲᑭᐅᔑᐱᐦᐃᑲᑌᒃ ᐊᓄᑭᐎ ᐅᓇᒋᑫᐎ ᐯᐸᓐ ᑕ ᐅᔑᐱᐦᐃᑲᑌ ᐁᑯ ᑕ ᐊᑯᒋᑲᑌ ᑭᒋ ᐅᑭᒪᐎᓐ ᐅ ᐱᐗᐱᑯᒃ ᐱᒋ ᑯᑡᓯᒥᑎᓇ ᑭᔑᑲᒃ 
ᐅᐦᐅᐌ ᐊᓄᑭᐎ ᑭᑭᓇᐗᑕᑕᒪᑫᐎ ᐯᐸᓐ ᑭᔑᐱᐦᐃᑲᑌᒃ.

11.4.	ᓂᑕᒻ ᑲᑭᐸᑭᑎᓂᑲᑌᒃ ᐎᑕᒪᑫᐎ ᐯᐸᓐ ᑲᑭ ᐎᓐᒋᑲᑌᒃ ᑲᑭᓇ ᑫᑯᓇᓐ ᑲᑭᒥᑭᑲᑌᑭᓐ ᐅᐦᐅᒪ (i) ᑕᔑᑫᐎᓂᒃ ᐁᑯ ᒥᓯᐌ ᑲᐃᔑᓇᑯᒃ ᐁᑯ 
ᑲᔦ ᑲᔑ ᓂᑲᓀᒋᑲᑌᑭᓐ ᑫᑯᓇᓐ (ii) ᒋᐅᓀᒋᑲᑌᑭᓐ ᐊᓂᓐ ᑭᔥᐱᓐ ᑲᓂᐃᔑᐌᐸᒃ, ᐁᑯ (iii) ᑭᑫᑕᒧᐎᓇᓐ ᐁᑲ ᑲᔑᑭᑫᒋᑲᑌᑭᓐ ᐁᑯ ᒣᑾᒡ ᐁᑲ 
ᒪᔑ ᑲᓂᓯᑐᑕᒧᐗᒡ ᐅᐦᐅᐌ ᑲᑐᒋᑲᑌᒃ ᐎᑕᒪᑫᐎᐱᐦᐃᑲᓐ ᑕᐃᔑ ᐸᑭᑎᓂᑲᑌᐗᓐ ᑲᑭᓇ ᐅᑭᒪᑲᓇᒃ ᑲᑭᑕᑴᐗᒡ ᐁᑯ ᑲᔦ ᑭᒋ ᐅᑭᒪᐎᓐ 
ᐅᓇᔑᐌᐎᓂ ᐱᒋ ᒥᑕᔑ ᓂᔑᓐ ᑭᓯᓱᒃ ᐃᓯᓭᒃ ᐅᐦᐅᐌ ᐊᓄᑭᐎ ᑭᑭᓇᐗᑕᑕᒪᑫᐎ ᐯᐸᓐ ᑭ ᑭᔑᐱᐦᐃᑲᑌᒃ.

12.	 ᐎᑕᒪᑫᐎᓇᓐ
12.1.	ᒪᒋᒡ ᐎᑕᒪᑫᐎ ᐯᐸᓐ ᑕᓂᐱᑌᐱᐦᐃᑲᑌ ᐊᓂᓐ ᒪᔭᒻ ᑫᐃᓇᓄᑭᓇᐗᒃ ᒪᒋᓭᒃ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ, ᑕᐎᓐᒋᑲᑌ ᑲᑭ 

ᑲᒥᒪᐎᑐᓂᑲᑌᑭᓐ ᑭᑫᒋᑫᐎᓇᓐ ᒥᓯᐌ ᐁᑯ ᑲᔦ ᑕᔑᑫᐎᓇᓐ ᑲᑭᔑ ᒪᒪᐎᒋᑫᐎᓂᐗ ᑕᑯ ᑲᑭᔑ ᓇᑐᒋᑲᑌᑭᓐ ᐃᓀᑕᒧᐎᓇᓐ, ᐁᑯ 
ᑲᔦ ᑲᑭᔑ ᑭᑫᒋᑲᑌᒃ ᑫᐃᓯᓭᒃ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᒥᐦᐅᐌ ᑲᑭᐱ ᑕᔑᒋᑲᑌᒃ ᐸᑴᐱᐦᐃᑲᓐ 6, ᒥᑲᔦ ᐃᐦᐃᒪ ᐁᑭᑕᑯᐱᑭᑲᑌᒃ 
ᑕᑯᐱᐦᐃᑲᓂᒃ 2.

12.2.	ᒪᒋᒡ ᐎᑕᒪᑫᐎ ᐯᐸᓐ ᑕ ᐊᓄᑯᓄᑕᒪᑫᐎᐱᐦᐃᑲᑌ ᒪᔥᑭᑯᒧᐎᓂᓐ, ᐊᓂᔑᓇᐯᒧᐎᓂᒃ, ᐁᑯ ᑲᔦ ᐊᓂᔑᓂᓂᒧᐎᓂᒃ ᐁᑯ ᑲᔦ 
ᒪᓯᓀᐦᐃᑲᓀᓴᓐ ᑐᐃᔑᒋᑲᑌ ᔭᐦᐊᒃ ᐊᓄᑭᐎ ᐊᐱᑕᒪᑫᐎᓂᐗᒃ ᑕᒥᑴᐗᒃ ᐅᑕᔑᑫᐎᓂᐗ.

12.3.	ᑭᒋ ᐅᑭᒪᐎᓐ ᐃᓯᓭᐎᓐ ᐊᓄᑭᐎᓐ ᑲᓇᑕ ᐅᑲᐸᑭᑎᓇᓇᐗ ᒪᒋᒡ ᐎᑕᒪᑫᐎ ᐯᐸᓐ ᒋ ᐎᑕᒶᑲᓀᐗᒡ ᑲᑭᓇ ᒥᓯᐌ ᐊᐎᔭᒃ ᐁᑯ 
ᒋᐅᓐᒋ ᐎᑕᒶᑲᓀᐗᒡ ᐊᔕᔾ ᐎᑕᒪᑫᐎ ᐯᐸᓐ ᐁᑭ ᐊᑯᒋᑲᑌᒃ ᐅ ᐱᐗᐱᑯᒃ ᒣᐦᐃᐌ ᑲᔑᓂᔓ ᐌᒥᒋᑯᔑᒧᐗᒡ.

12.4.	ᒪᒋᒡ ᐎᑕᒪᑫᐎ ᐯᐸᓐ ᑭ ᒪᒪᐎ ᐅᔑᐱᐦᐃᑲᑌ ᔭᐦᐊᒃ ᑕᔑᑫᐎᓇᓐ ᑲᑭ ᑕᑴᐗᒡ ᐊᓄᑭᐎ ᐊᐱᑕᒪᑫᐎᓇᒃ ᑲᔦ ᑭᒋ ᐅᑭᒪᐎᓐ 
ᐊᓄᑭᑕᒪᑫᐎᓇᒃ ᐁᑯ ᑲᔦ ᐸᑴᐱᐦᐃᑲᓂᓐ ᑭᒋ ᐅᑭᒪᐎᓐ ᑲᓇᑕ ᑕᑯ ᐊᓂᔑᓇᐯᐎ ᑕᔑᑫᐎᓇᓐ ᐅᑎᓀᒋᑫᐎᓂᐗ ᑕᐅᔑᐱᐦᐃᑲᑌ 
ᑲᔦ ᒣᑾᒡ ᓄᑯᒻ ᑲᐃᔑᓇᑯᒃ ᑲᐎᑕᔑ ᓇᓇᑐᑭᑫᒋᑲᑌᒃ ᐊᑭ ᐁᑯ ᒋ ᑲᑴ ᓂᓯᑕᐌᓂᑲᑌᒃ ᑕᔑᑫᐎᓇᓐ ᑲᔑᐸᑯᓯᒋᑫᐗᒡ ᑲᔦ ᑲᔑ ᑭᒋ 
ᓀᑕᒧᐗᒡ ᐊᑭ ᒋᓇᑕᒪᑌᒃ ᒋᒥᓄᓭᒃ ᐊᓯᓂᑫᐎ ᐊᓄᑭᐎᐊᓇᓐ. 

12.5.	ᑲᑭᓇ ᑲᑭᑕᑴᐗᒡ ᐊᓂᔑᓇᐯᐎ ᑕᔑᑫᐎᓇᓐ, ᑲᑭᐅᓇᐱᐦᐊᐗᒡ ᐊᓄᑭᐎ ᐊᐱᑕᒪᑫᐎᓇᒃ ᐅᑲ ᐎᑐᑲᑕᓇᐗ, ᓴᑲᑭᐱᐦᐃᑫᐎᓇᓐ 
ᐁᑯ ᑲᔦ ᓴᑲᑭᓯᐎᓐ ᐎᑐᑫᐎᓇᓐ ᑫ ᐅᓀᑕᒧᐗᒡ, ᐅᑲ ᐅᔑᐱᐦᐊᓇᐗ ᐯᐸᓂᒃ ᐅᑕᔑᑫᐎᓂᒃ/ᑲᔑ ᑕᔑᐎᑐᐗᒡ ᐊᑭᒃ, ᑕᑯ ᑲᔦ 
ᒋᒪᐎᑐᓂᑲᑌᒃ ᑭᑫᒋᑫᐎᓇᓐ ᑲᔦ ᒋᒪᒋ ᐊᐗᔑᒣ ᓇᓇᑐᑭᑫᒋᑲᑌᑭᓐ ᑫᑯᓇᓐ. 

12.6.	ᐊᓄᑭᐎ ᐊᐱᑕᒪᑫᐎᓂᐗᒃ ᐎᓇᐗ ᐅᑲ ᓇᓇᑲᒋᑐᓇᐗ ᑲᐃᔑᐱᐦᐃᑲᑌᒃ ᐁᑯ ᑲᔦ ᒋ ᓴᑲᑭᐱᐦᐊᒧᐗᒡ ᒪᒋᒡ ᐎᐸᑭᑎᓂᑲᑌᒃ 
ᐎᑕᒪᑫᐎᐱᐦᐃᑲᓐ. 

12.7.	ᔭᐦᐃ ᑭᑫᒋᑫᐎᓇᓐ ᐁᑯ ᑲᔦ ᓇᓇᑐᑭᑫᒋᑫᐎᓐ ᐅᐦᐅᒪ ᐯᐸᓂᒃ ᑫᐃᔑᐱᐦᐃᑲᑌᒃ ᒋᐅᓐᒋ ᑾᔭᑯ ᑭᑫᒋᑲᑌᑭᓐ ᒥᓇ ᐎᐸᑭᑎᓂᑲᑌᒃ 
ᒪᒋᒡ ᐎᑕᒪᑫᐎ ᐯᐸᓐ ᒋᐊᐗᔑᒣ ᓇᓇᑐᑭᑫᒋᑲᑌᒃ ᐊᓂᓐ ᑫᐃᔑ ᒥᓄᓭᒃ ᑲᔦ ᑲᔑᒪᒋᓭᒃ ᒣᑾᒡ ᓄᑯᒻ ᑲᔦ ᓂᑲᓂᓐ ᐊᓂ ᒪᒋ ᐊᓯᓂᑫᐎ 
ᐊᓄᑭᓇᓂᐗᒃ ᐃᐦᐃᒪ ᑭᐌᑎᓄᒃ ᐊᑭ, ᑲᔦ ᐎᒪᒋ ᐅᔑᑐᐗᒡ ᑫᑯᓇᓐ ᑕᑯ ᑭᔥᐱᓐ ᐊᓂ ᐅᓐᒋ ᐃᔥᐱᓭᒃ ᐃᓯᓭᐎᓇᓐ ᐃᐦᐃᒪ ᐊᑭᓐ 
ᑲᐎᑕᔑ ᐅᔑᒋᑫᐗᒡ, ᐁᑯ ᑲᔦ ᑕᐅᔑᐱᐦᐃᑲᑌᐗᒡ ᑲᑭᐸᑭᑎᓀᑲᑌᑭᓐ ᐃᓀᑕᒧᐎᓇᓐ ᒥᓇ ᒪᒋᒡ ᑭ ᐸᑭᑎᓂᑲᑌᒃ ᐎᑕᒪᑫᐎ ᐯᐸᓐ. 

12.8.	ᑭ ᐃᔥᑾ ᐸᑭᑎᓂᑲᑌᒃ ᐎᑕᒪᑫᐎ ᐯᐸᓐ, ᑲᑭᓇ ᑲᑭ ᑕᑴᐗᒡ ᐊᓂᔑᓇᐯᐎ ᑕᔑᑫᐎᓇᓐ ᐁᑯ ᑲᔦ ᑭᒋ ᐅᑭᒪᐎᓐ ᑲᓇᑕ ᑕᐗᔥ 
ᑕᐎᑕᓄᑭᑐᐗᒃ ᒋᓇᑕᐗᐸᑕᒧᐗᓐ ᐊᓂᓐ ᑫᐃᔑᓇᑯᒃ ᑴ ᑲᑴᐎᒋᑲᑌ ᐁᑯᑲᔦ ᒋᒪᒋ ᐊᓄᑲᑌᑭᓐ ᑲᑭᔑ ᒥᑭᑫᐗᒡ ᐁᑯᑕᔥ ᐊᓂᓐ 
ᑫᑐᒋᑲᑌᑭᓐ ᑲᑭᔑ ᐎᑕᒶᑲᓀᐗᒡ ᑫᐃᔑ ᒪᑕᓄᑲᑕᒧᐗᒡ ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ.

13.	 ᒪᒪᐎ ᐎᑕᓄᑭᒥᑎᓇᓂᐗᒃ 
13.1.	ᔭᐦᐊᒃ ᐊᓄᑭᐎ ᐊᐱᑕᒪᑫᐎᓂᐗᒃ ᑕᐎᑕᓄᑭᒥᑐᐗ ᑲᔦ ᒋᑾᔭᑯ ᐱᒥᓂᔕᐦᐊᒧᐗᒡ ᐅᓇᑯᓂᑫᐎᓀᓴᓐ ᑲᑭ ᐅᓇᑐᐗᒡ (ᐅᐦᐅᒪ 

ᐃᔑᐅᔑᐱᐦᐃᑲᑌ ᐸᑭᓂᑲᓂᒃ 6-7) ᒋᑄ ᒪᒥᑎᓀᑕᒧᐗᒡ ᑲᔦ ᓇᑴᑕᒧᐗᒡ ᑫᑯᓇᓐ: 
•	 ᑫᑯᓇᓐ ᒥᓯᐌ ᑲᑭᐱᑭᑎᓂᓇᑌᑭᓐ, ᑕᑯ ᑲᔦ ᑲᑴᑌᐎᓇᓐ ᑫᔦᒪ ᑲᑴᑕᒧᐎᓇᓐ, ᑲᑭᑌᐱᓇᒧᐗᒡ ᑭᒋ ᐅᑭᒪ 

ᐅᓇᔑᐌᐎᓂᒃ ᐅᑕᓄᑭᐎᓂᒃ ᑫᔦᒪ ᑕᔥ ᐅᑭᒪᑲᓇᒃ ᐅᑕᓄᑭᐎᓂᐗ ᑲᔦ ᑕᔥ ᐅᑕᓄᑭᐎᑲᒥᑯᒃ, ᐅ ᐸᐸᒥᓯᐎᓂᐗ, 
ᐅᓇᔑᐌᐎᓂᒃ ᑲᔦ ᑭᒋ ᐸᐸᒥᓯᐎᑲᒥᑯᒃ ᒣᑾᒡ ᐁᑯ ᐅᐦᐅᐌ ᑲᑭ ᒪᒋ ᐊᓄᑲᑌᒃ ᒥᓯᐌᑲᒥᒃ ᓇᓇᑐᑭᑫᑕᒧᐎᓐ; ᐁᑯ

•	 ᑲᑭᓇ ᑲᑴᑌᐎᓇᓐ ᐊᐗᔑᒣ ᐎ ᑾᔭᑯ ᑭᑫᑕᒧᐗᒡ ᔭᐦᐃ ᐊᓄᑭᐎ ᑭᑭᓇᐗᑕᑕᒪᑫᐎ ᐯᐸᓐ ᑫᒪ ᑫᑯᓐ ᑯᑕᑭᔭᓐ ᑲᑭ 
ᐊᓄᑲᑌᑭᓐ, ᑕᑯ ᑲᑭ ᐎᓐᒋᑲᑌᒃ ᐊᓂᓐ ᐊᔕᔾ ᐁᔑᓇᑯᒃ ᐊᓄᑭᐎᓇᓐ ᔭᐦᐊᒃ ᐊᓄᑭᐎ ᐊᐱᑕᒪᑫᐎᓇ ᐅᑲ ᓇᑴᑕᓇᐗ.

13.2.	ᐸᑲᓐ ᑯᑕᑭᔭᒃ ᑲᐅᓐᒋᐗᒡ ᐎᑲᑴᑌᐗᒡ ᒋ ᑕᑴᐗᒡ ᐅᐦᐅᐌ ᐊᓄᑭᐎ ᑭᑭᓇᐗᑕᑕᒪᑫᐎ ᐯᐸᓐ ᐱᓇᒪ ᑕᐱ ᐅᔑᐱᐦᐃᑫᐗ 
ᐅᑲᑴᑌᐎᓂᐗ ᒋᐅᔑᐱᐦᐊᒶᒋᓐ ᐅᑭᒪᑲᓇᒃ ᐁᑯ ᑲᔦ ᑭᒋ ᐅᑭᒪ ᐅᓇᔑᐌᐎᓂ ᐱᓇᒪ ᐌᐌᓂ ᒋᓇᓇᑲᒋᒋᑲᑌᒃ ᐅ 
ᑲᑴᑌᐎᓂᐗ.

14.	 ᑲ ᐃᓇᑭᑌᒃ
14.1.	ᑭᒋ ᐅᑭᒪᐎᓐ ᐃᓯᓭᐎᓐ ᑲᓇᑕ ᐅᑲᐸᑭᑎᓇᓐ ᔓᓂᔭ ᒋᐅᓐᒋ ᐎᑐᑲᒃ ᐅᐦᐅᐌ ᐊᓄᑭᐎᓇᓐ ᒋᐅᓐᒋ ᐊᐗᔑᒣ ᒥᓄᓭᐗᒡ 

ᑲᐎᑕᓄᑭᒪᒋᓐ ᐊᓂᔑᓇᐯᐎ ᑕᔑᑫᐎᓇᓐ ᑲᑭ ᑕᑴᐗᒡ ᐅᐦᐅᒪ ᑲᓂ ᒪᑕᓄᑲᑌᒃ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ, ᐁᑯ ᒥᐦᐅᐌ ᑲᑭ 
ᑲᐃᔑᐱᐦᐃᑲᑌᒃ ᐊᓄᑭᐎ ᑭᑭᓇᐗᑕᑕᒪᑫᐎ ᐯᐸᓂᒃ, ᑕᑯ ᑲᔦᒃ ᐊᓄᑭᐎᓇᓐ ᑲᔑᐅᔑᐱᐦᐊᑲᑌᒃ ᐸᓇᑫᐱᐦᐃᑲᓂᒃ 12.5 ᐁᑯ ᑲᔦ 
ᑲᑭᑕᑯᓂᑲᑌᒃ ᑯᑕᒃ ᐯᐸᓐ 2.

14.2.	ᔓᓂᔭᐎ ᐸᑭᑎᓂᑫᐎᓇᓐ ᐅᑲᐅᓇᓴᐗᓐ ᑭᒋ ᐅᑭᒪᐎᓐ ᐃᓯᓭᐎᓐ ᑲᓇᑕ ᒋᐅᓐᒋ ᐊᐗᔑᒣ ᐎᑐᑲᐗᒋᓐ ᐊᓂᔑᓇᐯᒃ 
ᑲᑕᑴᐗᒡ ᐁᑯ ᑲᔦ ᑭᒋ ᐸᐸᒥᓯᐎᓇᓐ, ᑯᑕᑭᔭᓐ ᐊᓄᑭᐎᑲᒥᑯᒃ ᐸᐸᒥᓯᐎᓇᓐ ᑲᔦ ᒥᓯᐌ ᑯᑕᑭᔭᒃ ᐊᐎᔭᒃ ᔭᐦᐃᒃ ᑲᑕᐗᒡ 
ᐱᒋᔭᐦᐃ ᑲᐎᔑ ᒥᓯᐌᑲᒥᒃ ᓇᓇᑐᑭᑫᒋᑫᓇᓂᐗᒃ ᐅᐦᐅᒪ ᑭᒋ ᐅᑭᒪᐎᓐ ᐃᓯᓭᐎᓐ ᑲᓇᑕ ᐅᐦᐅᒪ ᑕᑴᐎᓐ ᔓᓂᔭᐎ 
ᐸᑭᑎᓂᑫᐎᓐ ᐊᓄᑭᐎ ᒪᒋᒋᑫᐎᓇᓐ.

15.	 ᑭᔥᐱᓐ ᐎᐊᓐᒋᐱᐦᐃᑲᑌᒃ ᐊᓄᑭᐎ ᑭᑭᓇᐗᑕᑕᒪᑫᐎ ᐯᐸᓐ
15.1.	ᒣᑾᒡ ᑭ ᒪᒋ ᐊᓄᑭᓇᓂᐗᒃ ᐅᐦᐅᐌ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ, ᔭᐦᐊᒃ ᐊᓄᑭᐎ ᐊᐱᑕᒪᑫᐎᓂᐗᒃ ᑕ ᑲᑴᑌᐗᒃ ᑭᔥᐱᓐ 

ᔭᐦᐃ ᐊᓄᑭᐎ ᑭᑭᓇᐗᑕᑕᒪᑫᐎ ᐯᐸᓐ ᐎᐊᒋᐱᐦᐃᑲᑌᒃ ᔭᐦᐊᓐ ᑭᒋ ᐅᑭᒪᐎᓐ ᐅᓇᔑᐌᐎᓂ ᐅᐦᐅᒪ ᑲᐃᔑ ᐸᓇᑫᐱᐦᐃᑲᑌᒃ 
91(1)(a)(ii) ᔭᐦᐃᒃ ᐃᓯᓭᐎᓐ ᓇᓇᑐᑭᑫᒋᑫᐎᓐ ᐅᓇᑯᓂᑲᓐ ᐱᓇᒪ ᒋᐸᑭᑎᓇ ᐅᔑᐱᐦᐃᑲᓐ, ᐁᑯ ᑲᔦ ᑲᑭᓇ ᐅᑭᒪᑲᓇᒃ ᒋ 
ᓇᑴᑕᒧᐗᒡ ᐁᐸᑭᑎᓇᒧᐗᒡ ᐅᐦᐅᐌ ᒋ ᐊᓐᒋᐱᐦᐃᑲᑌᒃ ᑲᐌᑌᐎᓂᓂ.

15.2.	ᑲᑭᓇ ᑲᑭ ᐅᐦᐅᐌ ᐊᓄᑲᑕᒧᐗᒡ ᐊᓄᑭᐎ ᑭᑭᓇᐗᑕᑕᒪᑫᐎ ᐯᐸᓂᓂ ᑕ ᓴᑲᐦᐊᒧᐗᒃ ᐊᓇᐱᐱᑯ ᐃᓀᑕᒧᐗᒡ ᐅᐦᐅᐌ 
ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᑐᑕᒧᐎᓐ ᐱᓇᒪ ᒋ ᐸᑭᑎᓇᒧᐗᒡ ᐅᔑᐱᐦᐃᑲᓂᓂ ᔭᐦᐊ ᒋ ᐅᔑᐱᐦᐅᑎᓱᒡ ᐅᑭᒪᑲᓐ ᑕᔑᑫᐎᓂᒃ 
ᑲᐅᓐᒋᑐᐱᑕᑯᓯᒡ ᑲᑭ ᑕᑴᐸᓐ ᐁᑯ ᑲᔦᒪ ᑭᒋ ᐅᑭᒪ ᐅᓇᔑᐌᐎᓂᑲᒃ ᐱᓇᒪ ᒋᐸᑭᑕᓇᒃ ᓂᓱ ᒥᑎᓇ ᑲᔑᑲ ᒋᐸᑭᑎᓇᒃ ᑫᔑ 
ᐃᔥᑾᑕᒡ ᐅᐦᐅᐌ ᐊᓄᑭᐎᓂᓂ.

51



53



ᑕᑯᐱᐦᐃᑲᓐ 1: ᑲᑭᐱ ᐃᓇᓄᑭᓇᓂᐗᒃ ᐱᐗᐱᑯᑲᓂᒃ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᑭᐌᑎᓄᒃ ᐅᑌᕆᔪ

ᑕᑯᐱᐦᐃᑲᓐ 2: ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᒪᒋᒡ ᐎᑕᒪᑫᐎᐱᐦᐃᑲᓐ 
 
ᐊᓄᑭᐎ ᐊᐱᑕᒪᑫᐎᓇᒃ ᑲᐎᓂᐗ ᐅᑲ ᐸᑭᑎᓇᓇᐗ ᐎᑕᒪᑫᐎᐱᐦᐃᑲᓐ:

•	 ᑲᐎᒋᑲᑌᒃ ᐅᔑᐱᐦᐃᑲᓐ ᐊᓂᓐ ᒪᔭᒻ ᐁᐃᓯᓭᑭᓐ ᐊᓄᑭᐎᓇᓐ ᐅᐦᐅᐌ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᑲᑐᒋᑲᑌᒃ, ᑕᑯ ᑲᔦ ᑕᐎᒋᑲᑌ 
ᑲᑭᐱ ᐃᓇᓄᑭᓇᓂᐗᒃ ᑕᔑᑫᐎᓂᒃ ᑲᔦ ᒥᓯᐌ ᑯᑕᑭᔭᒃ ᑲᐃᔑᑕᐗᒡ ᑲᑭ ᒪᐎᑐᓂᑲᑌᑭᓐ ᐅᑎᓀᑕᒧᐎᓂᐗ.

•	 ᑕᓂᐱᑌᐱᐦᐃᑲᑌ ᑲᑭᔑ ᒥᑭᑫᓇᓂᐗᒃ ᐅᐦᐅᐌ ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᑲᑭᑐᒋᑲᑌᒃ ᒋᐊᓄᑲᑌᒃ ᐅᐦᐅᒪ ᐸᑴᐱᐦᐃᑲᓐ 6 ᐅᐦᐅᒪ 
ᐊᓄᑭᐎ ᑭᑭᓇᐗᑕᑕᒪᑫᐎ ᐯᐸᓂᒃ.

•	 ᑕᓇᓇᑲᒋᒋᑲᑌ ᐁᑯ ᑲᔭ ᑕᒪᐎᑐᓂᑲᑌᐗᒡ ᒣᑾᒡ ᓄᑯᒻ ᑲᔦ ᒥᓯᐌ ᒥᑴᐎᓇᓐ ᑭᑫᑕᓱᐎᓇᓐ, ᓴᓇᑭ ᑭᑫᑕᒧᐎᓇᓐ, ᐊᓂᔑᓇᐯᐎ ᑲᔦ 
ᐅᓂᔑᓇᐯᐎ ᑐᑕᒧᐎ ᑭᑫᒋᑫᐎᓇᓐ ᑲᔦ ᐅ ᑭᑫᑕᒧᐎᓂᐗ ᐅᐦᐅᒪ ᑲᐎᔑ ᓇᓇᑐᑭᑫᒋᑫᓇᓂᐗᒃ.

•	 ᑕᐅᔑᐱᐦᐃᑲᑌ ᑲᑭᓇ ᐊᓂᔑᓇᐯᒃ ᐅᐦᐅᐌ ᐊᓄᑭᐎᓂᓂ ᑲᑭᑕᑴᐗᒡ ᒋᐊᓄᑲᑕᒧᐗᒡ ᑕᑕᑯᐱᐦᐃᑲᑌᓂ ᐊᓂᓐ ᐁᔑᓇᑯᒃ ᑲᐃᔑᑕᐗᒡ 
ᒥᐦᐃᒪ ᑲᔦ ᑲᐎᔑ ᓇᓇᑐᑭᑫᒋᑲᑌᒃ ᑲᔦ ᒋᑕᑯᐱᐦᐃᑲᑌᒃ ᐊᓂᓐ ᐃᐦᐃᒪ ᑲᑭᓇ ᑲᑕᐗᒡ ᑕᔑᑫᐎᓂᒃ ᑕᑯ ᑲᔦ ᑲᔑ ᑭᒋᓀᑕᒧᐗᒡ ᐁᑯᓇᓐ.

•	 ᒣᑾᒡ ᓄᑯᒻ ᑲᐃᔑᑭᑫᒋᑲᑌᒃ ᑲᐃᔑᓇᑯᒃ ᐊᑭ ᐱᒪᑎᓯᐎᓂᒃ, ᑲᔦ ᒥᓄᔭᐎᓂᒃ, ᐊᓂᔑᓇᐯᐎ ᑐᑕᒧᐎᓇᓐ, ᐱᒪᑎᓯᐎᓂᒃ ᑫᔦ 
ᐅᓐᑕᑎᓯᐎᓇᓐ ᑲᐃᔑᓇᑯᒃ ᓄᑯᒻ ᑕᑯ ᑲᔑᑭᑫᑕᒧᒃ ᓄᑯᒻ ᑲᐃᔑᑕᐗᒡ ᐊᐎᔭᒃ ᐃᐦᐃᒪ ᑲᐎᑕᔑ ᓇᓇᑐᑭᑫᒋᑫᓇᓂᐗᒃ, ᐁᑯ ᑲᔦ ᑲᔑ 
ᑲᓇᑕᐌᑕᒧᐗᒡ ᐊᑭ, ᑲᔦ ᒋᑲᑴ ᓂᓯᑕᐌᓂᑲᑌᑭᓐ ᐊᓂᓐ ᒪᔭᒻ ᑲᐅᓐᒋ ᐃᔑᐌᐸᒃ ᐁᑯ ᐁᑯᓀᓐ ᐃᐦᐃᐌ ᒪᔭᒻ ᐃᐦᐃᒪ ᑲᐅᓐᒋ ᒪᓯᓭᒃ 
ᐃᐦᐃᒪ ᐊᑭ ᑫᔦᒪ ᑲᐅᓐᒋ ᒥᓭᑭᓐ ᐃᐦᐃᒪ ᐊᑭᒃ.

•	 ᑕᑲᑴ ᓂᓯᑕᐌᓂᑲᑌ ᐁᑯ ᑲᔦ ᑕᓇᓇᑲᒋᒋᑲᑌ ᐊᓂᓐ ᑲᐃᔑ ᑭᑫᒋᑲᑌᑭᓐ ᐁᑯ ᑲᔦ ᑭᑫᑕᒧᐎᓇᓐ ᑲᐃᔑ ᒪᒋᓭᑭᓐ ᑫᑯᓇᓐ. 
•	 ᑕᑲᑴ ᓂᓯᑕᐌᓂᑲᑌ ᐁᑯ ᑲᔦ ᑕᓇᓇᑲᒋᒋᑲᑌ ᒣᑾᒡ ᓄᑯᒻ ᑲᓂᐊᓐᒋᐌᐸᒃ ᒥᓯᐌ ᐊᑭ ᐱᒪᑎᓯᐎᓂᒃ, ᒥᓄᔭᐎᓂᒃ, ᐊᓂᔑᓇᐯᐎ 

ᑐᑕᒧᐎᓇᓐ, ᐱᒪᑎᓯᐎᓂᒃ ᐁᑯ ᑲᔦ ᑲᐃᔑᓇᑯ ᐅᓐᑕᑎᓯᐎᓂ, ᑲᔦ ᑕᑯ ᓄᑯᒻ ᑲᐃᔑᐱᒪᑎᓯᐗᒡ ᐊᑭᒃ ᑲᔦ ᐊᓂ ᐃᔥᐱᓭᑭᓐ ᑫᑯᓇᓐ 
ᐊᑭᒃ, ᐁᑯ ᑕᑯ ᑲᔑ ᒥᑴᑕᒧᐗᒡ ᐅᐦᐅᒪ ᐅ ᐱᒪᑎᓯᐎᓂᐗ ᑲᑭᓇ ᐊᓂᔑᓇᐯᒃ ᑫᔦ ᐅᐱᒪᑎᓯᐎᓂᒃ ᑲᔦ ᑲᑭᔑ ᐅᓇᔑᑕᒪᐗᑲᓂᐗᒡ 
ᒋᐱᑯᓂᑲᑌᒃ ᐅᒥᓂᑯᓯᐎᓂᐗ ᐃᐦᐃᒪ ᑲᐎᑕᔑ ᐊᓯᓂᑫᓇᓂᐗᒃ.

•	 ᐊᐗᔑᒣ ᒋᓂᓯᑕᐌᓂᑲᑌᒃ ᑲᔦ ᒋᓇᓇᑲᑕᐗᒋᑲᑌᒃ ᐊᓄᑭᐎᓇᓐ ᑲᐎᑐᒋᑲᑌᒃ ᐃᐦᐃᒪ ᑲᐎᔑ ᑕᔑ ᐊᓯᓂᑫᓇᓂᐗᒃ ᒣᑾᒡ ᓄᑯᒻ ᑲᐃᔑ 
ᑲᑭᔑ ᓂᓯᑕᐌᓂᑲᑌᑭᓐ ᑲᐃᔑ ᑭᒋᓀᑕᑯᑭᓐ ᑫᑯᓇᓐ ᑕᑯ ᑲᔦ ᐃᐦᐃᒪ ᑲᐎᑕᔑ ᐊᓄᑭᓇᓂᐗᒃ ᐁᑲ ᐊᐗᔑᒣ ᒋᐱᑯᓂᑲᑌᒃ ᐊᑭ ᐃᐦᐃᒪ 
ᐎᑕᔑ ᒪᒋ ᐊᓯᓂᑫᐗᒡ.

•	 ᑲᑴᑌᐎ ᐊᓄᑭᐎ ᒪᒋᑕᐎᓐ ᑕᑐᒋᑲᑌ ᒣᑾᒡ ᑭ ᓇᓇᑐᑭᑫᒋᑲᑌᑭᓐ ᑲᔑᑭᒋᓀᑕᑯᑭᓐ S. 7.4 ᒋᐅᓐᒋ ᓇᓇᑲᑌᒋᑲᑌᑭᓐ ᐁᑯ ᑲᔦ ᑾᔭᒃ 
ᒐᑲᓇᐗᐸᒋᑲᑌᒃ ᐊᓂᓐ ᑫᐃᓯᓭᒃ ᓂᑲᓂᒃ ᑭᔥᐱᓐ ᐃᐦᐃᒪ ᒪᒋ ᐊᓯᓂᑫᓇᓂᐗᒃ ᑕᑯ ᑲᔦ ᑭᔥᐱᓐ ᐊᓂᓐ ᑫᐃᔑᐌᐸᒡ ᒋ ᑲᑴ ᑭᑫᒋᑲᑌᒃ 
(ᑕᑯ ᑲᔦ ᒋᑭᑲᑴ ᑭᑫᒋᑲᑌᒃ ᐊᓂᓐ ᑫᐃᔑ ᒪᒪᐎᑐᓭᒃ ᑫᑯᓐ ᑫᓂ ᐃᔑᐌᐸᒃ ᑭᔥᐱᓐ ᐃᐦᐃᒪ ᐊᓯᓂᑫᓇᓂᐗᒃ), ᑕᑯ ᑲᔦ ᐁᑯᓀᓐ 
ᑫᑭᑫᑕᑯᒃ ᑲᔦ ᐊᓂᓐ ᑫᐃᔑᓇᑯᒃ ᑫᑭᐊᐸᒋᑐᔦᒃ ᑫᐎᒋᐦᐃᑯᔦᒃ ᓄᑯᒻ ᑕᑯ ᓂᑲᓂᒃ ᑫᐃᔑᐌᐸᒃ ᐃᐦᐃᒪ ᐊᑭᒃ ᑭ ᒪᒋ ᐊᓯᓂᑫᓇᓂᐗᒃ.

•	 ᐱᓇᒪ ᑾᔭᒃ ᒋᑭᑫᒋᑲᑌᒃ ᑕᑯ ᑲᔦ ᑲᓇᐗᐸᒋᑲᑌᒃ ᐊᓂᓐ ᑫᑭᑐᑕᒣᒃ ᐁᑲ ᒋᒪᒋᓭᒃ ᐊᓄᑭᐎᓇᓐ, ᐁᑲ ᐊᐗᔑᒣ ᑫᑯᓐ ᒋ ᐃᓯᓭᒃ ᑲᔦᒪ 
ᐊᐗᔑᒣ ᐁᑲ ᒋᒪᓯᓭᑭᓐ ᑫᑯᓐ ᒋ ᐃᔑᐌᐸᒃ ᑕᑯ ᑲᔦ ᐊᐗᔑᒣ ᒋᐅᓐᒋ ᒥᓭᑭᓐ ᑫᑯᓇᓐ ᐎᒪᒋᐊᓄᑭᓇᓂᐗᒃ, ᑕᑯ ᑲᔦ ᒋᑲᑴ ᒥᑭᑲᑌᒃ 
ᐊᓂᓐ ᑫᑭ ᐅᓐᒋ ᒥᓄ ᐱᒪᑎᓯᓇᓂᐗᒃ ᑲᔦ ᐅᓐᑕᑎᓯᐎᓂᒃ ᐊᐗᔑᒣ ᒋ ᒥᓇᐗᔑᒃ ᐊᓂᔑᓇᐯᐎ ᑕᔑᑫᐎᓇᓐ ᐅᐦᐅᒪ ᑲᑭ ᑕᑴᐗᒡ 
ᐅᐦᐅᐌ ᐊᐱᑕᒪᑫᐎᓂᒃ.                            

•	 ᐊᐗᔑᒣ ᒋᓂᓯᑕᐌᓂᑲᑌᒃ ᐅᐦᐅᐌ ᒥᓯᐌᑲᒥᒃ ᒣᑾᒡ ᑲᑐᒋᑲᑌᒃ ᐊᓄᑭᐎᓐ ᒋᒪᒥᑎᓀᒋᑲᑌᑭᓐ ᐁᑯ ᑲᔦ ᐊᐗᔑᒣ ᒋᓇᓇᑲᒋᒋᑲᑌᑭᓐ 

ᐊᓂᓐ ᑫᓂ ᐃᔑᐌᐸᒃ ᓂᑲᓐ ᑭᔥᐱᓐ ᒪᒋ ᐊᓯᓂᑫᓇᓂᐗᒃ ᐃᐦᐃᒪ ᑲᔑ ᓇᓇᑐᑭᑫᒋᑫᓇᓂᐗᒃ ᐊᑭ ᒋᐅᓐᒋ ᐊᐗᔑᒣ ᐎᓐᒋᑲᑌᒃ ᓂᑲᓂᒃ 
ᑲᓂ ᐃᓯᓭᒃ ᓇᓇᑐᑭᑫᒋᑫᐎᓐ ᐁᑯ ᑲᔦ ᒋᐅᓀᒋᑲᑌᒃ ᑲᔦ ᒋᑲᑴ ᐊᔕᐎᓇᓂᐗᒃ ᑭᔥᐱᓐ ᐊᐗᔑᒣ ᒪᒪᐎᓭᒃ ᑲᓂ ᐃᔑᐌᐸᒃ ᑫᓂ 
ᐗᐸᑕᒣᒃ ᑫᐅᓐᒋ ᓇᑕᒪᑕᒣᒃ ᐊᑭ ᒋᒥᓄᓭᒃ.

•	 ᒋᑲᑴ ᓂᓯᑕᐌᓂᑲᑌᑭᓐ ᑲᔦ ᒋᓇᓇᑲᒋᒋᑲᑌᑭᓐ ᐊᓐᑎ ᑫᐃᔑ ᒪᒋᓭᒃ ᐃᐦᐃᒪ ᐊᑭ ᐱᒪᑎᓯᐎᓂᒃ, ᒥᓄᔭᐎᓂᒃ, ᐊᓂᔑᓇᐯᐎ ᑐᑕᒧᐎᓇᓐ, 
ᐱᒪᑎᓯᐎᓂᒃ ᑲᔦᒪ ᐅᓐᑕᑎᓯᐎᓂᓐ, ᑕᑯ ᑲᔦ ᒪᐃᔑ ᒪᒪᐎᓭᑭᓐ ᑫᑯᑲᓐ, ᑎᓄᑲᓐ ᑲᔑᑭᒋᑫᑕᑯᑭᓐ ᐊᑭᒃ ᐁᑯ ᑲᔦ ᒋᓂᓯᑕᐌᓂᑲᑌᑭᓐ 
ᐊᓂᓐ ᒪᔭᒻ ᑫᐃᔑᐌᐸᒃ ᐃᐦᐃᒪ ᑲᐎᔑ ᑕᔑ ᐊᓯᓂᑫᓇᓂᐗᒃ ᒣᑾᒡ ᓄᑯᒻ ᑲᐃᔑ ᑲᓇᐗᐸᒋᑲᑌᒃ ᑫᐃᔑ ᓇᓇᑐᑭᑫᒋᑲᑌᑭᓐ, ᐱᓇᒪ 
ᒋᑭᓀᑲᓀᑕᑯᒃ ᐃᐦᐃᒪ ᑲᐎᔑ ᑕᔑᐎᑐᓇᓂᐗᒃ ᐊᓂᓐ ᑫᐃᔑᐌᐸᒃ ᒋᑄ ᐅᔑᐱᐦᐃᑲᑌᒃ ᓇᓇᑐᑭᑫᒋᑫᐎᐱᐦᐃᑲᓇᓐ ᐃᐦᐃᒪ ᑲᐎᔑ 
ᐅᔑᒋᑲᑌᒃ ᐊᓯᓀᑫᐎᑲᒥᒃ ᑲᔦ ᑎᓄᑲᓐ ᑲᐎᑕᔑ ᒥᑲᓇᑫᐗᒡ ᐃᐦᐃᒪ ᓄᑯᒻ ᑲᐎᔑ ᑲᓇᐗᐸᒋᑲᑌᒃ ᐊᑭ.

•	 ᐎᑕᒪᑫᐎ ᐯᐸᓐ ᑕᐅᔑᐱᐦᐃᑲᑌ ᐊᓂᓐ ᑲᑭᐃᔑ ᑕᓱ ᒥᑭᑫᐗᒡ ᑲᔦᒪ ᐅᑎᓀᑕᒧᐎᓂᐗ ᐅᐦᐅᐌ ᒣᑾᒡ ᑲᑭᐅᔑᒋᑲᑌᒃ ᒥᓯᐌᑲᒥᒃ 
ᓇᓇᑐᑭᑫᒋᑫᐎᓐ ᐊᓀᓐ ᑫᑭᔑ ᒥᓄᓭᒃ ᒋᐅᓐᒋ ᐊᐗᔑᒣ ᑾᔭᑯ ᑭᑫᑕᒧᐗᒡ ᑲᔦᒪ ᐊᐗᔑᒣ ᒋᐅᓐᒋ ᓂᓱᑐᑕᒧᐗᒡ ᐊᐎᔭᒃ ᐊᓂᓐ 
ᒪᔭᒃ ᑫᑭᐃᔑ ᒥᓄᓭᒃ ᑕᑯ ᑫᑭᐃᔑ ᑾᔭᑯᓭᒃ ᓂᑲᓂᒃ ᐃᓯᓭᐎᓐ ᓇᓇᑐᑭᑫᒋᑫᐎᓐ ᑕᑯ ᑯᑕᑭᔭᓐ ᒪᒋᒋᑫᐎᓇᓐ, ᑕᑯ ᐅᓀᒋᑫᐎᓂᒃ ᐁᑯ 
ᓇᓇᑲᒋᒋᑫᐎᓂᒃ ᑲᔦᒪ ᑕᔥ ᒋᐅᓐᒋ ᑾᔭᑯ ᓇᓇᑲᒋᒋᑲᑌᑭᓐ ᐊᓄᑭᐎᓇᓐ, ᐊᓐᑎ ᐱᑯ ᑫᐃᔑᓇᑕᐌᑕᑯᒃ.

•	 ᒋᑲᑴ ᑾᔭᑯ ᑭᑫᒋᑲᑌᒃ ᐊᓂᓐ ᒪᔭᒻ ᑭᐃᔑᓭᒃ ᐅᐦᐅᒪ ᒥᓯᐌᑲᒥᒃ ᐁᑯ ᑲᔦ ᑕᔑᑫᐎᓂᒃ ᑲᐎᔑ ᐊᓄᑭᐎ ᒪᒋᒋᑫᐗᒡ, ᐁᑯ ᒋ 
ᓂᐱᑌᐱᐦᐃᑲᑌᑭᓐ ᑲᔦ ᐊᐗᔑᒣ ᒋᑭᐌ ᓇᓇᑲᒋᒋᑲᑌᑭᓐ ᐊᓂᓐ ᑫᐃᔑᓇᑯᑭᓐ ᐊᓄᑭᐎᓇᓐ ᑕᑯ ᐊᓀᓐ ᑫᐃᔑᓇᑯᒃ ᐅᑭᒪᐎᓐ ᒋᐅᓐᒋ ᑲᑴ 
ᑲᔥᑭᒋᑲᑌᑭᓐ ᒪᒋᑕᐎᓇᓐ ᐃᐦᐃᒪ ᑲᐎᔑᑕᔑᓇᓂᐗᒃ (ᒥᐦᐃᐌ ᑲᑭᐱᑕᔑᒋᑲᑌᒃ ᒪᔭᒻ ᑲᐎᑭᑫᒋᑲᑌᑭᓐ, ᐁᑯ ᒥᐦᐃᐌ ᑲᑭᒋᓀᑕᑯᑭᓐ).

•	 ᐊᓂᓐ ᑫᐃᔑᓇᑯᒃ ᐊᓄᑭᐎᓇᓐ ᐱᓇᒪ ᒋᑭ ᒪᒥᑎᓀᒋᑲᑌᑭᓐ, ᒋᑯᒋᒋᑲᑌᒃ ᑲᔦᒪ ᐊᐗᔑᒣ ᒋᑭᑕᔑᒋᑲᑌᒃ ᑲᐃᔑᐱᐦᐃᑲᑌᒃ ᐅᐦᐅᐌ 
ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᐅ ᒥᑭᑫᐎᓂᐗ ᐊᐗᔑᒣ ᑾᔭᒃ ᒋᓂᓯᑐᑕᑯᒃ, ᒋᒥᓄᓭᒃ ᑕᑯ ᒋᑾᔭᑯᓭ ᓂᑲᓂᒃ ᐃᓯᓭᐎᓇᓐ ᑐᑯ ᓄᑯᒻ 
ᑲᐃᔑᑭᑫᒋᑲᑌᒃ ᑫᐃᔑ ᒪᒪᐎᓭᑭᓐ ᐃᓯᓭᐎᓇᓐ ᐊᑭ ᐱᒪᑎᓯᐎᓂᓐ ᓄᑯᒻ ᑲᔑ ᑕᔑᒋᑲᑌᒃ ᑲᑕᔑ ᓇᓇᑐᑭᑫᒋᑫᓇᓂᐗᒃ ᐃᐦᐃᒪ ᓂᑲᓂᒃ 
ᑲᐎᔑ ᐅᔑᒋᑲᑌᒃ ᐊᓯᓂᑫᐎᑲᒥᒃ ᐊᓂᓐ ᒪᔭᒻ ᑫᓂᔑᓇᑯᒃ ᐊᑭ ᐃᐦᐃᒪ ᒪᒋ ᐊᓄᑭᓇᓂᐗᒃ, ᐁᑯ/ᑲᔦᒪ ᐸᑲᓂ ᓇᓇᑐᑭᑫᒋᑫᐎᓇᓐ 
ᐊᓐᑎ ᐱᑯ ᑲᐃᔑᓇᑕᐌᑕᑯᒃ ᑫᐃᔑᒥᓄᓭᒃ ᑭᑫᑕᒧᐎᓇᓐ.

•	 ᐊᓂᓐ ᑫᐃᔑᓇᑯᒃ ᐊᓄᑭᐎᓇᓐ ᐊᐗᔑᒣ ᒋᐅᓐᒋ ᒥᓄᓭᑭᒃ ᐊᓄᑭᐎ ᒪᒋᑕᐎᓇᓐ ᐁᑯ ᑲᔦ ᑐᑕᒧᐎᓇᓐ ᐃᐦᐃᒪ ᒪᐎᔑ ᒪᒪᐎ/
ᑐᒋᑌᒃ ᐊᓄᑭᐎᓇᓐ ᑲᔦ ᐅᓀᑕᒧᐎᓇᓐ ᐃᐦᐃᒪ ᐊᓂᔑᓇᐯᐎ ᑕᔑᑫᐎᓂᒃ ᐅᐦᐅᐌ ᓂᑲᓂᒃ ᑲᐎᔑ ᒪᒋ ᐊᓯᓂᑫᓇᓂᐗᒃ ᑭᐃᔑ 
ᐸᐸᒥᔭᐗᒡ ᐊᑭᒃ, ᑕᑯ ᑲᔦ ᒋᑕᑯᓂᑲᑌᒃ ᐅᑕᔑᑫᐎᓂᐗ ᐅᑐᓇᑯᓂᑫᐎᓂᐗ ᒋᑕᑯᓂᑲᑌᒃ ᐃᐦᐃᒪ ᑲᐎᔑ ᐅᓀᒋᑲᑌᑭᓐ ᑫᑯᓇᓐ.

•	 ᒋᓂᓴᑕᐌᓂᑲᑌᑭᓐ ᐁᑯᓀᓐ ᐊᐗᔑᒣ ᑫᐃᔑᒥᓄᓭᑭᓐ ᑐᑕᒧᐎᓇᓐ ᔭᐦᐃᒃ ᑲᐃᔑ ᑭᒋ ᒪᒪᒋᑫᐗᓐ ᒪᓯᐎ ᐗᑲᐦᐃ ᐊᑭᒃ 
ᐅᓇᔑᐌᐎᓇᒃ ᑲᐃᔑᑕᔑᑕᒧᐗᒡ ᐊᓂᔑᓇᐯᐎ ᐅᓇᔑᑕᒪᑫᐎᓇᓐ ᓄᑯᒻ ᑲᐃᔑᑭᑫᒋᑲᑌᒃ ᐅᐦᐅᐌ ᐃᓯᓭᐎᓐ ᓇᓇᑐᑭᑫᒋᑫᐎ 
ᑐᑕᒧᐎᓐ ᐁᑯ ᐊᐗᔑᒣ ᒋᓇᓇᑲᒋᒋᑲᑌᒃ ᑫᒪ ᑭᔥᐱᓐ ᐅᐦᐅᐌ ᐃᓯᓭᐎᓐ ᓇᓇᑐᑭᑫᒋᑫᐎ ᐊᓄᑭᐎ ᐅᓀᒋᑫᐎᓐ ᐁᑲ ᒋᐱᑯᓂᑲᑌᒃ 
ᑲᐃᔑ ᑭᒋ ᒪᒪᒋᑫᐗᓐ ᒪᓯᐎ ᐗᑲᐦᐃ ᐊᑭᒃ ᐅᓇᔑᐌᐎᓇᒃ ᑲᑭᔑ ᐅᓇᑯᓂᑫᐗᒡ ᒋᐱᒥᓀᔑᐦᐃᑲᑌᒃ ᑫᐃᔑ ᐎᑐᑾᑲᓀᐗᒡ ᑲᑭᓇ 
ᒥᓯᐌ ᐗᑲᐦᐃ ᐊᑭᒃ.

•	 ᐊᓂᓐ ᑫᐃᔑᓇᑯᒃ ᐊᓄᑭᐎᓇᓐ ᐅᐦᐅᐌ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ ᑫᐃᔑ ᑭᐌ ᑲᓇᐗᐸᒋᑲᑌᒃ ᐊᓄᑭᐎ ᐱᒧᐎᒋᑫᐎᓇᓐ 
ᒋᒪᒥᑎᓀᒋᑲᑌᒃ ᐁᑯ ᑲᔦ ᒋᑕᑯᐱᐦᐃᑲᑌᑭᓐ ᑲᑭᔑ ᐅᔥᑭ ᑭᑫᒋᑲᑌᑭᓐ ᑫᑯᓇᓐ ᓄᑯᒻ ᑲᑭᒥᑭᑲᑌᑭᓐ ᑲᑭ ᐃᔥᑾ ᐸᑭᑎᓂᑲᑌᒃ 
ᐎᑕᒪᑫᐎ ᐯᐸᓐ, ᒋᐅᓐᒋ ᐊᐗᔑᒣ ᐎᑐᑫᓭᒃ ᐅᐦᐅᐌ ᒥᓯᐌᑲᒥᒃ ᓇᓇᑐᑭᑫᒋᑫᐎ ᐅᔑᐱᐦᐃᑲᓐ ᒪᔭᒻ ᓄᑯᒻ ᑭᑫᑕᒧᐎᓇᓐ ᑕᑯ ᑲᔦ 
ᐊᓂᓐ ᑫᐃᔑᐌᐸᒃ ᓂᑲᓂᒃ ᑕᑯ ᑕᐗᔥ ᒋᐱᒥᓂᔐᐦᐃᑲᑌᒃ ᑲᐎ ᐃᓇᓄᑭᐗᒡ ᑲᔦ ᐅᑎᓀᑕᒧᐎᓂᐗ ᑲᑭᓇ ᐊᓄᑭᐎ ᐊᐱᑕᒪᑫᐎᓇᒃ 
ᑲᐊᓄᑲᑕᒧᐗᒡ ᒥᓯᐌᑲᒥᒃ ᓇᓇᑐᑭᑫᒋᑫᐎᓐ.

ᑕᑯᐱᐦᐃᑲᓐ 3: ᑲ ᐊᓇᑲᓄᑕᒪᐌᐱᐦᐃᑲᑌᑭᓐ ᑲᐌᒥᒋᑯᔑᐱᐦᐃᑲᑌᑭᓐ ᐅᐦᐅᒪ ᐊᓄᑭᐎ ᑭᑭᓇᐗᑕᑕᒪᑫᐎ ᐯᐸᓂᒃ

ᑲᑕᔑᓇᓇᑐᑭᑫᒋᑲᑌᒃ ᐊᑭ ᑕᑯ ᑲᔦ ᑕᔑᑫᐎᓇᓐ ᐃᐦᐃᒪ ᑲᐃᑕᓇᑭᐗᒡ ᐊᑭᒃ ᒣᑾᒡ ᑲᐎᑕᓄᑭᒪᑲᓀᐗᒡ ᐁᑯ ᒥᐦᐃᒪ ᑲᐎᑕᔑ 
ᐊᓄᑭᓇᓂᐗᒃ ᑭᔥᐱᓐ ᒪᒋᒋᑲᑌᒃ ᐊᓯᓂᑫᐎᓇᓐ ᑲᔦᒪ ᒋ ᒥᓄᓭᒃ ᑕᑯ ᑲᔦ ᑭᔥᐱᓐ ᒋᒪᒋᓭᒃ ᐃᐦᐃᒪ ᒥᓯᐌᑲᒥᒃ ᑲᐎᑕᔑ ᐊᓄᑭᓇᓂᐗᒃ, 
ᑕᑯ ᑲᔦ ᑲᐎ ᒪᒋ ᐅᔑᑐᐗᒡ ᒥᑲᓇ ᑲᔦ ᐊᔓᑲᓂᑲᓇᓐ ᒥᐦᐃᐌ ᑲᐃᔑ ᑭᑫᒋᑲᑌᒃ ᒋᐊᓐᒋᓭᒃ ᐃᐦᐃᒪ ᐊᑭ.ᐸᐸᐱᐎᓇᐱᒃ ᑲᔦ ᐗᐱᑲᓇᓐ

ᑲᒪᔥᑲᐎᓯᒡ ᐊᓯᓐ ᐁ ᒪᑲᑌᐎ-ᐅᓴᐎᓇᑯᓯᒡ ᐊᐦᐊᐌ ᐊᓯᓐ ᒥᐦᐃᐌ ᑕᐱᔥᑯᒡ ᐁᐱᐗᐱᑯᓯᒡ ᑕᑯ ᑲᔦ ᑲᒪᔥᑲᐗᐱᑭᒋᑫᒪᑲᒃ ᐁᔑᓇᑯᓯᒡ 
ᐊᓯᓂᒃ ᐁᑯ ᑲᔦ ᒥᐦᐃᐌ ᑲᐅᓐᒋ ᐅᔑᒋᑲᑌᒃ ᐱᐗᐱᒃ,

ᑲᓂᐊᓐᒋᐌᐸᒃ ᒥᓯᐌ ᐗᑲᐦᐃ ᐊᑭᒃ ᒥᐦᐅᐌ ᓄᑯᒻ ᑲᓂᑭᑫᒋᑲᑌᒃ ᑲᓂ ᑭᔑᑌᒃ ᒥᓯᐌ ᐊᑭᒃ ᑲᔦ ᑲᓂ ᐊᓐᒋᓭᒃ ᑲᐃᔑᐌᐸᒃ ᒥᓯᐌ ᐊᑭᒃ.

ᑲᓂᐱᒥᓇᓐᑭᐃᓯᓭᒋᑫᒪᑲᒃ ᒥᐦᐅᐌ ᓄᑯᒻ ᑲᓂᑭᑫᒋᑲᑌᒃ ᒥᓯᐌ ᐊᑭᒃ, ᓂᐱᒃ, ᐸᑭᑎᓇᒧᐎᓂᒃ, ᑕᑯ ᑲᔦ ᑲᑭᓇ ᑲᐱᒪᑕᑭᒃ ᒥᓯᐌ ᐊᑭᒃ 
ᒥᐦᐅᐌ ᑲᐅᓐᒋᓭᒃ ᑲᒪᒋ ᐊᓯᓂᑫᓇᓂᐗᒃ ᑲᔦ ᑯᑕᑭᔭᓐ ᐊᓄᑭᐎᓇᓐ (ᑎᓄᑲᓐ ᑲᓂᐊᓐᒋᐌᐸᒃ ᒥᓯᐌ ᐗᑲᐦᐃ ᐊᑭᒃ) ᑕᓂ ᐊᐱᒋ ᑭᑫᑕᑯᓐ.

ᐅᔑᒋᑫᐎᓇᓐ ᑲᓂ ᐃᔥᐱᓭᒃ ᑲᓂᐅᓴᒥ ᐊᑯᑭᓇᓂᐗᒃ, ᑕᑯ ᑲᓂ ᐊᓐᒋᓭᒃ ᑲᐃᔑᓇᑯᒃ ᐃᐦᐃᒪ ᑲᐃᔑᑕᔑ ᐊᓄᑭᓇᓂᐗᒃ ᑕᑯ ᑲᔦ 
ᐁᓂᐸᑕᑭᒋᑲᑌᑭᓐ ᐗᑲᐦᐃᑲᓇᓐ ᑲᔦ ᑯᑕᑭᔭᓐ ᐊᓄᑭᐎᑲᒥᑯᓐ.

ᑲᐎᑕᔑ ᐊᓯᓂᑫᓇᓂᐗᒃ ᒥᐦᐃᒪ ᑲᑕᔑ ᓇᓴᐎ ᑲᓇᐗᐸᒋᑲᑌᒃ ᐃᐦᐃᒪ ᑲᑭᔑ ᒥᑭᑲᑌᒃ ᔓᓂᔭᐎ ᐊᓯᓂᒃ ᑲᐎᑕᔑ ᐊᓯᓂᑫᓇᓂᐗᒃ ᐃᐦᐃᒪ 
ᑭᐌᑎᓄᒃ ᐅᑌᕆᔪ, ᒥᑕᔥ ᐃᐦᐃᒪ ᑲᔑᑲᓇᐗᐸᒋᑲᑌᒃ ᒋᑕᔑ ᒪᐎᑐᓇᓀᒡ ᔓᓂᔭᐎ ᐊᓯᓂᒃ ᓄᑯᒻ ᐃᐦᐃᒪ ᐱᐗᐱᑯᑲᓂᒃ ᐁᑯ ᒥᐦᐃᒪ ᑲᔑ 
ᒪᒋ ᐊᓄᑭᓇᓂᐗᒃ ᑕᑯ ᑲᔑᒪᒋ ᒥᑲᓇᑫᓂᐗᒃ ᑕᑯ ᐊᔓᑲᓂᑫᓇᓂᐗᒃ ᐃᐦᐃᒪ ᒥᓯᐌ.

ᑲᐎᔑᐅᓇᒋᑲᑌᑭᓐ ᐊᓄᑭᐎᓇᓐ ᒥᐦᐃᐌ ᑲᐃᒋᑲᑌᒃ ᐯᔑᒃ ᑲᔦᒪ ᒥᑌᐦᐁ ᐊᓄᑭᐎᓇᓐ ᑲᐎᐅᓀᒋᑲᑌᑭᓐ ᐊᓄᑭᐎᓇᓐ: 

(a) ᐅᐦᐅᒪ ᑲᓇᑕ ᑲᔦᒪ ᑭᒋ ᐅᑭᒪᐎᓐ ᐅᑕᑭᒥᐗ ᑲᐎᑕᔑ ᐊᓄᑭᓇᓂᐗᒃ; ᐁᑯ

(b) ᐅᓇᑯᓂᑫᐎᓀᓴᓐ ᐅᐦᐅᒪ ᐃᔑᐱᒥᓂᔐᐦᐃᑲᑌ ᒣᑾᒡ ᓄᑯᒪ ᑲᔑᐅᔑᐱᐦᐃᑲᑌᒃ ᐸᑴᐱᐦᐃᑲᓂᒃ 109(b) ᑲᔦᒪ ᑲᑭᔑ ᐅᓇᑐᒡ ᑭᒋ 
ᐅᑭᒪᐎᓐ ᐅᓇᔑᐌᐎᓂ ᐅᐦᐅᒪ ᑯᑕᒃ ᐸᑴᐱᐦᐃᑲᓀᓯᒃ 9(1). 

ᐃᓯᓭᐎᓇᓐ ᒥᐦᐃᐌ ᑲᔑ ᓂᓯᑕᐌᓇᒧᐗᒡ ᑕᔑᑫᐎᓇᓐ, ᐁᑯ ᑲᔦ ᐁᑭᒋᐎᓇᒧᐗᒡ ᑭᑫᑕᒧᐎᓇᓐ, ᑲᐯᐦᐃ ᐃᐦᐃᒪ ᐁᑭᑕᓇᑭᐗᒡ ᑲᑭᔑ 
ᑭᑭᓄᐦᐅᒪᑲᓀᐗᒡ, ᐁᑯ ᑲᔦ ᑲᔑᑭᒋᓀᑕᒧᐗᒡ ᑫᑯᓇᓐ. ᒥᔑᓐ ᑕᔑᑫᐎᓇᓐ ᐅᐱᒥᓂᔐᐦᐊᓇᐗ ᐅᓇᑐ ᐅᓇᑯᓂᑫᐎᓂᐗ ᐁᑯ ᑕᑯ ᑲᔦ ᐊᓂ 
ᐅᓇᓴᑲᓀᐗᒡ ᑭᒋ ᐊᓂᔑᓇᐯᒃ.

ᑲᓴᓇᑭᓯᐗᒡ ᐊᓄᑭᐎᓇᑲᓇᒃ ᒥᐦᐅᐌ ᑲᐃᒋᑲᑌᒃ ᐯᔑᒃ ᐊᐎᔭ ᑲᔦᒪ ᑲᒪᒪᐎ ᐊᓄᑭᐗᒡ ᐊᐎᔭᒃ ᐊᓄᑭᐎᓂᒃ ᐅᐦᐅᐌ 
ᓴᓇᑭ ᑭᑫᑕᓱᐎᓇᓐ ᑲᑭᑭᑫᑕᒧᐗᒡ ᑲᔦᒪ ᑲᔑ ᓴᓇᑭᓯᐗᒡ ᐃᐦᐃᒪ ᐊᓄᑭᐎᓇᓐ ᑲᐃᔑᓇᑕᐌᑕᑯᒃ ᒋᒪᒋ ᑐᒋᑲᑌᒃ ᒥᓯᐌᑲᒥᒃ 
ᓇᓇᑐᑭᑫᒋᑫᐎᓇᓐ, ᑕᑯ ᑲᔦ ᑕᔑᑫᐎᓂᒃ ᐁᑯ ᐊᓂᔑᓇᐯᐎ ᓇᑐ ᑭᑫᑕᒧᐎᓇᓐ ᑲᑭᒋᐎᓇᒧᐗᒡ, ᑭᒋ ᐊᓂᔑᓇᐯᒃ, ᐊᓄᑭᐎ 
ᑭᑫᒋᑫᐎᓐ, ᓴᓇᑭ ᑭᑫᑕᓱᐎᓇᓐ, ᐁᑯ ᑲᔦ ᐅᓇᑯᓂᑫᐎ ᑭᑫᑕᓱᐎᓇᓐ. 
ᐊᓂᔑᓇᐯ ᑕᔑᑫᐎᓇᓐ ᑲᐎᑕᓄᑭᒪᑲᓀᐗᒡ ᒥᐦᐅᐌ ᑲᐃᒋᑲᑌᒃ ᐊᓂᔑᓇᐯᐎ ᑕᔑᑫᐎᓇᓐ ᐃᐦᐃᒪ ᓄᑯᒻ ᑲᑕᐗᒡ ᐁᑯ 
ᑲᑭᒋᐎᓇᒧᐗᒡ ᐊᓂᔑᓇᐯᐎ ᐅᓇᔑᑕᒪᑫᐎᓇᓐ 9 ᑲᑭᔑᐊᔓᑕᑯᐱᐦᐊᒧᐗᒡ ᐃᐦᐃᒪ ᒥᓯᐌ ᑭᐌᑎᓄᒃ ᑲᑭᔑ ᐅᓇᒋᑲᑌᒃ ᐊᑭ ᐁᑯ 
ᑲᔦ ᑲᑭᒋᐎᓇᒧᐗᒡ ᐅ ᐊᔓᑕᑯᐱᐦᐃᑫᐎᓂᐗ ᐅᐦᐅᐌ ᐊᓄᑭᐎ ᑭᑭᓇᐗᑕᑕᒪᑫᐎ ᐯᐸᓐ. ᑕᔑᑫᐎᓇᓐ ᑲᐎᑕᓄᑭᒪᑲᓀᐗᒡ: 
ᐁᕈᓚᑦ, ᐊᑕᐗᐱᔅᑲᑦ, ᑲᓐᓴᓐᔅ ᓴᑲᐦᐃᑲᓐ, ᐁᐊᐸᒣᑐᓐᒃ, ᐳᕐᑦ ᐊᓪᐸᓂ, ᑭᓄᑲᒥᒃ, ᑫᔐᒉᐗᓐ ᒪᔥᑭᑯᒃ, ᑭᓄᑲᒥᒃ #58, ᐅᑯᑭ, 
ᒥᓴᓇᐱ ᒪᔥᑭᑯᒃ, ᒧᔅ ᒪᔥᑭᑯᒃ, ᓀᔥᑲᑕᑲ, ᓂᐱᓇᒥᒃ, ᐌᐱᑴ, ᐁᑯ ᐎᓇᔅᒃ ᑕᔑᑫᐎᓐ. *ᒥᐅᐌ ᐎᑕᒪᑫᐎᓐ/ᐯᐸᓐ ᐁᑲ ᐁᒪᒋ 
ᑲᓇᐗᐸᐃᒋᑲᑌᒃ ᑲᑭᓇ ᑲᐎᑕᓄᑭᒪᑲᓀᒡ ᑭᓄᑲᒥᒃ #58 ᑭᐃᔑᑲᐸᐎᑕᒧᐗᒡ ᐃᐦᐃᒪ ᑲᐃᔑᑕᐗᒡ ᐅᑕᔑᑫᐎᓂᒃ ᑭᓄᑲᒥᒃ #58 
ᐎᓇᐗ ᐁᐸᑲᓂᐱᐦᐃᑲᑌᓂᒃ ᐅ ᐅᓇᔑᑕᒪᑫᐎ ᐯᐸᓂᓂ.
ᐃᓯᓭᐎᓐ ᓇᓇᑐᑭᑫᒋᑫᐎᓐ ᑭᒋ ᐅᑭᒪᐎᓐ ᐊᓄᑭᐎᓐ ᑲᓇᑕ ᒥᐦᐅᐌ ᑲᐃᔑᓂᑲᑌᒃ ᒣᑾᒡ ᐅᐦᐅᐌ ᑲᓇᓇᑐᑭᑫᒋᑫᓐ ᑫᑯᓇᓐ 
ᑲᐅᓇᒋᑲᑌᒃ ᐃᓯᓭᐎᓐ ᓇᓇᑐᑭᑫᒋᑫᐎᓐ ᐅᓇᑯᓂᑲᓐ ᐯᐸᓐ (S.C. 2019).
ᐃᓯᓭᐎᓐ ᓇᓇᑐᑭᑫᒋᑫᐎᓐ ᒥᐦᐅᐌ ᐅᓇᑯᓂᑲᓐ ᑲᐱᒥᓂᔐᐦᐃᑲᑌᒃ ᒋᓇᓇᑐᑭᑫᒋᑲᑌᒃ ᐊᓂᓐ ᑭᔥᐱᓐ ᑫᐃᓯᓭᒃ ᒪᒋ ᐊᓯᓂᑫᓇᐗᒃ 
ᒥᑕᔥ ᐅᐦᐅᐌ ᑾᔭᒃ ᒋᐱᒥᓂᔐᐦᐃᑲᑌᒃ ᐃᓯᓭᐎᓐ ᓇᓇᑐᑭᑫᒋᑫᐎᓐ ᐅᓇᑯᓂᑲᓐ. ᒥᐦᐅᐌ ᐊᓄᑭᐎᓐ ᐁ ᐅᓀᒋᑲᑌᒃ ᐱᓇᒪ ᑾᔭᒃ 
ᒋᓇᓇᒋᒋᑲᑌᒃ ᐅᓀᒋᑫᐎᓇᓐ ᐊᓂᓐ ᑫᔥᐱᓐ ᑫᔑ ᒪᒋᓭᒃ ᐊᓯᓂᑫᐎᓇᓐ ᑲᔦᒪ ᐊᓂᓐ ᑫᐃᔑᒥᓄᓭᒃ ᐅᑕᑎᓯᐎᓂᓐ ᐃᐦᐃᒪ ᑲᐎᑕᔑ 
ᐊᓯᓂᑫᐎ ᐊᓄᑭᓇᓂᐗᒃ.
ᐃᓂᓂᐗᒃ ᒥᐦᐃᐌ ᑲᐃᔑ ᒪᒪᐎ ᐃᔑᓂᑲᓇᑲᓀᐗᒡ ᑲᑭᓇ ᐊᓂᔑᓇᐯᒃ ᐅᐦᐅᒪ ᑲᓇᑕ ᑲᑕᐗᒡ ᑲᔦ ᑲᑲᓇ ᐅᓂᒐᓂᓯᐗ. ᑭᒋ 
ᐅᑭᒪᐎᓐ ᑲᓇᑕ ᐁᓂᓯᑕᐌᓇᐗᒡ ᐊᓂᔑᓇᐯᐎ ᑕᔑᑫᐎᓇᓐ, ᐃᓂᐎᑦ, ᐁᑯ ᐎᓴᑯᑌᐎᓂᐗᒃ ᐅᐦᐅᒪ ᐁ ᐃᓂᓂᐗᒡ ᐃᐦᐃᒪ 
ᑲᔑᑕᑯᐱᑲᓱᐗᒡ ᐃᐦᐃᒪ ᑭᒋ ᐅᓇᑯᓂᑫᐎ ᐯᐸᓂᒃ ᐅᐦᐅᒪ ᐸᓇᑫᐎᐱᐦᐃᑲᓀᓯᒃ 35 ᑲᔑᒪᒪᐎ ᑭᒋ ᐅᓇᑯᓂᑫᐎ ᐯᐸᓂᒃ, 1982.
ᐊᐸᒋᑕᐎᓐ ᐅᔑᒋᑫᐎᓇᓐ ᒥᐦᐅᒪ ᑕᔑᑫᐎᓂᒃ ᑲᔦᒪ ᐸᐸᒥᓯᐎᑲᒥᑯᒃ ᑲᑕᔑ ᐊᓄᑭᓇᓂᐗᒃ, ᑎᓄᑲᓐ ᒥᑲᓇᓐ, ᐃᔥᑯᑌᐎᔭᐱᓐ, ᐁᑯ 
ᑲᔦ ᐗᑲᐦᐃᑫᐎᓇᓐ.
ᐱᐗᐱᑯ ᐅᓴᐱᐎᓇᓐ ᒥᐦᐅᐌ ᑲᔑ ᐊᑯᑐᐗᒡ ᑲᑭᓇ ᑫᑯᓐ ᑲᑭᐅᔑᐱᐦᐃᑌᑭᓐ ᐃᐦᐃᒪ ᑭᒋ ᐅᑭᒪᐎᓐ ᑲᓇᑕ ᐃᓯᓭᐎᓐ 
ᓇᓇᑐᑭᑫᒋᑫᐎᓇᓐ ᒥᐦᐃᐌ ᑲᑭᐅᓐᒋ ᐅᔑᒋᑲᑌᒃ ᐅᐦᐅᒪ ᐸᑴᐱᐦᐃᑲᓀᓯᒃ 104 ᔭᐦᐃᒃ ᐃᓯᓭᐎᓐ ᓇᓇᑐᑭᑫᒋᑫᐎᓐ ᐅᓇᑯᓂᑲᓂᒃ 
ᒥᐦᐃᐌ ᑲᐱᒥᓂᔕᐦᐅᒧᐗᒡ ᐃᓯᓭᐎᓐ ᓇᓇᑐᑭᑫᒋᑫᐎᓐ ᑭᒋ ᐅᑭᒪᐎᓐ ᐊᓄᑭᐎᓐ ᑲᓇᑕ.

ᑲᑲᓇᐌᑕᒃ ᓇᑐ ᐊᓂᔑᓇᐯᐎ ᑭᑫᑕᒧᐎᓇᓐ ᒥᐦᐅᐌ ᐯᔑᒃ ᐊᐎᔭ ᒪᐗᒡ ᑲᑭᑫᑕᑭᓐ ᐊᓂᔑᓇᐯᐎ ᑐᑕᒧᐎᓇᓐ ᑲᔑᒥᔑᓇᑭᓐ ᐁᑯ ᑲᔦ 
ᒪᐗᒡ ᑲᑭᑫᑕᒃ ᐗᓴ ᑫᑯᓇᓐ ᑭᒋ ᑭᔑᑯᒃ, ᑲᔦ ᒥᓯᐌ ᐊᑭᒃ, ᐊᐎᔭᔑᔕᒃ, ᑲᓂ ᐊᓐᑕᑭᐗᒃ ᐁᑯ ᑲᔦ ᐱᒪᑎᓯᐎᓂᒃ. ᑲᑲᓇᐌᑕᒃ ᓇᑐ 
ᐊᓂᔑᓇᐯᐎ ᑭᑫᑕᒧᐎᓇᓐ ᒪᐗᒡ ᐊᓴᓇᑭ ᑭᑫᑕᒧᐗᒡ ᑫᑯᓇᓐ ᐁᑯ ᑲᔦ ᐁᑭᑫᑕᓯᒡ ᐁ ᒥᓄᐱᒪᑎᓯᒡ ᑲᔦ ᐊᓇᑯᑐᒡ ᐊᓂᓐ ᑫᐃᔑᓇᑯᒃ 
ᒥᓄᐱᒪᑎᓯᐎᓂ. ᐁᓂᑕ ᑎᐸᒋᒧᐗᒡ ᑲᑭᑫᑕᒧᐗᒡ ᑲᔦ ᐁᑭᑭᓄᐦᐅᒪᑫᐗᒡ ᐊᐗᔑᒣ ᑯᑕᑭᔭᒃ ᐊᐗᔑᒣ ᒋᓂᓯᑐᑕᒧᐗᒡ ᑎᐸᒋᒧᐎᓇᓐ, 
ᓂᑲᒧᐎᓇᓐ, ᐊᓂᔑᓇᐯᐎ ᑐᑕᒧᐎᓇᓐ, ᐁᑯ ᑲᔦ ᐃᓇᑎᓯᐎᓂᒃ, ᐁ ᒥᑴᐗᒡ ᐊᓂᓐ ᑲᑭᐱ ᐃᓯᓭᒡ ᐅᑕᓇᒃ ᑲᔦ ᐅᑭᑫᑕᒧᐎᓇᓐ ᐁᒥᓇᒋᓐ 
ᐅᔥᑲᑎᓴᓐ.
ᑭᒋ ᐅᑭᒪᐎᓐ ᐅᓇᔑᐌᐎᓂ ᒥᐦᐊᐌ ᑭᒋ ᐅᑭᒪᐎᓐ ᐅᓇᔑᐌᐎᓂ ᑲᓇᓇᑲᒋᑐᒡ ᐊᑭᐎ ᐱᒪᑎᓯᐎᓐ ᐊᓄᑭᐎᓇᓐ ᑲᑭᔑ ᐅᓇᓴᑲᓀᒡ 
ᐃᐦᐃᒪ ᑭᒋ ᐅᑭᒪᐎᓐ ᐊᓄᑭᐎᑲᒥᑯᒃ ᐊᑭᐎ ᐱᒪᑎᓯᐎᓐ ᓇᓇᑲᒋᒋᑫᐎᓂᒃ.
ᑾᔭᒃ ᒋᓇᓇᑲᒋᒋᑲᑌᑭᓐ ᐊᓄᑭᐎᓇᓐ ᒥᐦᐅᐌ ᑲᐃᒋᑲᑌᒃ ᒋᑭᐱᑎᓂᑲᑌᑭᓐ, ᒋᐊᔕᐌᓂᑲᑌᒃ, ᒋᑭᒋᐎᓂᑲᑌᒃ ᑲᔦᒪ ᒋᐅᓐᒋ ᓯᑐᔥᑲᑌᑭᓐ 
ᑲᑭᑫᒋᑲᑌᑭᓐ ᑫᐃᔑᒪᒋᒃ ᐊᓄᑭᐎ ᐱᒥᐎᒋᑫᐎᓇᓐ, ᐁᑯ ᑕᑯ ᑲᔦ ᒋ ᑭᐌᐸᑭᑎᓇᒧᐗᒡ ᑲᑭᔑ ᓂᔑᓂᔑᐎᓇᒋᒋᑫᐗᒡ ᐃᐦᐃᒪ ᑲᑭᔑ 
ᐊᓄᑭᐗᒡ ᒋᐅᓐᒋ ᑭᐌᐸᑭᑎᓇᒧᐗᒡ ᑲᔦᒪ ᒋᑭᐌ ᓂᑕᐎᑭᑐᐗᒡ ᑫᑯᓇᓐ ᐃᐦᐃᒪ ᑲᑭᐎ ᓂᔑᐎᓇᒋᑐᐗᒡ.
ᓇᑐ ᐅᓇᑯᓂᑫᐎᓐ ᒥᐦᐃᐌ ᐊᓂᔑᓇᐯᐎ ᓇᑐ ᐅᓇᑯᓂᑫᐎᓇᓐ ᑲᐱᒥᓂᔐᐦᐃᑲᑌᑭᓐ, ᑕᑯ ᑲᔦ ᑲᑭᔑ ᑭᑫᒋᑲᑌᒃ ᑲᑭ ᐊᓂᑲᓄᑕᒪᑌᒃ 
ᐅᑭᔑᓂᑲᑕᓇᐗ ᓇᑐ ᑲᔦ ᓂᑕᒻ ᐅᓇᑯᓂᑫᐎᓇᓐ ᐁᑯ ᒥᐦᐃᐌ ᑲᑭᐱᒥᓂᔑᐦᐃᑲᑌᒃ ᐊᓂᔑᓇᐯᐎ ᑕᔑᑫᐎᓂᒃ. ᒥᐦᐃᒪ ᐅᓇᑯᓂᑫᐎᓇᓐ ᑲᑭ 
ᒥᓂᑯᓯᔦᒃ ᑭᔑ ᒪᑐᑲᒃ ᑲᑭ ᒥᓂᑯᔦᒃ ᒋᐱᒥᓂᔕᐦᐊᒣᒃ ᐁᑯ ᑲᔦ ᐊᑭ ᒋ ᑭᒋ ᓀᑕᒣᒃ ᑲᐯᐦᐃ ᐌᔥᑾᒡ ᑲᑭᐅᓐᒋ ᑎᐸᑕᑌᒃ ᐁᑯ ᑲᑭᔑ ᐱᒥ 
ᑭᑭᓄᐦᐅᒪᑌᒃ ᐁᑯ ᒥᑕᔥ, ᒪᐗᒡ ᐃᐦᐃᐌ ᐃᓇᑯᓂᑫᐎᓇᓐ ᐁᑭᒋᓀᑕᑯᑭᓐ. 
ᑫᐱᒥᓂᔐᐦᐃᑲᑌᒃ ᒥᐦᐃᐌ ᑲᐃᒋᑲᑌᒃ ᑫᑯᓐ ᑐᑕᒧᐎᓐ ᑲᔦᒪ ᒪᒋᑕᐎᓇᓐ ᑫᓂᑐᒋᑲᑌᒃ ᒋᐅᓐᒋ ᑲᔥᑭᒋᑲᑌᒃ ᐃᐦᐃᐌ ᑲᑲᑴ ᑕᔑᒋᑲᑌᒃ 
ᐊᓄᑭᐎᓇᓐ.
ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᐊᓄᑭᐎ ᐊᐱᑕᒪᑫᐎᓇᒃ [ᑲᑭ ᐅᓇᓴᑲᓀᐗᒡ ᒋᐊᐱᑕᒧᐗᒡ] ᒥᐦᐅᐌ ᑲᐃᒋᑲᑌᒃ ᑲᑭᒪᒪᐎ ᐅᓇᓴᑲᓀᐗᒡ 
ᒋᐊᐱᑕᒧᐗᒡ ᐅᐦᐅᐌ ᒋ ᐊᓄᑲᑕᒧᐗᒡ ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᐁᑯ ᔭᐦᐊᒃ ᐊᓂᔑᓇᐯᐎ ᑲᔦ ᒪᔥᑯᐎ ᑕᔑᑫᐎᓇᓐ ᐃᐦᐃᒪ 
ᑲᐅᓇᐱᐦᐊᑲᓀᐗᒡ ᒋ ᐊᓄᑲᑕᒧᐗᐃᓐ ᑲᔦ ᒋ ᐎᑕᑯᑐᐗᒡ ᐁᑯ ᑲᐎ ᒪᒪᐎ ᐊᐱᑕᒧᐗᒡ ᑕᑯ ᑭᒋ ᐅᑭᒪᐎᓐ ᐊᓄᑭᓇᑲᓇᒃ ᒋᒪᒪᐎ 
ᐊᓄᑲᑕᒧᐗᒡ, ᐁᑯ ᑲᔦ ᑲᔑ ᒥᔑᓄᓭᒃ ᐅᑭᑫᑕᓱᐎᓂᐗ ᑲᔦ ᑲᔑ ᑭᑫᑕᒧᐗᒡ ᑫᑯᓇᓐ ᐅᐦᐅᐌ ᒋᑲᔥᑭᑐᐗᒡ ᒋᒪᒋ ᐊᓄᑲᑕᒧᐗᒡ 
ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᑲᔦᒪ ᑲᑭᑫᑕᒧᐗᒡ ᐊᓂᔑᓇᐯᐎ ᑐᑕᒧᐎᓇᓐ ᐁᑯ ᑲᔦ ᐊᓂᓐ ᑲᔑᐱᒥᐎᒋᑲᑌᒃ ᐊᓂᔑᓇᐯᐎ 
ᑕᔑᑫᐎᓇᓐ, ᑕᑯ ᑲᔦ ᑾᔭᒃ ᒋᓂᓯᑐᑕᒧᐗᒡ ᐊᓂᓐ ᑲᔑᓇᑕᐌᑕᑯᓯᐗᒡ ᒋᒪᒪᐎ ᐎᑕᓄᑭᒥᑎᐗᒡ ᑲᑭᔑ ᐅᓇᐱᐦᐃᑲᓀᐗᒡ ᐅᑕᔑᑫᐎᓂᒃ 
ᐅᑭᒪᐎᓇᓐ ᑲᔦ ᑾᔭᒃ ᒋᐱᒥᓂᔕᐦᐊᒧᐗᒡ ᑲᑭᔑ ᐅᓇᑯᓇᓀᐗᒡ ᒋᑐᑕᒧᐗᒡ.

ᐎᑕᒪᑫᐎ ᐯᐸᓐ ᒥᐦᐃᐌ ᑲᐃᒋᑲᑌᒃ ᐅᐦᐅᐌ ᒥᓯᐌᑲᒥᒃ ᓇᓇᑐᑭᑫᒋᑫᐎᓇᓐ ᐎᑕᒪᑫᐎ ᐯᐸᓐ ᑲᑭᐅᔑᐱᐦᐊᒧᐗᒡ ᑲᑭᓇ 
ᑕᔑᑫᐎᓇᓐ ᑲᑭ ᐅᓇᐱᐦᐃᑲᓀᐗᒡ ᒋᒪᒪᐎ ᐎᑕᓄᑭᒪᐗᒡ ᑭᒋ ᐅᑭᒪᐎᓐ ᐊᓄᑭᓇᑲᓇᒃ, ᑲᐃᔑᐱᐦᐃᑲᑌᒃ ᐸᑴᐱᐦᐃᑲᓀᓯᔅ 102 
ᐃᐦᐃᒪ ᐃᓯᓭᐎᓐ ᓇᓇᑐᑭᑫᒋᑫᐎᓇᓐ ᐅᓇᑭᓂᑫᐎᓂᒃ ᑲᐃᔑᐱᐦᐃᑲᑌᒃ ᒋᐱᒥᓂᔐᐦᐃᑲᑌᒃ.
ᑲᓇᓂᓴᓀᓭᐗᒡ ᐊᐎᔭᔑᔕᒃ ᑲᑭᓇ ᑲᐱᒪᑎᓯᐗᒡ ᐊᐎᔭᔑᔕᒃ ᐃᐦᐃᒪ ᑲᑕᓇᑭᐗᒡ ᑫᐅᓐᒋ ᓇᓂᓴᓭᐗᒡ ᒋᐊᓂ ᐗᓂᐦᐊᑲᓀᐗᒡ 
ᐃᐦᐃᒪ ᑲᐎᑕᔑ ᐊᓯᓂᑫᓇᓂᐗᒃ ᒋᐅᓐᒋ ᓂᔑᐗᓇᒋᒋᑫᐗᒡ ᐃᐦᐃᒪ ᑲᔑ ᐱᒪᑎᓯᐗᒡ ᐊᑭᒃ.
ᐱᒥᐅᓐᑕᒋᐅᐎᓐ ᒥᐦᐅᐌ ᑲᐃᒋᑲᑌᒃ ᒋᓇᑕᒪᑌᒃ ᒥᓯᐌ ᐊᑭ ᐱᒪᑎᓯᐎᓂᒃ, ᐊᐗᔑᒣ ᑾᔭᒃ ᒋᑲᑴ ᑲᓇᐌᒋᑲᑌᒃ ᑕᔑᑫᐎᓂᒃ ᐅ 
ᐱᒪᑎᓯᐎᓂᐗ ᐁᑯ ᑲᔦ ᐊᐗᔑᒣ ᒋᒥᓄᓭᒃ ᐅᓐᑕᑎᓯᐎᓐ ᒥᓄᔭᐎᓇᓐ ᐃᐦᐃᒪ ᑲᑭᓇ ᑲᑕᐗᒡ ᐊᐎᔭᒃ ᑲᓇᑕ ᐁᑯ ᑲᔦ ᐊᐗᔑᒣ 
ᒋᑲᓇᐌᒋᑲᑌ ᑲᑭᓇ ᐅᒥᓄᔭᐎᓂᐗ ᑫᐎᓂᐗ ᒋᑭᑫᑕᒧᐗᒡ ᓄᑯᒻ ᑲᔑᑭᑫᒋᑲᑌᒃ ᐱᒪᑎᓯᐎᓐ ᐁᑯ ᑲᔦ ᓂᑲᓂᒃ ᑫᓂ ᐱᒪᑎᓯᐗᒡ 
ᑫᐎᓇᐗ ᒋᒥᓄ ᐱᒪᑎᓯᐗᒡ.2

ᐊᓂᔑᓇᐯᐎ ᑐᑕᒧᐎᓇᓐ ᐁᑯ ᑲᔦ ᐅᑭᑫᑕᒧᐎᓂᐗ ᒥᐦᐅᐌ ᑲᐃᒋᑲᑌᒃ ᒥᓯᐌ ᑭᐌᑐᓄᒃ ᑲᑕᓇᑭᐗᒡ ᒣᑾᒡ ᑲᑭᒋᐎᓇᒧᐗᒡ 
ᑭᑕᒧᐎᓇᓐ ᐁᑯ ᑲᔭ ᒪᔑ ᒪᒪᐎ ᑭᑫᒋᑲᑌᒃ ᐃᐦᐃᒪ ᑕᔑᑫᐎᓇᓐ ᐅᑕᒋᑲᑯ ᑭᑫᑕᒧᐎᓂᐗ ᑲᔭ ᐅᑭᑭᓄᐦᐅᒪᑫᐎᓂᐗ, ᑕᑯ ᑲᔦ 
ᑲᑭᐱᔑ ᐗᐸᒋᑫᐗᒡ ᑕᑯ ᐅᑭᑫᒋᑫᐎᓂᐗ ᑲᔦᒪ ᑲᐱᔑ ᑭᑭᓄᐦᐅᒪᐗᑲᓀᐗᒡ ᐅᑭᒋᐦᐊᒧᐗᒡ ᐃᐦᐃᒪ ᐅᑕᓇᒃ ᑫᐎᓂᐗ ᑲᑭᐱ 
ᐃᓯᓭᐗᒡ ᐁᑯ/ᑲᔦ ᑲᑭᐱ ᐅᔑᐱᐦᐊᒧᐗᒡ ᐅ ᐊᓂᔑᓇᐯᐎ ᑐᑕᒧᐎᓂᐗ. ᐅᐦᐅᐌ ᐊᓂᔑᓇᐯᐎ ᑐᑕᒧᐎᓇᓐ ᐁᒥᓇᐗᔑ, 
ᐁᑭᒋᓀᑕᑯᒃ ᐁᑯ ᑲᔦ ᒥᐦᐃᐌ ᑲᐅᓐᒋ ᑭᑫᑕᒣᒃ ᑫᑐᑕᒣᒃ ᐅᐦᐅᒪ ᐊᑭᒃ ᑲᐃᔑ ᐱᒪᑎᓯᔦᒃ.

2 ᐅᐦᐅᐌ ᐅᔑᐱᐦᐃᑲᓐ ᐗᔑᒣ ᑕᓂ ᐊᓄᑭᑌ ᐊᓂ ᑭᑫᒋᑲᑌᒃ ᑲᔑ ᑭᒋᓀᑕᒧᐗᒡ ᐊᐎᔭᒃ ᐅᐦᐅᐌ ᒥᓯᐁᑲᒥᒃ ᓇᓇᑐᑭᑫᒋᑫᐎᓐ ᑲᑭᐅᓐᒋ ᐊᐗᔑᒣ ᑭᑫᒋᑲᑌᒃ ᐊᓂᓐ ᑫᐃᓯᒃ ᐦᐃᒪ ᒪᒋ ᐊᓯᓀᑫᓇᓂᐗᒃ 
ᑕᑯ ᑲᔦ ᐊᐗᔑᒣ ᒋᒥᓇᐗᔑᒃ ᐎᑕᓄᑭᒥᑐᐎᓐ ᑭᐌᑎᓄᒃ ᑲᑭᓇ ᐃᐦᐃᒪ ᑲᑕᐗᒡ ᐁᑯ ᑲᔦ ᐊᑭ.	

